
ავტორიზაციის დასკვნის რეზიუმე

ზოგადი ინფორმაცია საგანმანათლებლო დაწესებულების შესახებ

თბილისის სასწავლო უნივერსიტეტი კერძო უნივერსიტეტია, რომელიც შეიქმნა 1995 წელს თბილისში და მის 
ვებგვერდზე განცხადებულია, რომ მისი მისიაა საქართველოში თანამედროვე, დასავლური ტიპის განათლების 
მისაღებად შესაბამისი გარემოს შექმნა. თბილისის სასწავლო უნივერსიტეტის მიზნებია:

 სწავლისა და სამეცნიერო სფეროს თანამედროვე მოთხოვნების შესაბამისად აკადემიური განათლებისა 
და მაღალი პროფესიული კვალიფიკაციის სპეციალისტების მომზადება - აგრარული მეცნიერებების, 
ინჟინერიის, ბიზნესის ადმინისტრირების, სამართლის, ჯანდაცვის, ჰუმანიტარული და 
სოციალური მიმართულებებით, უმაღლეს სასწავლებლებსა და სამეცნიერო - კვლევით 
დაწესებულებებთან, არასამთავრობო ორგანიზაციებთან,     დამსაქმებლებთან თანამშრომლობითა 
და შრომის ბაზრის კონკურენტული გარემოს გათვალისწინებით.

 არაქართულენოვანი სტუდენტების ქართულ საგანმანათლებლო სივრცეში მოზიდვისა და 
ინტეგრაციის ხელშეწყობა. ასევე, საშუალება მისცეს ბაკალავრის აკადემიური ხარისხის მქონე 
პირს გაიაროს მასწავლებლის მომზადების საგანმანათლებლო პროგრამა.

უნივერსიტეტი ახორციელებს 17 უმაღლეს საგანმანათლებლო პროგრამას: მათ შორის, საბაკალავრო - 10, 
სამაგისტრო - 5, მასწავლებელთა მომზადების - 1 და ქართულ ენაში მომზადების პროგრამა - 1. უნივერსიტეტში 
სტუდენტთა საერთო ტევადობაა 1,300. რეგისტრირებულია 993 სტუდენტი, რომელთაგან 590 აქტიურია და 403 
შეჩერებული სტატუსით. უნივერსიტეტში დასაქმებულია 57 აკადემიური პერსონალი, რომელთაგან 27 
აფილირებულია უნივერსიტეტთან, ხოლო ადმინისტრაციული და დამხმარე პერსონალის რაოდენობაა 45.
უნივერსიტეტის ვებგვერდზე განთავსებული ინფორმაციის მიხედვით, (www.tu.edu.ge) მასში არის 6 სკოლა, 
კერძოდ: სამართლის, ბიზნესის, ტურიზმის, ჰუმანიტარული, სოციალური მეცნიერებების და აგროინჟინერიის. 
საბაკალავრო პროგრამები ხორციელდება სამართალში, ბიზნესის ადმინისტრირებაში, ტურიზმში, ინგლისურ 
ფილოლოგიაში და აგროინჟინერიაში. სამაგისტრო პროგრამები კი არის შემდეგი მიმართულებით: ბიზნესის 
ადმინისტრირება, ტურიზმი, ფინანსები და სამართლი.
2015 წელს უნივერსიტეტმა აღმოსავლეთ საქართველოს კახეთის რეგიონში, სიღნაღში დააარსა ცენტრი, 
რომელშიც ამჟამად 159 აზერბაიჯანელი და 44 ქართველი სტუდენტი სწავლობს.

საავტორიზაციო შეფასების პროცესის მოკლე მიმოხილვა: თვითშეფასების ანგარიში და ვიზიტი

საავტორიზაციო აქტივობები ორგანიზებული იყო განათლების ხარისხის განვითარების ეროვნული ცენტრის 
მიერ, რომელმაც, ასევე, დანიშნა ჯგუფის წევრები. ვიზიტის დაწყებამდე უნივერსიტეტმა შეადგინა 
თვითშეფასების ანგარიში (SER) და თანმხლები მტკიცებულებებით წარმოადგინა ჯგუფის წინაშე 
განსახილველად.     საავტორიზაციო ვიზიტი განხორციელდა 2018 წლის 19-22 ივნისს და გაგრძელდა 3 დღე 
თბილისში და ერთი დღე სიღნაღის ცენტრში. ვიზიტის განმავლობაში ჯგუფმა ჩაატარა 30-ზე მეტი შეხვედრა 
პერსონალთან და სტუდენტებთან, ასევე, კურსდამთავრებულებთან და სხვა დაინტერესებულ მხარეებთან. მათ, 
ასევე, მონაწილეობა მიიღეს ტურში უნივერსიტეტის ობიექტებზე თბილისის ძირითად კამპუსსა და სიღნაღის 
ცენტრში.

უმაღლესი საგანმანათლებლო დაწესებულების სტანდარტებთან შესაბამისობის მიმოხილვა

ჯგუფმა შეაფასა უნივერსიტეტი უმაღლესი განათლების ავტორიზაციის 7 სტანდარტის მიხედვით და გაარკვია, 
რომ იგი არაა შესაბამისობაში 5 სტანდარტთან და მხოლოდ ნაწილობრივ არის შესაბამისობაში ორ სტანდარტთან.

იგი არაა შესაბამისობაში ერთ სტანდარტთან: უსდ-ს მისია და სტრატეგიული განვითარება. ამ სტანდარტში არის 
4 რეკომენდაცია, მათ შორის მკაფიო მისიისა და სტრატეგიული გეგმის იდენტიფიცირება, რომელიც უნდა იყოს 
შესაფერისი, დროში მიღწევადი, გაზიარებული მთელი პერსონალის მიერ და მხარდაჭერილი შესაბამისი 
ბიუჯეტით.

უნივერსიტეტი მხოლოდ ნაწილობრივაა შესაბამისობაში მე-2 სტანდარტთან: უსდ-ს ორგანიზაციული 
სტრუქტურა და მენეჯმენტი. აქ არის 10 რეკომენდაცია, მათ შორის პერსონალის დანიშვნასა და შეფასების შესახებ, 
სტუდენტების დაგეგმვის, სამიზნე ნიშნულების, პერსონალის რესურსების, ელექტრონულ საქმისწარმოების, 
ხარისხის უზრუნველყოფის, პლაგიარიზმისა და ეთიკის საკითხების თაობაზე.

იგი არაა შესაბამისობაში მე-3 სტანდარტთან: საგანმანათლებლო პროგრამები. აქ არის 17 რეკომენდაცია, მათ 
შორის პროგრამის შემუშავებაზე, პროგრამის კატალოგებზე, მიღების წინაპირობებზე, სწავლის შედეგების 
შესაბამისობაზე, სწავლებაზე, სწავლასა და შეფასებაზე, სტუდენტთა მონაცემებზე და ხარისხის 
უზრუნველყოფაზე.
უნივერსიტეტი არაა შესაბამისობაში მე-4 სტანდარტთან: უსდ-ს პერსონალი. აქ არის 5 რეკომენდაცია, მათ შორის 
ადამიანური რესურსების პოლიტიკაზე, სამუშაოს აღწერილობაზე, პერსონალის შეფასებაზე, აფილირებული და 
მოწვეული პერსონალის ნორმებზე და მოვალეობების შესრულებაზე, დატვირთვის დაგეგმვაზე.
დაწესებულება მხოლოდ ნაწილობრივაა შესაბამისობაში მე-5 სტანდარტთან: სტუდენტები და მათი მხარდაჭერის 
ღონისძიებები. აქ 10 რეკომენდაციაა, მათ შორის სტუდენტურ თვითმმართველობაზე და კონსულტაციებზე, 
სტუდენტების ჩართვაზე გადაწყვეტილებების მიღების პროცესში, სტუდენტურ საჭიროებებზე, კარიერულ 
მომსახურებაზე, თანასწორობაზე ორივე კამპუსს შორის, ქართული ენის კომპეტენციასა და 
ინტერნაციონალიზაციაზე.
უნივერსიტეტი არაა შესაბამისობაში მე-6 სტანდარტთან: კვლევა, განვითარება და ან/და სხვა შემოქმედებითი 
მუშაობა. აქ არის 12 რეკომენდაცია, მათ შორის სტრატეგიულ დაგეგმვაზე, ბიუჯეტის განაწილებაზე, 
ინტერნაციონალიზაციაზე, პერსონალის დახმარებაზე, რესურსებზე, აკადემიურ ჟურნალზე, სამაგისტრო 
ნაშრომებზე, გარე საექსპერტო მიმოხილვაზე, ღონისძიებებზე და კონფერენციებზე, და კვლევის შედეგების 
შეფასებაზე.
უნივერსიტეტი არაა შესაბამისობაში მე-7 სტანდარტთან: მატერიალური, ინფორმაციული და ფინანსური 
რესურსები. აქ 21 რეკომენდაციაა და ე რთი რჩევა, მათ შორის ინფრასტრუქტურასა და გარემოზე, 
ჯანმრთელობასა      და უსაფრთხოებაზე, განსაკუთრებული საჭიროებების მქონე ადამიანებისათვის 
შესაძლებლობებზე, ლაბორატორიაზე, ბიბლიოთეკაზე და სხვა IT რესურსებზე, ორივე კამპუსის თანასწორობაზე 
და ფინანსურ დაგეგმვასა და კონტროლზე.

რეკომენდაციები

1. დაადგინეთ მისია, რომელიც სპეციფიკურია უნივერსიტეტისა და მისი საზოგადოების საჭიროებების 
მიმართ და გაზიარებულია მთელი პერსონალის მიერ (1.1).

2. განსაზღვრეთ უნივერსიტეტის როლი ადგილობრივი და საერთაშორისო მასშტაბით (1.1).
3. გადახედეთ სტრატეგიულ და სამოქმედო გეგმებს იმგვარად, რომ ისინი იყოს SMART-ი და 

დაკავშირებული იდენტიფიცირებულ ძლიერ და სუსტ მხარეებთან, შესაძლებლობებთან და 
საფრთხეებთან (1.2).

4. უზრუნველყავით საჭირო ბიუჯეტი, რათა განახორციელოთ სტრატეგიული და სამოქმედო გეგმები 
და უზრუნველყავით, რომ მთელმა პერსონალმა იცოდეს საკუთარი ვალდებულებები (1.2).

5. გადახედეთ მენეჯმენტისა და პერსონალის არჩევა/დანიშვნის სისტემას (2.1).
6. სამუშაოს აღწერილობის შინაარსი დაუკავშირეთ პერსონალის კონკრეტულ ფუნქციებს (2.1).
7. ინსტიტუციის სტრუქტურული ერთეულების ფუნქციები და მოვალეობები უნდა იყოს მკაფიოდ 

განსაზღვრული და გამიჯნული (2.1).
8. შეიმუშავეთ ადამიანური რესურსების შეფასების სისტემა (2.1).
9. შეიმუშავეთ და დანერგეთ ელექტრონული საქმისწარმოების სისტემა (2.1).
10. შეიმუშავეთ ხარისხის უზრუნველყოფის სისტემა, რომელიც მორგებულია უნივერსიტეტის 

საჭიროებებზე და რომელშიც მონაწილეობს ყველა დაინტერესებული მხარე (2.2).
11. უზრუნველყავით, რომ ხარისხის უზრუნველყოფის პროცესების შედეგები/ანგარიშები გამოიყენოს 

ყველა დაინტერესებულმა მხარემ მუდმივი გაუმჯობესებისა და ინფორმირებული 
გადაწყვეტილებების მისაღებად (2.2).

12. ადმინისტრაციასა     და     პროგრამების     ხელმძღვანელებთან     ერთად     შეიმუშავეთ     მკაფიო     და 
თანმიმდევრული სტუდენტთა დაგეგმვის მეთოდოლოგია (2.2).

13. სტუდენტთა დაგეგმვის თაობაზე შეიმუშავეთ თანმიმდევრული და საიმედო სამიზნე ნიშნულის 
მეთოდოლოგია (2.2).

14. დარწმუნდით, რომ უნივერსიტეტს აქვს მისი სტუდენტების ადეკვატური აკადემიური / სასწავლო 
პერსონალის რესურსი (2.2).

15. შეიმუშავეთ ეფექტური პოლიტიკა და პროცედურები პლაგიარიზმის პრევენციისა და 
დადგენისათვის (2.3).

16. აამაღლეთ აკადემიური საზოგადოების ცნობიერება ეთიკის კოდექსისა და პლაგიარიზმის შესახებ 
საუნივერსიტეტო პოლიტიკისა და პროცედურების თაობაზე (2.3).

17. გადახედეთ პროგრამების შემუშავების, მათში ცვლილებების შეტანისა და შეწყვეტის პოლიტიკასა 
და პროცედურებს და უზრუნველყავით, რომ ყველა დაინტერესებული მხარე იცნობდეს მათ (3.1).

18. დარწმუნდით, რომ პროგრამის დიზაინი, შემუშავება და სრულყოფა არის თანამონაწილეობრივი 
პროცესი, რომელიც ეხმარება უნივერსიტეტს მისი პროგრამების მორგებაში დაინტერესებული

მხარეების (მაგ. ინდუსტრიის, სტუდენტების, კურსდამთავრებულების, პროფესიული 
ასოციაციების, პარტნიორების) მოთხოვნებზე (3.1).

19. უზრუნველყავით, რომ რეგულაციებმა ნათლად აჩვენოს თუ როგორი წვლილი შეაქვს შიდა ხარისხის 
უზრუნველყოფის პროცესებს პროგრამის განვითარებაში, ცვლილებების შეტანასა და შეწყვეტაში 
(3.1).

20. უზრუნველყავით, რომ პროგრამის შემუშავების რეგულაციები ითვალისწინებდეს სტუდენტთა 
ინტერესებსა და საჭიროებებს (3.1).

21. ინდივიდუალური სასწავლო გეგმების შემუშავების პროცესები და პროცედურები ეფექტურად უნდა 
ხორციელდებოდეს უნივერსიტეტის ადმინისტრატორების მიერ (3.1).

22. უზრუნველყავით, რომ სტუდენტები ჩაირიცხონ პროგრამებზე მიღების სათანადო მოთხოვნების 
შესაბამისად (3.2).

23. გადახედეთ პროგრამების სტრუქტურასა და შინაარსს და შეიმუშავეთ სწავლის შედეგები 
სტუდენტთა და ინდუსტრიის მოთხოვნების შესაბამისად (3.2).

24. შეიმუშავეთ ეფექტური ხარისხის უზრუნველყოფის მექანიზმი, რომელიც საშუალებას მისცემს 
ყველა დაინტერესებულ მხარეს მონაწილეობა მიიღოს სწავლის შედეგების შემუშავებაში (3.2).

25. უზრუნველყავით პროგრამის ხელმძღვანელები, აკადემიური პერსონალი და მოწვეული პედაგოგები 
ხელშეწყობით, რაც მათ დაეხმარება     პროგრამისა და კურსის შედეგების დიზაინის, შესაბამისი 
სწავლების, სწავლისა და შეფასების მეთოდების შემუშავებაში (3.2).

26. უზრუნველყავით, რომ სწავლება და სწავლა განავითარებდეს პროგრამის შედეგების შესაბამის 
სტუდენტთა ცოდნასა და უნარებს,     რომ სათანადო რესურსები იყოს გათვალისწინებული (3.2).

27. უზრუნველყავით ეფექტური მექანიზმის არსებობა სტუდენტთა დატვირთვის შესატყვისობისა და 
მისი განაწილების შესაბამისობის განსასაზღვრად კურსის ფარგლებში და კურსებს შორის (3.2).

28. უზრუნველყავით, რომ უნივერსიტეტმა შეაგროვოს მონაცემები, რომლებიც ზუსტად აღწერს 
პროგრამის დასრულების კოეფიციენტს. უნივერსიტეტმა, ასევე, უნდა უზრუნველყოს ისეთი 
მექანიზმების დიზაინი, რომლებიც გამოიყენებენ ამ მონაცემებს მათი აკადემიური პროგრამებისა და 
სტუდენტური მომსახურებების გასაუმჯობესებლად (3.2).

29. უზრუნველყავით, რომ არსებობდეს სისტემატური მიდგომა სტუდენტთა საჭიროებების 
იდენტიფიცირებისადმი, დაფუძნებული მათ აკადემიურ მოსწრებაზე (3.2).

30. თანამიმდევრული და განახლებადი პროგრამების კატალოგები, რომლებიც მოიცავენ პროგრამის 
არსებით დეტალებს უნდა ქვეყნდებოდეს უნივერსიტეტის ვებგვერდზე და ხელმისაწვდომი იყოს 
დაინტერესებულ მხარეთათვის (სტუდენტებისათვის, ინდუსტრიის წარმომადგენლებისათვის, 
პარტნიორებისა და პროფესიული ორგანიზაციებისათვის) (3.2).

31. შეიმუშავეთ შეფასების სისტემები, რომლებიც მორგებული იქნება თითოეული აკადემიური 
პროგრამისა და კურსის სპეციფიკურ საჭიროებებზე (3.3).

32. უზრუნველყავით შეფასების მკაფიო კრიტერიუმები, რომლებიც უშუალოდ გაზომავენ სწავლის 
შედეგებს და მიაწვდიან სტუდენტს კონსტრუქციულ გამოხმაურებას მათი ცოდნის თაობაზე (3.3).

33. უზრუნველყავით პროგრამის ხელმძღვანელები, აკადემიური პერსონალი და მოწვეული პედაგოგები 
ადეკვატური ხელშეწყობით, რაც დაეხმარება მათ პროგრამებისა და კურსების სწავლის შედეგების 
შესაბამისი შეფასების მეთოდების დიზაინში (3.3).

34. შეიმუშავეთ უნივერსიტეტისათვის სპეციფიკური ადამიანური რესურსების მართვის პოლიტიკა 
(მათ შორის, პერსონალის მოზიდვის, სელექციის, დაქირავებისა და პროფესიული განვითარების 
მექანიზმების ჩათვლით) და უზრუნველყავით, რომ მთელი პერსონალი იცნობდეს მის შინაარსსა და 
საკუთარ როლს მასში (4.1).

35. შეიმუშავეთ გამჭვირვალე სამუშაოს აღწერილობები სპეციფიკური დეტალური საკვალიფიკაციო 
მოთხოვნებით თითოეული პოზიციისთვის (4.1).

36. სამენეჯმენტო პროცესებში გამოიყენეთ პერსონალის შეფასებისა და კმაყოფილების კვლევის 
შედეგები (4.1).

37. შეიმუშავეთ აკადემიური და მოწვეული პერსონალის დატვირთვის დეტალური გამჭვირვალე 
მეთოდოლოგია და გეგმა, რომელიც თავიდან აგაცილებთ გრაფიკში გაუგებრობებს და საშუალებას 
მოგცემთ ეფექტურად განახორციელოთ სხვა აქტივობები (4.2).

38. გაზარდეთ აფილირებული აკადემიური პერსონალის რაოდენობა და შექმენით ადეკვატური 
შეფარდება აკადემიურ და მოწვეულ პერსონალს შორის (4.2).

39. შეიმუშავეთ საერთაშორისო სტუდენტების უფლებების დაცვის პროცესი (5.1).
40. უზრუნველყავით სტუდენტური თვითმმართველობის დამოუკიდებლობა სტუდენტთათვის მისი 

არჩევის უფლების მიცემით (5.1).
41. უზრუნველყავით საერთაშორისო სტუდენტები ქართული ენის კომპეტენციით თუ ისინი 

ირიცხებიან ქართულენოვან პროგრამებზე (5.1).
42. უზრუნველყავით სტუდენტთა ეფექტური ჩართვა გადაწყვეტილებების მიღების პროცესში 

ინსტიტუციის ორივე კამპუსში (5.1).

43. მიაწოდეთ სწორი კონსულტაცია სტუდენტებს სავალდებულო და არჩევითი კურსების შერჩევისას 
(5.2).

44. შეიმუშავეთ გადაწყვეტილების მიღების პროცესში სტუდენტთა ჩართულობისადმი სისტემატური 
მიდგომა (5.2).

45. გადახედეთ სტუდენტთა სერვისებს, რათა მოიცვათ სტუდენტთა ვალიდური საჭიროებების 
ანალიზი (5.2).

46. კარიერული მომსახურებების მისაწოდებლად განავითარეთ სისტემატური მიდგომა და მექანიზმები 
(5.2).

47. სტუდენტთა ინტერნაციონალიზაციისთვის განავითარეთ სისტემატური პროცესი (5.2).
48. შეიმუშავეთ პროცესი, სადაც სტუდენტებს ექნებათ თანაბარი ხელმისაწვდომობა სტუდენტურ 

სერვისებზე თბილისისა და სიღნაღის კამპუსებში (5.2).

49. უზრუნველყავით, რომ აკადემიური ჟურნალის გარე ექსპერტული მიმოხილვის პროცესი გახდეს 
სისტემატური და ეფექტური (6.1).

50. უზრუნველყავით, რომ აკადემიური ჟურნალის სარედაქციო კოლეგიის საერთაშორისო წევრები 
მუდმივად და არა ფრაგმენტულად იყვნენ ჩართულნი საგამომცემლო პროცესში (6.1).

51. გადახედეთ სამაგისტრო ნაშრომის დაცვის რეგულაციებს და დარწმუნდით, რომ ისინი სათანადოდ 
სრულდება დაცვის პროცესში (6.1).

52. კვლევითი აქტივობების დასახმარებლად გადახედეთ კვლევების ბიუჯეტს და გაანაწილეთ შიდა 
გრანტები (6.2).

53. დახმარება გაუწიეთ აკადემიურ პერსონალს გარე დონორებისათვის მიმართვაში (6.2)
54. შექმენით შესაძლებლობები/ლაბორატორიები იმ დისციპლინებისათვის, რომლებიც საჭიროებენ 

ამგვარ ობიექტებს (კერძოდ, აგროინჟინერია და სურსათის უვნებლობა) (6.2).
55. დაადგინეთ კრიტერიუმები კვლევებისათვის ფინანსების განაწილებაზე (6.2).
56. აკადემიური ქსელური ღონისძიებები და კონფერენციები ჩატარდეს უფრო სისტემატურად და 

ხშირად (6.2).
57. შექმენით კვლევის ინტერნაციონალიზაციის მკაფიო სტრატეგია და შესაბამისი სამოქმედო გეგმა 

(6.2).
58. უფრო მკაფიოდ განსაზღვრეთ აკადემიური საქმიანობის კრიტერიუმები, მათ შორის, მოთხოვნა 

ნაშრომების საერთაშორისოდ აღიარებულ ჟურნალებში გამოქვეყნებაზე (6.3).
59. განიხილეთ კვლევითი საქმიანობის ჩართვა აკადემიური პერსონალის შრომის ანაზღაურების 

პოლიტიკაში (6.3).
60. შეაგროვეთ და გააანალიზეთ სამომავლო პროგნოზირებისა და დაგეგმვისათვის აკადემიური 

პერსონალის სამეცნიერო საქმიანობის მონაცემები (6.3).
61. უზრუნველყავით,     რომ     უნივერსიტეტის     გარემო     ადაპტირებული     იყოს     განსაკუთრებული 

საჭიროებების მქონე ადამიანებზე (7.1).
62. სრულად აღჭურვეთ შენობები უსაფრთხოების კამერებით (7.1).
63. უზრუნველყავით უნივერსიტეტი საჭირო რაოდენობის კომპიუტერებით (7.1).
64. უზრუნველყავით სანიტარული-ჰიგიენური პირობებით უნივერსიტეტის მთელი პერსონალი და 

სტუდენტები (7.1).
65. უზრუნველყავით, რომ უნივერსიტეტის შენობა საკმარისად იყოს ვენტილირებული (7.1).
66. შექმენით უნივერსიტეტის საჭიროებების შესაბამისი სამეცნიერო-კვლევითი ლაბორატორიები (7.1). 
67. უზრუნველყავით უნივერსიტეტის საჭიროებებისათვის შესაბამისი სამედიცინო კაბინეტი (7.1).
68. უზრუნველყავით     ბიბლიოთეკა     საკმარისი     რაოდენობის     უახლესი     რესურსებით     (წიგნები, 

ელექტრონულ ჟურნალებზე ხელმისაწვდომობა, კეთილმოწყობა) (7.2).
69. უზრუნველყავით, რომ ბიბლიოთეკის თანამშრომლებმა შეძლონ ხარისხის უზრუნველყოფის 

სისტემის მიერ მიწოდებული ინფორმაციის გამოყენება სამომავლო გაუმჯობესებისთვის (7.2).
70. დარწმუნდით, რომ ბიბლიოთეკის თანამშრომლები სათანადოდ არიან მომზადებულნი 

ელექტრონული რესურსებით სარგებლობისათვის (7.2).
71. ბიბლიოთეკის თანამშრომლები უნდა აწარმოებდნენ სტატისტიკურ კვლევებს იმის თაობაზე თუ 

როგორ გამოიყენება რესურსები (7.2).
72. სტუდენტებს უნდა ჰქონდეთ სამუშაო ჯგუფისათვის იზოლირებული სივრცე და ობიექტების 

თავისუფალი ხელმისაწვდომობა (7.2).
73. ბიბლიოთეკა უნდა უზრუნველყოფდეს სტუდენტებს დამხმარე და საინფორმაციო სერვისებით (7.2). 
74. უზრუნველყავით       საკმარისი       რაოდენობა       კომპიუტერებისა       ჩარიცხული       სტუდენტების

რაოდენობასთან მიმართებაში (7.3).
75. გააუმჯობესეთ სიღნაღის კამპუსის საინფორმაციო ტექნოლოგიების ინფრასტრუქტურა, რათა 

გახდეს თბილისის კამპუსის დონის (7.3).
76. მოახდინეთ     ინგლისური     ვებგვერდის სინქრონიზირება     ქართულთან     და    რეგულარულად 

განაახლეთ იგი (7.3).

77. უზრუნველყავით, რომ ფინანსური დაგეგმვა მკაფიოდ იყოს დაკავშირებული სტრატეგიულ და 
სამოქმედო გეგმებთან და იყოს მიღწევადი (7.4).

78. გაანაწილეთ ფინანსები უნივერსიტეტის ძირითად აქტივობებზე (7.4).
79. უზრუნველყავით, რომ ბიუჯეტი იძლეოდეს საკმარის დაფინანსებას სამეცნიერო კვლევებისათვის 

და ბიბლიოთეკის ფუნქციონირებისა და განვითარებისათვის (7.4).
80. დანერგეთ ეფექტური სისტემა ანგარიშგებისათვის, ფინანსური მენეჯმენტისა და კონტროლისათვის 

(7.4).

რჩევები
1. კვლევითი საქმიანობის შეფასებაში ჩართეთ ციტირების ინდექსი (6.3).
2. სტუდენტებთან     და     პოტენციურ     თანამშრომლებთან     კომუნიკაციის     ხელშეწყობის     მიზნით 

მიუთითეთ ვებგვერდზე აკადემიური პერსონალის საკონტაქტო ინფორმაცია (7.3).

საუკეთესო პრაქტიკები

არაა გამოვლენილი.

დაწესებულების სტანდარტებთან და სტანდარტის კომპონენტებთან შესაბამისობის 
შეფასების შემაჯამებელი ცხრილი

სტანდარტი

მო

ს

არ
შე

აბ

მო

თ
ხო

ვნ

ს

1. უსდ-ის მისია და სტრატეგული განვითარება ☐ ☐ ☐ ☒

1.1 უსდ-ს მისია ☐ ☐ ☒
1.2 სტრატეგიული განვითარება ☐ ☐ ☐ ☒
2. უსდ-ს ორგანიზაციული სტრუქტურა და მართვა ☐ ☐ ☒ ☐
2.1 ორგანიზაციული სტრუქტურა და მართვა ☐ ☐ ☒ ☐
2.2 ხარისხის უზრუნველყოფის შიდა მექანიზმები ☐ ☐ ☐ ☒
2.3 ეთიკისა და კეთილსინდისიერების პრინციპების დაცვა ☐ ☐ ☒ ☐
3. საგანმანათლებლო პროგრამები ☐ ☐ ☐ ☒
3.1 საგანმანათლებლო პროგრამების შემუშავება და განვითარება ☐ ☐ ☒ ☐
3.2 საგანმანათლებლო პროგრამების სტრუქტურა და შინაარსი ☐ ☐ ☒
3.3 სწავლის შედეგების შეფასება ☐ ☐ ☐ ☒
4 უსდ-ს პერსონალი ☐ ☐ ☐ ☒
4.1 პერსონალის მართვა ☐ ☐ ☐ ☒
4.2 აკადემიური/სამეცნიერო და მოწვეული პერსონალის დატვირთვა ☐ ☐ ☐ ☒
5 სტუდენტები და მათი მხარდაჭერის ღონისძიებები ☐ ☐ ☒ ☐
5.1 სტუდენტის სტატუსის მოპოვების, ცვლილებებისა და განათლების 

წესი და სტუდენტთა უფლებები
☐ ☐ ☒

5.2 სტუდენტთა დახმარების სერვისები ☐ ☐ ☒ ☐
6 კვლევა, განვითარება და/ან სხვა შემოქმედებითი საქმიანობა ☐ ☐ ☒
6.1 კვლევითი საქმიანობა ☐ ☐ ☒ ☐
6.2 კვლევაში დახმარება და ინტერნაციონალიზაცია ☐ ☐ ☒

6.3 კვლევითი საქმიანობის შეფასება ☐ ☐ ☐ ☒
7 მატერიალური, ინფორმაციული და ფინანსური რესურსები ☐ ☐ ☐ ☒
7.1 მატერიალური რესურსები ☐ ☐ ☐ ☒
7.2 საბიბლიოთეკო რესურსები ☐ ☐ ☒ ☐
7.3 საინფორმაციო რესურსები ☐ ☐ ☒ ☐
7.4 ფინანსური რესურსები ☐ ☐ ☐ ☒

ექსპერტთა ჯგუფის წევრების ხელმოწერები
1. კევინ კენდელი (თავმჯდომარე)   

2. ნინო ტალიაშვილი (წევრი) 

3. დიანა ლეჟავა (წევრი)  

4. თეონა ჟუჟუნაძე (წევრი) 

5. მაია შიშნიაშვილი (წევრი) 

6. ნინო ჟვანია (წევრი)

უმაღლესი საგანმანათლებლო დაწესებულების ავტორიზაციის სტანდარტის კომპონენტებთან შესაბამისობის 
შეფასება

1. უსდ-ის მისია და სტრატეგული განვითარება
უსდ-ის მისია განსაზღვრავს მის როლსა და ადგილს უმაღლესი განათლების სივრცესა და საზოგადოებაში. 
უმაღლესი     საგანმანათლებლო     დაწესებულების     სტრატეგიული     განვითარების     გეგმა     შეესაბამება 
დაწესებულების მისიას, ეფუძნება უმაღლესი საგანმანათლებლო დაწესებულების მიზნებს და ასახავს მათი 
მიღწევის საშუალებებს.



1.1 უსდ-ს მისია

უსდ-ის მისია ითვალისწინებს საქართველოსა და ევროპის უმაღლესი განათლების ძირითად მიზნებს, 
განსაზღვრავს მის როლსა და ადგილს უმაღლეს საგანმანათლებლო სივრცესა და საზოგადოებაში, ადგილობრივ 
და/ან საერთაშორისო დონეზე.

სტანდარტის კომპონენტთან მოთხოვნებთან შესაბამისობის აღწერითი მიმოხილვა და ანალიზი:

თბილისის სასწავლო უნივერსიტეტის მისიის განაცხადი გამოქვეყნებულია მის ვებგვერდზე და ასევე, 
წარმოდგენილია დაწესებულების თვითშეფასების ანგარიშში (SER). უნდა აღინიშნოს, რომ გამოქვეყნებული 
მისიის განაცხადის ქართული და ინგლისური ვერსიები მნიშვნელოვნად განსხვავდება ერთმანეთისაგან, ხოლო 
თვითშეფასების ანგარიშში საერთოდ მესამე ვერსიაა მოცემული. უნივერსიტეტის ხელმძღვანელობამ 
შეხვედრებზე განმარტა, რომ მისია შეცვლილ იქნა ავტორიზაციის სტანდარტების დანერგვის შემდეგ. ჯგუფის 
მიერ ინტერვიუირებულ პერსონალს არ ჰქონდა უნივერსიტეტის მისიის თაობაზე სათანადო წარმოდგენა.

მისიის ახალი განაცხადი ძალიან ფართოა და შეიძლება აღწერდეს ნებისმიერ უნივერსიტეტს, იგი არ 
განსაზღვრავს ამ უნივერსიტეტის მახასიათებლებს, მისი სპეციფიკისა და საქმიანობის ძირითად 
მიმართულებებზე დაყრდნობით. ამიტომ, იგი ვერ ასახავს მკაფიოდ უნივერსიტეტის მიმართულებას. 
უნივერსიტეტის მისიის განაცხადი არ შეესაბამება მკაფიოდ საქართველოსა და ევროპის უმაღლესი განათლების 
მიზნებს და არ განსაზღვრავს უნივერსიტეტის როლს ადგილობრივი და საერთაშორისო მასშტაბით.

მენეჯმენტთან და პერსონალთან ინტერვიუების დროს ჯგუფმა შენიშნა, რომ მისია არაა გაზიარებული 
ინსტიტუციის საზოგადოების მიერ. სხვადასხვა წევრებს აქვთ ოდნავ განსხვავებული წარმოდგენა მისიაზე.

უნივერსიტეტის ხელმძღვანელობას გაუჭირდა გრძელვადიანი განვითარების პერსპექტივების ან მისი ხედვის 
დეტალურად ახსნა. უნივერსიტეტის ხელმძღვანელობა აცნობიერებს არსებულ პრობლემებს, მაგრამ უჭირს მის 
მომავალზე მკაფიო ხედვის წარმოდგენა, თუ როგორ ხედავს თბილისის სასწავლო უნივერსიტეტს 5-10 წლიან 
პერსპექტივაში და რა პოზიცია ექნება მას საზოგადოებაში.
მტკიცებულებები/ინდიკატორები: 

უნივერსიტეტის ვებგვერდი (www.tu.edu.ge) 
თვითშეფასების ანგარიში (SER) 
შეხვედრები უნივერსიტეტის პერსონალთან

რეკომენდაციები:
დაადგინეთ მისია, რომელიც სპეციფიკურია უნივერსიტეტისა და მისი საზოგადოების საჭიროებების მიმართ და 
გაზიარებულია მთელი პერსონალის მიერ.
განსაზღვრეთ უნივერსიტეტის როლი ადგილობრივი და საერთაშორისო მასშტაბით.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში):

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს 

x არ შეესაბამება მოთხოვნებს

1.2 სტრატეგიული განვითარება

o უსდ-ს აქვს სტრატეგიული განვითარების გეგმა (შვიდწლიანი) და სამოქმედო გეგმა (სამწლიანი).
o უსდ-ს წვლილი შეაქვს საზოგადოების განვითარებაში, უზიარებს საზოგადოებას ინსტიტუციაში 

დაგროვილ ცოდნას, ხელს უწყობს მთელი სიცოცხლის მანძილზე სწავლების პრინციპის 
განხორციელებას.

o უსდ ახორციელებს სტრატეგიული განვითარებისა და სამოქმედო გეგმების შესრულების მონიტორინგს 
და სათანადოდ რეაგირებს მონიტორინგის შედეგებზე.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტს შემუშავებული აქვს 7 წლიანი სტრატეგიული განვითარების გეგმა, 3 წლიანი სამოქმედო გეგმა და 
ასევე, სტრატეგიული დაგეგმვის მეთოდოლოგია და შეფასების მექანიზმი. სტრატეგიული დაგეგმვის 
მეთოდოლოგია წარმოადგენს სტრატეგიული დაგეგმვისა და დასაქმებულთა მოტივირების ანალიზის 
ინსტრუმენტების სინთეზს. სტრატეგიული განვითარების გეგმისა და სამოქმედო გეგმის შეფასების მექანიზმი 
არის დოკუმენტი, რომელიც პრაქტიკაში ჯერ არ გამოყენებულა. ჯგუფმა ვერ აღმოაჩინა ამგვარი შეფასების რაიმე 
შედეგი.

სტრატეგიული დაგეგმვის მნიშვნელოვანი ნაწილია გარემოს შეფასება, შესაძლებლობებისა და საშიშროებების 
იდენტიფიცირება, შიდა ფაქტორების ანალიზი, ორგანიზაციის ძლიერი და სუსტი მხარეები. მიუხედავად იმისა, 
რომ თბილისის სასწავლო უნივერსიტეტს თავის მეთოდოლოგიაში ჩართული აქვს SWOT ანალიზი, 
ინსტრუმენტი არაა ადეკვატურად გამოყენებული, უნივერსიტეტს არა აქვს კარგად იდენტიფიცირებული მისი 
სუსტი მხარეები და საშიშროებები და არ განუხილია ისინი ადეკვატურად სტრატეგიულ გეგმაში.

უნივერსიტეტის ერთ-ერთი უმთავრესი გამოწვევაა სტუდენტთა რაოდენობისა და წლიური შემოსავლების 
კლება. ხელმძღვანელობას არ გააჩნია ამ პრობლემის მოგვარებისა და ფინანსური მდგრადობის მიღწევის კარგად 
განსაზღვრული და მისაღები გეგმა.

სტრატეგიული დაგეგმვის ფუნქცია უნივერსიტეტმა დაავალა ორგანიზაციის საფინანსო დეპარტამენტს. 
ინტერვიუების მსვლელობაში ჯგუფმა დაინახა, რომ საფინანსო დეპარტამენტი არაა იმ პოზიციაში, რომ 
შეიმუშაოს სტრატეგიული გეგმა, მას არა აქვს სტრატეგიული აზროვნების უნარი, არა აქვს მკაფიო ხედვა, ვერ 
ხედავს გამოწვევებს და არა აქვს დაგეგმვის უფლებამოსილება. შეხვედრისას მათ შეძლეს მხოლოდ მიმდინარე 
წლიურ ბიუჯეტზე მსჯელობა.

სტრატეგიული განვითარების გეგმაში მითითებული განვითარების ძირითადი მიმართულებებია: 
1. ეფექტიანი მართვის სისტემისა და კორპორატიული კულტურის განვითარება
2. ცნობიერების ამაღლება და სტუდენტთა მოზიდვა
3. მაღალი ხარისხის, სტუდენტზე ორიენტირებული განათლების სერვისის შენარჩუნება 
4. კახეთის კამპუსის განვითარება
5. ორგანიზაციული მდგრადობა

სტრატეგიული გეგმა არ ეხება უნივერსიტეტის ოპერირებისათვის სასიცოცხლო მნიშვნელობის მქონე ასპექტებს

და თუ ეხება კიდეც, პერსონალმა არ იცის არც ამის თაობაზე და არც მის როლზე ამ კუთხით.

საზოგადოების განვითარებასა და ცოდნის გავრცელებაში უნივერსიტეტის წვლილის კუთხით სტრატეგიული 
განვითარების გეგმის მე-3 ამოცანა განიხილავს ინტელექტუალური რესურსების გაზიარებას უნივერსიტეტის 
პერსონალსა და საზოგადოებას შორის.
ეს სტრატეგიული ზომები არაა დროში გაზომვადი და შედეგად შეუძლებელია იმის დადგენა - მიზნები 
მიღწეულია, თუ არა. უნივერსიტეტს აქვს დოკუმენტი, რომელიც აღწერს თუ როგორ გააკეთებენ ისინი ამას, 
თუმცა ეს ჯერ არ მომხდარა და ჯგუფმა ვერ ნახა შეფასების რაიმე მტკიცებულება. ასევე, გაურკვეველია თუ 
როგორ უნდა გაიზომოს მენეჯმენტისა და კონკრეტული პერსონალის ეფექტურობა.

თანამშრომლები, რომლებიც პასუხისმგებელნი არიან კონკრეტული ქმედებების განხორციელებაზე არ არიან 
ინფორმირებულნი ამ დავალებებისა და დაფინანსების შესახებ. ეს პრობლემა დაფიქსირდა თბილისში, თუმცა ეს 
უფრო აშკარა იყო სიღნაღის კამპუსში, სადაც პერსონალი სრულიად იზოლირებულია სტრატეგიული 
დაგეგმვისაგან, არაფერი იცის რაიმე გამოწვევების ან დაგეგმილი აქტივობების თაობაზე. როგორც ჩანს სიღნაღის 
პერსონალი იღებს განკარგულებებს მხოლოდ რუტინული საქმიანობის შესახებ და არ მონაწილეობს სამოქმედო 
გეგმების განხორციელებაში.

ჯგუფმა გააანალიზა სტრატეგიული განვითარების გეგმა და ბიუჯეტი და აღნიშნავს, რომ უნივერსიტეტის 
გამოწვევების გათვალისწინებით, მისი მიზნები, დაგეგმილი აქტივობები და ბიუჯეტი არაა ადეკვატური 
მიზნების მისაღწევად. მაგალითად, ერთ-ერთი მთავარი გამოწვევა, როგორც ეს უკვე ითქვა, არის შემოსავლების 
კლება. უნივერსიტეტმა დაგეგმა საზოგადოებასთან ურთიერთობის აქტივობები, მაგრამ ამისათვის გამოყო 
წლიურად 8500 ლარი, რაც უმნიშვნელოა რეკლამის განთავსებისათვის ტელევიზიაში, ბილბორდებზე, საჯარო 
ტრანსპორტზე, სოციალურ მედიაში, როგორც ეს აღნიშნულია სამოქმედო გეგმის 25-ე გვერდზე. უნივერსიტეტში 
ამ საკითხზე პასუხისმგებელმა პირმა ვერ შეძლო განმარტების მოცემა.

საერთო ჯამში, უნივერსიტეტს აქვს სტრატეგიული გეგმა და ასოცირებული სამოქმედო გეგმები, თუმცა ეს არაა 
მხარდაჭერილი სათანადო ბიუჯეტით, არ ესმით თანამშრომლებს, არ ეხება აშკარა სუსტ მხარეებს, არ ხდება 
მონიტორინგი და შეფასება.

მტკიცებულებები/ინდიკატორები

თვითშეფასების ანგარიში (SER)
სტრატეგიული განვითარების (7-წლიანი) და სამოქმედო (3-წლიანი) გეგმები 

უნივერსიტეტის ბიუჯეტი

ვებგვერდი (www.tu.edu.ge)

შეხვედრები უნივერსიტეტში პერსონალთან და სტუდენტებთან

რეკომენდაციები:

გადახედეთ სტრატეგიულ და სამოქმედო გეგმებს იმგვარად, რომ ისინი იყოს SMART-ი და დაკავშირებული 
იდენტიფიცირებულ ძლიერ, სუსტ მხარეებთან, შესაძლებლობებთან და საფრთხეებთან.
უზრუნველყავით აუცილებელი ბიუჯეტი, რომ განახორციელოთ სტრატეგიული და სამოქმედო გეგმები და 
უზრუნველყავით, რომ მთელმა პერსონალმა იცოდეს თავისი მოვალეობები.

რჩევები: 
არ არის

საუკეთესო პრაქტიკა (ები) (ასეთის არსებობის შემთხვევაში):

არ არის

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

☒ არ შეესაბამება მოთხოვნებს

2. უსდ-ს ორგანიზაციული სტრუქტურა და მართვა
უსდ-ის ორგანიზაციული სტრუქტურა და მართვა ითვალისწინებს საგანმანათლებლო სივრცეში არსებულ 
საუკეთესო პრაქტიკას, რაც გულისხმობს მართვისა და ხარისხის უზრუნველყოფის მექანიზმების ეფექტურ 
გამოყენებას     მართვის     პროცესში.     აღნიშნული     მიდგომა     უზრუნველყოფს     სტრატეგიული     გეგმის 
განხორციელებას, ხარისხის უზრუნველყოფის ფუნქციის ინტეგრირებას მართვის პროცესში და ხელს 
უწყობს დაწესებულებაში კეთილსინდისიერებისა და ეთიკური პრინციპების დამკვიდრებას.

2.1 ორგანიზაციული სტრუქტურა და მართვა

o უსდ-ის ორგანიზაციული სტრუქტურა უზრუნველყოფს უსდ-ის მიზნებისა და სტრატეგიული 
განვითარების გეგმით განსაზღვრული საქმიანობის განხორციელებას.

o უსდ-ის მართვის ორგანოებში არჩევის/დანიშვნის პროცედურა არის გამჭვირვალე, სამართლიანი და 
კანონთან შესაბამისი.

o უსდ-ის ხელმძღვანელობა/მართვის ორგანოები უზრუნველყოფს უსდ-ის საქმიანობის ეფექტურ 
მართვას.

o უსდ-ის ხელმძღვანელობა უსდ-ს მისიისა და მიზნის შესაბამისად, ხელს უწყობს საგანმანათლებლო 
დაწესებულების საერთაშორისო თანამშრომლობას და ინტერნაციონალიზაციის პროცესს.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტს აქვს ორგანიზაციული სტრუქტურა, რომელიც გამოქვეყნებულია მის ვებგვერდზე და შეესაბამება 
ამგვარი ტიპის ორგანიზაციების ნორმალურ სტრუქტურას. თუმცა, ეს არის ოჯახის საკუთრებაში არსებული 
ორგანიზაცია, რასაც აქვს დადებითი და უარყოფითი მხარეები. დადებითი მხარეა მჭიდრო ურთიერთობა 
სხვადასხვა მართვის ორგანოებს შორის, მოქნილობა და სისწრაფე გადაწყვეტილების მიღების პროცესში. ასეთი 
ორგანიზაციის პრობლემაა ის, რომ უნივერსიტეტის მართვის ორგანოების არჩევის ან დანიშვნის პროცედურები არ 
არის გამჭვირვალე და სამართლიანი. არ არსებობს სამართლიანი კონკურენცია მაღალი დონის მმართველი 
პოზიციების დასაკავებლად, როგორებიცაა დირექტორი, რექტორი, რექტორის მოადგილე. არჩევნებისა და 
დანიშვნის გარდა, სადავოა, რომ ადამიანური რესურსების სამსახურს შეეძლოს აღმასრულებელი მენეჯერების 
სამართლიანი შეფასების უზრუნველყოფა და რა კრიტერიუმებია გამოყენებული ასეთ შემთხვევებში.
გარდა ამისა, აღსანიშნავია, რომ მფლობელები, მენეჯერულ პოზიციებთან ერთად ასწავლიან ორივე კამპუსში, 
თბილისსა და სიღნაღში. ძნელი უნდა იყოს დროის განაწილება მაღალი დონის მენეჯერული ფუნქციების 
შესრულებაზე, სწავლებაზე, ყოველდღიურ მგზავრობაზე და ამ ყველაფრის პარალელურად ეფექტურობის 
უზრუნველყოფა.

ინტერვიუების მსვლელობაში ჯგუფმა დაინახა, რომ რიგი თანამშრომლებისა არ იცნობენ უნივერსიტეტში მათ 
ფუნქციებს და ვერ აცნობიერებენ საკუთარ როლს სტრატეგიული და სამოქმედო გეგმების განხორციელებაში.
ჯგუფი აღნიშნავს, რომ ზოგ ერთეულს განსაზღვრული აქვს ფუნქციები, რომლებიც შეუძლებელია, რომ დააჯგუფო 
და მიანიჭო ერთ კონკრეტულ პოზიციას, რადგან საჭიროებს განსხვავებულ კომპეტენციებს, უნარებს და 
უფლებამოსილებათა დონეს. ამის კარგი მაგალითია საფინანსო დეპარტამენტის როლი და ფუნქციები.
ადმინისტრაციული პერსონალისათვის არ არსებობს შეფასების სისტემა. ადამიანური რესურსების დეპარტამენტის 
უფროსი ახალი დანიშნულია და ჯერ არ შეუმუშავებია გეგმა. არ არსებობს სტრუქტურის ეფექტურობის შეფასების 
რაიმე საშუალება.

და ბოლოს, დოკუმენტაციის ელექტრონული წარმოების სისტემა ჯერ კიდევ განვითარების სტადიაშია და ამდენად, 
არ ფუნქციონირებს სრულად რეესტრის, მონიტორინგისა და შეფასებების კუთხით. ჯგუფმა, ასევე, ვერ ნახა 
საქმიანობის უწყვეტობის თანმიმდევრული გეგმა.
არ არსებობს სისტემატური, სპეციფიკური და მკაფიო ინტერნაციონალიზაციის სტრატეგია, დაფუძნებული 
უნივერსიტეტის საჭიროებებზე.

მტკიცებულებები/ინდიკატორები

უნივერსიტეტის სტრუქტურის დიაგრამა

უნივერსიტეტის სტრუქტურული ერთეულების ფუნქციები 

ვებგვერდი (www.tu.edu.ge)
დანიშვნის დებულება და პროცედურები

საქმისწარმოების წესები 

რეესტრი

მემორანდუმები პარტნიორ უნივერსიტეტებთან 

შეხვედრები პერსონალთან

რეკომენდაციები:
გადახედეთ მენეჯმენტისა და პერსონალის არჩევა/დანიშვნის სისტემას.
სამუშაოს აღწერილობის შინაარსი დაუკავშირეთ პერსონალის კონკრეტულ ფუნქციებს.
ინსტიტუციის სტრუქტურული ერთეულების ფუნქციები და მოვალეობები უნდა იყოს მკაფიოდ განსაზღვრული 
და გამიჯნული.
შეიმუშავეთ ადამიანური რესურსების შეფასების სისტემა. 
შეიმუშავეთ და დანერგეთ ელექტრონული საქმის წარმოების სისტემა.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

o ☐ არ შეესაბამება მოთხოვნებს

2.2 ხარისხის უზრუნველყოფის შიდა მექანიზმები

o უსდ-ში ეფექტურად ხორციელდება ხარისხის უზრუნველყოფის შიდა მექანიზმები. უსდ-ის 
ხელმძღვანელობა მუდმივად ზრუნავს ხარისხის უზრუნველყოფის ფუნქციის გაძლიერებაზე და ხელს 
უწყობს უსდ-ში ხარისხის კულტურის დამკვიდრებას.

o უსდ-ს აქვს სტუდენტთა კონტინგენტის დაგეგმვის მექანიზმი, რომელიც თითოეულ სტუდენტს მისცემს 
ხარისხიანი განათლების მიღების შესაძლებლობას.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

სტრუქტურულად, შიდა ხარისხის უზრუნველყოფაზე პასუხისმგებლობა წარმოადგენს უნივერსიტეტის 
ხარისხის უზრუნველყოფის სამსახურის ფუნქციას. სამსახურის პერსონალი მოიცავს სამსახურის უფროსს, მის 
მოადგილეს     და     ხარისხის     უფრუნველყოფის     წამყვან     სპეციალისტს.     უნივერსიტეტის     შიდა     ხარისხის 
უზრუნველყოფის პროცესების მარეგულირებელი ჩარჩოები განსაზღვრულია:

 ხარისხის უზრუნველყოფის სამსახურის დებულებით;
 სწავლებაში ხარისხის უზრუნველყოფის შეფასების მექანიზმებით;
 PDCA პრინციპების წესით ხარისხის უზრუნველყოფის სამსახურის ფუნქციებისათვის; 
 ხარისხის უზრუნველყოფის მექანიზმების შეფასების ინსტრუქციით;
 შიდა ხარისხის უზრუნველყოფის მონიტორინგის ინსტრუქციით.

როგორც განცხადებულია ზემოჩამოთვლილ დოკუმენტებში, შიდა ხარისხის უზრუნველყოფის პროცესები 
აგებულია PDCA ციკლზე (დაგეგმე-განახორციელე-შეამოწმე-იმოქმედე).

მისი დებულების შესაბამისად, ხარისხის უზრუნველყოფის სამსახური აწარმოებს შეფასების ანგარიშებს 
სტუდენტების, კურსდამთავრებულების და პერსონალის მხრიდან მოპოვებული მონაცემების ანალიზის 
საფუძველზე.

თვითშეფასების ანგარიშის ანალიზი, ისევე, როგორც დართული დოკუმენტები ამტკიცებს, რომ შიდა ხარისხის 
უზრუნველყოფის პროცესები არაა მორგებული უნივერსიტეტის საჭიროებებზე. კერძოდ:

 შიდა ხარისხის უზრუნველყოფის სამსახური არ ითვალისწინებს უნივერსიტეტის ზომას. 
წარმოდგენილმა ანგარიშებმა გამოავლინა, რომ უმეტესწილად გროვდება რაოდენობრივი მონაცემები 
მაშინ,     როდესაც     სტუდენტებისაგან     სწავლებისა     და სწავლის პროცესებზე მნიშვნელოვანი

გამოხმაურების მისაღებად შეკრებილ უნდა იყოს ხარისხობრივი მონაცემები. ასევე, ბუნდოვანია 
შეფასების მეთოდები, ხოლო მონაცემთა ანალიზი არ არის საკმარისი.

 შიდა ხარისხის უზრუნველყოფა არ ითვალისწინებს, რომ ეს არის სასწავლო უნივერსიტეტი და 
ითვალისწინებს ისეთი მონაცემების შეგროვებას, როგორიცაა დოქტორანტების რაოდენობა, რომელთაც 
ხელმძღვანელობენ ფაკულტეტის წევრები. რეგულაციების შესაბამისად შეფასების კრიტერიუმები, 
ასევე, მოიცავს ფაკულტეტის წევრების მონაწილეობას სადისერტაციო კომიტეტებში.

 ხარისხის უზრუნველყოფის სამსახურის ანგარიშები არაა ინფორმატიული (მაგ. სტუდენტებისაგან, 
კურსდამთავრებულებისაგან) და ზედაპირულია.

 ზემოთ ჩამოთვლილი რეგულირებების ანალიზმა გამოავლინა, რომ ისინი ზედმეტი და შეუსაბამოა 
(მაგალითად, "შიდა ხარისხის უზრუნველყოფის მონიტორინგის ინსტრუქცია" და "ხარისხის 
უზრუნვრლყოფის მექანიზმების შეფასების ინსტრუქცია" აბსოლუტურად ანალოგიურია). ისინი ვერ 
უზრუნველყოფენ შიდა ხარისხის უზრუნველყოფის პროცესებისა და პროცედურების მკაფიო გაგებას. 
არსებითად, ისინი უმეტესწილად იმეორებენ სხვა უნივერსიტეტების ანალოგიურ დოკუმენტებს1.

ადგილზე ვიზიტისას ჩატარებულმა ინტერვიუებმა ნათლად აჩვენა, რომ:

 უნივერსიტეტის ყველა სტრუქტურული ერთეული არაა ჩართული შიდა ხარისხის უზრუნველყოფის 
პროცესში. გამოკითხულთა დიდი რაოდენობა არ იყო გაცნობიერებული ხარისხის პროცესების 
მიმდინარეობის შესახებ მათ უნივერსიტეტში (მაგ. ფაკულტეტის წევრები - ფაკულტეტის შეფასების 
კრიტერიუმების და პროცესების შესახებ, პროგრამის ხელმძღვანელები - კურსდამთავრებულთა 
გამოკითხვის შედეგების შესახებ და სხვ,).

 ხარისხის უზრუნველყოფის სამსახურის ანგარიშები არ ეგზავნებათ შესაბამის დაინტერესებულ 
მხარეებს. გამოკითხულნი, რომლებიც იცნობენ შეფასების ანგარიშებს, ვერ აკონკრეტებენ თუ როგორ 
შეიძლება დაეხმაროთ მათ ეს ანგარიშები შემდგომი გასაუმჯობესებელი სფეროების 
იდენტიფიცირებაში.

 ხარისხის უზრუნველყოფის სამსახურის (პერსონალის) ადამიანური რესურსების და არსებული 
შესაძლებლობების (მათ შორის IT რესურსების) გათვალისწინებით, უნივერსიტეტში დაგეგმილი 
ხარისხის უზრუნველყოფის პროცესების განხორციელება არ არის შესაძლებელი;

 სტუდენტთა აკადემიური მოსწრების თაობაზე ანგარიშები არაა ინფორმატიული პროგრამების 
გაუმჯობესების პროცესებში მათი გამოყენების კუთხით.

 შიდა ხარისხის უზრუნველყოფის პროცესებს აკლია საგანმანათლებლო პროგრამების გაუმჯობესებაში 
სხვადასხვა დაინტერესებულ მხარეთა სისტემატური ჩართვის მექანიზმები. ინტერვიუების პროცესში 
გაირკვა, რომ უნივერსიტეტის კურსდამთავრებულები არ მონაწილეობენ გამოკითხვებში. ასევე, 
დამსაქმებლები მეტწილად ჩართულნი არიან პროგრამების სპეციფიკური კომპონენტების 
მიწოდებაში, მაშინ როდესაც აკლიათ პროგრამის შემუშავების საჭიროებების ყოვლისმომცველი 
გაგება.

ვერც წარმოდგენილმა დოკუმენტებმა და ვერც ინტერვიუებმა ვერ მოგვცა იმის მტკიცებულება, რომ შიდა 
ხარისხის უზრუნველყოფის სისტემა გამოიყენება უნივერსიტეტის ეფექტური მენეჯმენტისათვის. არ არსებობს 
მტკიცებულები, რომ ამ სისტემას წვლილი შეაქვს სტრატეგიული დაგეგმვის პროცესში.
უნივერსიტეტს შემუშავებული აქვს "სტუდენტთა დაგეგმვის მეთოდოლოგია". რეგულაცია ეხება რიგ ფაქტორებს 
(მაგ. ადამიანურ რესურსებს, სიმძლავრეებსა და ინფრასტრუქტურას, სტუდენტთა გარიცხვას, მათ დამთავრების 
კოეფიციენტს, კურსდამთავრებულთა დასაქმების კოეფიციენტს), დაკავშირებულს სტუდენტთა დაგეგმვის 
პროცესებთან. უნივერსიტეტის თვითშეფასების ანგარიშში, ასევე, წარმოდგენილია შესაბამისი კრიტერიუმები. 
მიუხედავად ამისა, უნივერსიტეტის მიდგომა სტუდენტთა დაგეგმვის პროცესისადმი გაურკვეველია რამოდენიმე 
კუთხით. კერძოდ:

 რეგულაცია ადგენს სტუდენტი/აკადემიური პერსონალის პროპორციას 1:10, როგორც სამიზნე ნიშნულს 
(მახასიათებელს). არსებული 57 აკადემიური პერსონალის რაოდენობიდან გამომდინარე, რაც 
მითითებულია თვითშეფასების ანგარიშში, უნივერსიტეტს არა აქვს 1,300 სტუდენტის ადეკვატური 
რესურსი და საჭიროებს კიდევ დამატებით 73 აკადემიურ პერსონალს. ეს საჭიროება არაა ასახული არც 
თვითშეფასების ანგარიშში და არც რეგულაციაში;

 რეგულაცია ადგენს სტუდენტი/პედაგოგის პროპორციას 1:8, როგორც სამიზნე ნიშნულს და 
დეკლალირებს, რომ არსებული პროპორცია შეადგენს 1:6. ეს სტატისტიკა არ შეესაბამება თვითშეფასების 
ანგარიშში წარმოდგენილ პროპორციებს;

 სამიზნე ნიშნულის დადგენის მეთოდოლოგია სტუდენტთა რაოდენობის დაგეგმვის საკითხში არაა 
ახსნილი თვითშეფასების ანგარიშში (არც უნივერსიტეტისათვის და არც მისი დეპარტამენტებისათვის). 
ასევე, გაურკვეველია, თუ როგორ ეხამება ეს სამიზნე ნიშნულები "სტუდენტთა დაგეგმვის 
მეთოდოლოგიაში" დადგენილ სამიზნე ნიშნულებს.

 იგი მოიცავს სტუდენტთა საერთო საცხოვრებელს. თუმცა, არაა წარმოდგენილი გაანგარიშება ამ 
ობიექტის ადეკვატურობისა მოცემულ სტუდენტთა რაოდენობასთან. უფრო მეტიც, უნივერსიტეტს არ 
გააჩნია არავითარი მსგავსი საცხოვრებელი; მისი სტრატეგიული გეგმის მიხედვით არც გეგმავს მის 
შეძენას;

ადმინისტრაციასთან და აკადემიურ პერსონალთან/პროგრამების ხელმძღვანელებთან ინტერვიუს დროს, სამიზნე 
ნიშნულის მეთოდოლოგიასთან დაკავშირებით ახსნა-განმარტება ვერ იქნა მიღებული. ვიზიტის განმავლობაში 
ინტერვიუებისას გამოვლინდა, რომ მათ არაფერი იციან სტუდენტთა დაგეგმვის რეგულირებების მოთხოვნებთან 
დაკავშირებით.

მტკიცებულებები/ინდიკატორები

თვითშეფასების ანგარიში;
ხარისხის უზრუნველყოფის სამსახურის დებულება;
სწავლებაში ხარისხის უზრუნველყოფის შეფასების მექანიზმები;
PDCA პრინციპების წესი ხარისხის უზრუნველყოფის სამსახურის ფუნქციებისათვის; 
ხარისხის უზრუნველყოფის მექანიზმების შეფასების ინსტრუქცია;
შიდა ხარისხის უზრუნველყოფის მონიტორინგის ინსტრუქცია; 
სტუდენტთა დაგეგმვის მეთოდოლოგია;
ინტერვიუები პერსონალთან და სტუდენტებთან; 
შეფასების/ხარისხის უზრუნველყოფის ანგარიშები;

რეკომენდაციები:
შეიმუშავეთ ხარისხის უზრუნველყოფის სისტემა, რომელიც მორგებულია უნივერსიტეტის საჭიროებებზე და 
რომელშიც მონაწილეობს ყველა დაინტერესებული მხარე.
უზრუნველყავით, რომ ხარისხის უზრუნველყოფის პროცესების შედეგები/ანგარიშები გამოიყენოს ყველა 
დაინტერესებულმა მხარემ მუდმივი გაუმჯობესებისა და ინფორმირებული გადაწყვეტილებების მიღებისათვის. 
ადმინისტრაციასა და პროგრამების ხელმძღვანელებთან ერთად შეიმუშავეთ მკაფიო და თანამიმდევრული 
სტუდენტთა დაგეგმვის მეთოდოლოგია.
სტუდენტთა დაგეგმვის თაობაზე შეიმუშავეთ თანმიმდევრული და საიმედო სამიზნე ნიშნულის მეთოდოლოგია. 
დარწმუნდით, რომ უნივერსიტეტს აქვს მისი სტუდენტების ადეკვატური აკადემიური / სასწავლო პერსონალის 
რესურსი.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში):

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს 

☒ არ შეესაბამება მოთხოვნებს

2.3. ეთიკისა და კეთილსინდისიერების პრინციპების დაცვა

o უსდ-ში შემუშავებულია რეგულაციები და მექანიზმები, რომლებიც უზრუნველყოფს ეთიკისა და 
კეთილსინდისიერების პრინციპების დაცვას. აღნიშნული რეგულაციები საჯაროდ ხელმისაწვდომია.

o უსდ-ს დანერგილი აქვს პლაგიატის აღმოჩენისა და თავიდან აცილების მექანიზმები. 
o უსდ იცავს აკადემიური თავისუფლების პრინციპებს.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

2017 წლის სექტემბერში, უნივერსიტეტს მიღებული აქვს ეთიკის კოდექსი პერსონალისა და სტუდენტებისათვის, 
ისევე, როგორც შინაგანაწესის დოკუმენტი მიღებული 2014 წელს და ხელახლა დამტკიცებული 2017 წელს. ეთიკის 
კოდექსი მოიცავს ცალკეულ თავებს აკადემიური, მოწვეული და ადმინისტრაციული პერსონალისათვის, ისევე 
როგორც თავს, მიძღვნილს სტუდენტთა ეთიკის კოდექსისადმი. ორივე დოკუმენტი, კოდექსი და შინაგანაწესი 
მოიცავს ინფორმაციას ქცევის წესებზე, ეთიკურ სტანდარტებსა და შიდა პროცედურებზე, ისევე, როგორც ამ წესების 
დარღვევის პოტენციურ შედეგებზე. დოკუმენტები ხელმისაწვდომია ვებგვერდზე. თუმცა, არაა ინფორმაცია 
მოწოდებული ეთიკური პრინციპების ხელშეწყობის რეგულარული ღონისძიებებისა და ქცევის კოდექსის 
უზრუნველყოფის შესახებ. ადგილზე ვიზიტისას ჩატარებულმა ინტერვიუებმა აჩვენა, რომ არავითარი

13



საინფორმაციო კამპანია არ ჩატარებულა უნივერსიტეტის მიერ, რათა უზრუნველეყო მისი პერსონალისა და 
სტუდენტებისათვის უნივერსიტეტის ეთიკური ნორმებისა და ამ ნორმების დარღვევიდან გამომდინარე შედეგების 
გაცნობა. უნივერსიტეტის პერსონალი და სტუდენტები ფლობენ მცირედ ცოდნას პოტენციურ შედეგებზე იმ 
შემთხვევაში თუ დაარღვევენ ეთიკურ სტანდარტებს.

უნივერსიტეტმა შეიმუშავა პლაგიარიზმის დადგენის, პრევენციის, პლაგიატობაზე რეაგირების პროცედურები და 
მექანიზმები. დოკუმენტი მოიცავს ინფორმაციას პლაგიარიზმის არსის თაობაზე, თუ როგორ უნდა იქნეს იგი 
აცილებული თავიდან, პროცედურებზე თუ პლაგიარიზმი დადგინდა, ვის უნდა მიმართონ ასეთ შემთხვევებში, 
შესაბამის     სანქციებზე     დარღვევის     შემთხვევაში     და     მონიტორინგის     პროცედურებზე.     დამატებით,     სხვა 
დოკუმენტებიც იძლევიან ინფორმაციას პლაგიარიზმზე და შესაბამის რეაგირებაზე, როგორებიცაა საბაკალავრო და 
სამაგისტრო პროგრამების ფაკულტეტების დებულებები, სამაგისტრო ნაშრომის დაცვის, საკურსო ნაშრომის 
მომზადების ინსტრუქციები. ყველა ეს დოკუმენტი თავისუფლადაა ხელმისაწვდომი უნივერსიტეტის ვებ-
გვერდზე. სტუდენტებისათვის ცნობილია უნივერსიტეტის პლაგიარიზმის პოლიტიკა და ინფორმირებულნი არიან 
პოტენციურ შედეგებზე; თუმცა, აკადემიურმა პერსონალმა გამოავლინა სუსტი მხარე ოფიციალური პლაგიარიზმის 
პოლიტიკისა თუ უნივერსიტეტში მიღებული ციტირების წესების ცოდნის მიმართულებით. მათი ცოდნა ამ 
საკითხის შესახებ უფრო ინტუიციურია, ვიდრე უნივერსიტეტის ოფიციალურ წესებზე დაფუძნებული. 
უნივერსიტეტს     არ     აქვს     პლაგიარიზმის     დადგენის     ოფიციალური     პროცედურა;     რესპონდენტების     მიერ 
დასახელებულ ერთადერთ მექანიზმს წარმოადგენს ეჭვის შემთხვევაში ნაშრომების გარე მიმოხილვა. თუმცა, ასეთი 
შემთხვევები მეტად იშვიათია და მხოლოდ რამდენჯერმე მოხდა. მიუხედავად იმისა, რომ ინფორმაცია 
პლაგიარიზმის არსსა და დადგენაზე მეტ-ნაკლებად ხელმისაწვდომია, ვერც უნივერსიტეტის აკადემიურმა 
პერსონალმა და ვერც მენეჯმენტმა ვერ შეძლო რაიმე ინფორმაციის მოწოდება პლაგიარიზმის პრევენციის 
მექანიზმების თაობაზე, რაც მიუთითებს იმაზე, რომ უნივერსიტეტს პლაგიარიზმის პრევენციის რაიმე მკაფიო 
მექანიზმები არ გააჩნია. უნივერსიტეტმა, ასევე, ვერ მოახდინა პლაგიარიზმისა და მისი შედეგების საწინააღმდეგო 
რეგულარული ცნობიერების ამაღლების კამპანიის დემონსტრირება. უფრო მეტიც, არსებობს მყარი მტკიცებულება 
იმისა, რომ უნივერსიტეტის ადმინისტრაციას თავად აქვს პლაგიარიზებული რიგი დოკუმენტებისა; კერძოდ, 
ცალკეული მარეგულირებელი დოკუმენტები, როგორებიცაა: "ხარისხის უზრუნველყოფის მექანიზმების შეფასების 
ინსტრუქცია" და ადამიანური რესურსების მართვის პოლიტიკა შეიცავენ პლაგიარიზებულ ნაწილებს, რომლებიც 
იგივეა ან იდენტურია სხვა უნივერსიტეტების დოკუმენტებისა (იხილე ნაწილები 2.2 და 4.1). აქედან გამომდინარე, 
აღნიშნული მიუთითებს, რომ პლაგიარიზმის დადგენის რეგულაციები მიღებულია მხოლოდ ფორმალურად.

სტუდენტებისა და პერსონალის აკადემიური თავისუფლება უზრუნველყოფილია ეთიკის კოდექსითა და 
უნივერსიტეტის წესდებით; ეს უკანასკნელი ხაზს უსვამს, რომ სტუდენტებს შეუძლიათ გამოხატონ თავისი იდეები 
და უარი თქვან მათთვის სწავლის პროცესში შეთავაზებულ რაიმე იდეის მიღებაზე; მათ აქვთ უფლება, რომ შექმნან 
სტუდენტური ორგანიზაციები და დაიცვან საკუთარი უფლებები. თუმცა, ნაკლებად ცხადია, რომ სტუდენტები 
მართლაც იყენებენ ამ უფლებას. ადგილზე ვიზიტმა აჩვენა, რომ პერსონალისა და სტუდენტების აკადემიური 
თავისუფლება უზრუნველყოფილია: აშკარაა, რომ უნივერსიტეტი არ ახორციელებს რაიმე შეზღუდვებს 
პერსონალის მიმართ სწავლებისა და კვლევის საკითხებში. პერსონალი თავისუფალია თავისი სასწავლო მასალის 
შედგენაში ყოველგვარი შეზღუდვების გარეშე ადმინისტრაციის მხრიდან. ერთადერთი შემთხვევა, რომელიც 
მიანიშნებს უნივერსიტეტის ჩარევას პროფესორის მიერ კურსის შედგენაში, არის მითითება მენეჯმენტის მხრიდან 
რომ გაკეთდეს მეტი აქცენტი პრაქტიკულ სწავლებაზე, რაც უფრო მეტად ემყარება ქვეყნის პოლიტიკას შრომის 
ბაზართან კავშირების გამყარებაზე და სტუდენტებისათვის მეტი პრაქტიკული უნარების გადაცემაზე. სხვა 
სიტყვებით, უნივერსიტეტი უზრუნველყოფს თავის პერსონალს აკადემიური თავისუფლებით, თუმცა, ნაკლებადაა 
მტკიცებულება იმისა, რომ უნივერსიტეტში აკადემიური საზოგადოება სრულად იცნობს უნივერსიტეტის 
აკადემიური პატიოსნების პოლიტიკას.

მტკიცებულებები/ინდიკატორები

ეთიკისა და ქცევის კოდექსი, შინაგანაწესი

პლაგიარიზმის დადგენის და პრევენციის პროცედურები და მექანიზმები

საბაკალავრო პროგრამების და სამაგისტრო პროგრამების ფაკულტეტების დებულებები 

სამაგისტრო ნაშრომის დაცვისა და საკურსო ნაშრომის მომზადების ინსტრუქცია 

ინტერვიუები აკადემიურ პერსონალთან, სტუდენტებთან და უნივერსიტეტის მენეჯმენტთან.

რეკომენდაციები:
შეიმუშავეთ ეფექტური პოლიტიკა და პროცედურები პლაგიარიზმის პრევენციისა და დადგენისათვის.
აამაღლეთ აკადემიური საზოგადოების ცნობიერება ეთიკის კოდექსისა და პლაგიარიზმის შესახებ 
საუნივერსიტეტო პოლიტიკისა და პროცედურების თაობაზე.

რჩევები:

არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს 

☐ არ შეესაბამება მოთხოვნებს

3. საგანმანათლებლო პროგრამები
უსდ-ს გააჩნია საგანმანათლებლო პროგრამების დაგეგმვის, დიზაინის, დამტკიცების, განვითარებისა და 
გაუქმების პროცედურები. პროგრამის სწავლის შედეგები მკაფიოდაა განსაზღვრული და შეესაბამება ეროვნული 
კვალიფიკაციების ჩარჩოს. პროგრამა უზრუნველყოფს მისი მიზნებისა და განზრახული სწავლის შედეგების 
მიღწევას

3.1 საგანმანათლებლო პროგრამების შემუშავება და განვითარება

უსდ-ს გააჩნია საგანმანათლებლო პროგრამების დაგეგმვის, დიზაინის, დანერგვის და განვითარების პოლიტიკა.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტს შემუშავებული აქვს წესები და პროცედურები, რომლებიც არეგულირებენ საგანმანათლებლო 
პროგრამების დაგეგმვას, დიზაინსა და განვითარებას. ეს ძირითადად აღწერილია:

 საგანმანათლებლო პროგრამების შემუშავების, ნაწილობრივი ცვლილებების,     ინიცირების, 
მიმოხილვის, დამტკიცების/გაუქმების წესებში.

 საგანმანათლებლო პროგრამების სწავლების პროცესის რეგულირების წესებში; 
 საგანმანათლებლო პროგრამის შემუშავების მეთოდოლოგიაში;

ამ დოკუმენტებში პროგრამის შემუშავების, ცვლილებების/გაუმჯობესების შეტანის და შეწყვეტის პროცესები 
იმგვარადაა დაგეგმილი, რომ ჩართული იყვნენ სხვადასხვა დაინტერესებული მხარეები - აკადემიური 
ფაკულტეტის წევრები, მოწვეული პროფესორები/მასწავლებლები, ადმინისტრაცია, ინდუსტრია, სტუდენტები 
და კურსდამთავრებულები. თუმცა, დოკუმენტები არ არიან თანმიმდევრული და არ იძლევა პროცესების 
მკაფიოდ გამოკვეთის შესაძლებლობას. შესაძლებლობას კერძოდ, პროგრამის შემუშავების და ცვლილებების/ 
გაუმჯობესების შეტანის პროცესები ხშირად გაუმიჯნავია და არაა მკაფიოდ დიფერენცირებული. პროგრამის 
შემუშავების კომიტეტის და პროგრამის ხელმძღვანელის ფუნქციები არაა მკაფიო და კარგად ჩამოყალიბებული. 
დარგის კომიტეტს, პროგრამის ხელმძღვანელს, შემუშავების კომიტეტს, ხარისხის უზრუნველყოფის 
სამსახურსა და ფაკულტეტს/დეპარტამენტს შორის კოოპერირება არაა მკაფიოდ განცხადებული, ხშირად 
გაუმიჯნავია.

დოკუმენტები, ასევე, ბუნდოვანია შიდა ხარისხის უზრუნველყოფის პროცესების წვლილის კუთხით 
პროგრამის შემუშავებაში, ცვლილებების/ გაუმჯობესების შეტანასა და შეწყვეტაში. დოკუმენტში აღინიშნება 
მტკიცებულების არარსებობა იმის თაობაზე, რომ პროგრამის შემუშავების, ცვლილებების/ გაუმჯობესების 
შეტანისა და შეწყვეტის პროცესები ეფექტურად იყენებს ხარისხის უზრუნველყოფის მექანიზმებსა და 
ანგარიშებს. როგორც აღნიშნულია, ეს პროცესები ძირითადად ემყარება დოკუმენტურ რეგულაციებსა და 
სახელმძღვანელო პრინციპებს (მაგ. ეროვნული კვალიფიკაციების ჩარჩოს, ხარისხის უზრუნველყოფის 
სამსახურის მიერ შემუშავებულ სხვადასხვა ფორმებსა და სახელმძღვანელო პრინციპებს).

უნივერსიტეტი ქმნის შესაძლებლობას დამსაქმებლებისა და კურსდამთავრებულებისათვის, რათა ჩაერთონ 
პროცესებში წვლილის შეტანით ახალი პროგრამების შემუშავებაში, უნივერსიტეტში ამჟამად მოქმედი 
პროგრამების განვითარებაში. უნივერსიტეტი, ასევე, აწარმოებს ანგარიშებს სტუდენტთა აკადემიური 
მოსწრების თაობაზე. თუმცა, ეს შესაძლებლობები ვერ იძლევა მნიშვნელოვან უკუკავშირს გადაწყვეტილების 
მიღებისათვის. კურსდამთავრებულთა ანგარიშები ადგენს მათი დასაქმების კოეფიციენტს, მაგრამ არაფერს

ამბობს აკადემიური პროგრამების შეფასებასა თუ უნარებზე, რომლებსაც ისინი მიიჩნევენ არსებითად მათი 
დასაქმებისა და კონკურენტუნარიანობისათვის. უნივერსიტეტის მიერ ჩატარებული შრომითი ბაზრის კვლევა 
არ იძლევა სხვადასხვა სფეროს დამსაქმებელთა მიერ მოთხოვნილი ცოდნისა და უნარების მკაფიო ანალიზს. 
კვლევის მეთოდოლოგია ბადებს კითხვებს მისი შედეგების მართებულობის შესახებ. სტუდენტთა აკადემიურ 
მოსწრებაზე ანგარიშები არ ასახავს მკაფიო კავშირს პროგრამის სწავლის შედეგებთან. ასევე, არ არსებობს 
მექანიზმი, რომელიც დაგვარწმუნებდა, რომ ეს ანგარიშები გამოიყენება გადაწყვეტილებების მიღებაში 
პროგრამის შემუშავების, გაუმჯობესების ან შეჩერების თაობაზე. ასევე, არ არსებობს მტკიცებულება, რომ 
უნივერსიტეტი ითხოვს გამოხმაურებას პროფესიული ასოციაციებიდან, ადგილობრივი და უცხოელი 
პარტნიორებიდან, რაც დაეხმარებოდა მას აკადემიური პროგრამების შემუშავებასა და სრულყოფაში.

დოკუმენტების ანალიზმა, ისევე, როგორც ინტერვიუებმა გამოავლინა, რომ არ არსებობს ეფექტური და 
თანმიმდევრული მექანიზმები, რომლებიც უზრუნველყოფდნენ პროგრამის განახლებას დაინტერესებულ 
მხარეთა (მაგ. ინდუსტრიის, სტუდენტებისა და კურსდამთავრებულების) ცვალებადი მოთხოვნების 
საფუძველზე. არ არსებობს მტკიცებულება იმისა, რომ დაინტერესებული მხარეები სისტემატურად არიან 
ჩართულნი პროგრამის გაუმჯობესების პროცესებში. მათი საჭიროებები მეტწილად რჩება დაუდგენელი.

დოკუმენტები, ასევე, არეგულირებენ სწავლებისა და სწავლის პროცესების ადმინისტრაციულ ასპექტებს. 
კერძოდ, "საგანმანათლებლო პროგრამის შემუშავების, ნაწილობრივ ცვლილების, ინიცირების, მიმოხილვის, 
დამტკივება/შეწყვეტის წესები" ითვალისწინებს აკადემიური კალენდრის მოთხოვნებს, შემოდგომისა და 
გაზაფხულის სემესტრებს და მოიცავს შესაბამის დეტალებს, მათ შორის შესაბამისი კვირების მიხედვით 
განაწილებას. თუმცა, რეგულაცია დეფიციტურია, რადგან იგი, ასევე, მოიხსენიებს ზაფხულის სემესტრის 
შესაძლებლობასაც, მაგრამ არაფერს ამბობს იმის შესახებ, თუ როგორ უნდა მოხდეს მისი მიწოდება.

ადგილზე ვიზიტის დროს წარმოებულმა ინტერვიუებმა სხვადასხვა დაინტერესებულ მხარეებთან (მაგ. 
დეკანებთან, პროგრამების ხელმძღვანელებთან, აკადემიური ფაკულტეტის წევრებთან, მოწვეულ 
მასწავლებლებთან, სტუდენტებთან, კურსდამთავრებულებთან,      ინდუსტრიის      წარმომადგენლებთან) 
გამოავლინა, რომ ისინი არ მონაწილეობენ პროგრამების შემუშავებასა და არსებული პროგრამების 
გაუმჯობესების პროცესებში.     მნიშვნელოვანია, რომ პროგრამის ხელმძღვანელებს არა აქვთ ინფორმაცია 
ხარისხის უზრუნველყოფის პროცესებზე, რომლებიც უზრუნველყოფენ მათი პროგრამების შეფასებას. 
უმეტესობამ არაფერი იცის ამ შეფასებების შედეგების თაობაზე.

უნივერსიტეტს აქვს გამოკვეთილი წესები და პროცედურები იმ შემთხვევისათვის, თუ ცვლილებები შედის 
არსებულ პროგრამაში ან თუ პროგრამა უქმდება. ამ რეგულირებების შესაბამისად, თუ პროგრამები იცვლება, 
სტუდენტები გადადიან ახალ პროგრამებზე მსგავსი პროფილით. იმ შემთხვევაში, თუ პროგრამა წყდება, 
სტუდენტები გადაყავთ სხვა პროგრამებზე იგივე ან სხვა უნივერსიტეტში. თუმცა, ეს პროცედურები არ 
განიხილავენ შესაძლებლობას სტუდენტებისათის, რომ ჰქონდეთ ინდივიდუალური სასწავლო გეგმა, რომელიც 
საშუალებას მისცემდა მათ, რომ დაემთავრებინათ არსებული პროგრამა გონივრულ ვადებში ან მორგებოდნენ 
ახალი პროგრამის მოთხოვნებს. ეს დეფიციტი კიდევ უფრო გამწვავდა ინტერვიუების დროს უნივერსიტეტის 
ადმინისტრაციის მიერ დემონსტრირებული ინდივიდუალური სასწავლო გეგმების შემუშავების 
სახელმძღვანელო პრინციპების უცოდინრობის გამო.

მტკიცებულებები/ინდიკატორები

თვითშეფასების ანგარიში

საგანმანათლებლო პროგრამების შემუშავების, ნაწილობრივი ცვლილებების, ინიცირების, მიმოხილვის, 
დამტკიცების/ გაუქმების წესები.
საგანმანათლებლო პროგრამებში სწავლების პროცესის რეგულირების წესები; 
საგანმანათლებლო პროგრამის შემუშავების მეთოდოლოგია; 
ინდივიდუალური სასწავლო გეგმის შემუშავების მეთოდოლოგია.
შრომის ბაზრის შესწავლა. 
სამაგისტრო ანგარიშები.
ინტერვიუები პერსონალთან, სტუდენტებთან, კურსდამთავრებულებთან და დამსაქმებლებთან,

რეკომენდაციები:
გადახედეთ პროგრამების შემუშავების, მათში ცვლილებების შეტანისა და შეჩერების პოლიტიკასა და 
პროცედურებს და უზრუნველყავით, რომ ყველა დაინტერესებული მხარე იცნობდეს მათ.
დარწმუნდით, რომ პროგრამის დიზაინი, შემუშავება და სრულყოფა არის თანამონაწილეობრივი პროცესი, 
რომელიც ეხმარება უნივერსიტეტს მისი პროგრამების მორგებაში დაინტერესებული მხარეების (მაგ.

ინდუსტრიის,     სტუდენტების,     კურსდამთავრებულების,     პროფესიული     ასოციაციების,     პარტნიორების) 
მოთხოვნებზე.
უზრუნველყავით, რომ რეგულაციებმა ნათლად აჩვენოს თუ როგორი წვლილი შეაქვს შიდა ხარისხის 
უზრუნველყოფის პროცესებს პროგრამის განვითარებაში, ცვლილებების შეტანასა და დახურვაში. 
უზრუნველყავით, რომ პროგრამის განვითარების რეგულაციები ითვალისწინებდნენ სტუდენტთა ინტერესებსა 
და საჭიროებებს.
ინდივიდუალური სასწავლო გეგმების შემუშავების პროცესები და პროცედურები ეფექტურად უნდა 
ხორციელდებოდეს უნივერსიტეტის ადმინისტრატორების მიერ.

რჩევები: 
არ არის

საუკეთესო პრაქტიკა (ები) (ასეთის არსებობის შემთხვევაში): 

არ არის

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

☐ არ შეესაბამება მოთხოვნებს

3.2 საგანმანათლებლო პროგრამის სტრუქტურა და შინაარსი
o პროგრამის სწავლის შედეგები ნათლად არის ჩამოყალიბებული და შესაბამისობაშია უმაღლესი 

განათლების საფეხურის დონესთან და მისანიჭებელ კვალიფიკაციასთან.
o ინდივიდუალური სასწავლო გეგმების მეშვეობით უსდ უზრუნველყოფს სტუდენტების განსხვავებული 

მოთხოვნების, საჭიროებებისა და აკადემიური მომზადების გათვალისწინებას და მათ შეუფერხებელ 
ჩართულობას საგანმანათლებლო პროცესში.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტის საგანმანათლებლო პროგრამები შემუშავებულია ECTS- ის სახელმძღვანელო პრინციპებზე 
დაყრდნობით. თითოეული პროგრამისათვის კურიკულუმის დოკუმენტები მოიცავს პროგრამის მიზანს, მისი 
სწავლის შედეგებს, სტრუქტურას (მათ შორის არჩევით კურსებს), სწავლებისა და სწავლის სტრატეგიებს, 
სტუდენტთა შეფასების მეთოდებს/ წესებსა და რესურსებს. უნივერსიტეტმა წარმოადგინა კატალოგები, სადაც 
ძირითადი პროგრამის დეტალებია მოცემული.

თუმცა, პროგრამის დოკუმენტებმა გამოავლინა ნაკლოვანებები რიგი მიმართულებებით:
 პროგრამის სწავლის შედეგები ხშირად ძალიან ფართო და გაურკვეველია. ისინი წარმოდგენილია 

ძალიან ზოგადად, ისე როგორც ესაა ხაზგასმული ეროვნული კვალიფიკაციების ჩარჩოში (მაგ. 
სამაგისტრო პროგრამა "სურსათის უვნებლობა"). მათი ზოგადი ხასიათის გამო არ არსებობს 
მტკიცებულება, რომ ასეთი სწავლის შდეგები ემსახურება სტუდენტთა კონკურენტუნარიანობას და 
დასაქმებას.

 პროგრამისა და მისი კურსების სწავლის შედეგები არაა მკაფიოდ დიფერენცირებული (მაგ. 
საბაკალავრო პროგრამა სურსათის ტექნოლოგიაში და მისი პრაქტიკული კურსის/ სტაჟირების 
შედეგები).

 პროგრამებში გამოვლინდა შინაარსის გადაფარვა განათლების დონის მიუხედავად (მაგ. სურსათის 
მიკრობიოლოგია "სურსათის უვნებლობის" (სამაგისტრო) და "სურსათი ტექნოლოგიის" (საბაკალავრო) 
პროგრამებში.

 არ არსებობს მტკიცებულება, რომ ECTS- ის სახელმძღვანელო პრინციპები დაცულია პროგრამის და 
კურსის დიზაინის პროცესში. კერძოდ, საკონტაქტო საათების განაწილება უმეტესწილად ერთიდაიგივე 
ნიმუშითაა შედგენილი. არ არსებობს მტკიცებულება, რომ ეს განაწილება ეფუძნება სტუდენტის 
დატვირთვის შეფასებას.

 ხშირად კურსში ჩამოთვლილი სწავლის შედეგების რაოდენობა, სავარაუდოდ, აღემატება გამოყოფილი 
ECTS-ის რაოდენობას. ამის გათვალისწინებით, რომ არ არსებობს ეფექტური მექანიზმი სტუდენტის 
დატვირთვის მონიტორინგისთვის, ეს კურსები არაეფექტური სწავლების მაღალი რისკის შემცველია და 
ვერ უზრუნველყოფენ სწავლის შედეგების მიღწევას.

 მთელ რიგ შემთხვევებში ECTS კრედიტების განაწილება ქმნის რისკს სტუდენტებისათვის, რომ ისინი 
ვერ შეძლებენ მათი სპეციალიზაციის დარგისათვის ადეკვატური რაოდენობის კრედიტების 
აკუმულირებას (მაგ. საბაკალავრო პროგრამა "სურსათის უვნებლობა" სთავაზობს სტუდენტებს 115

17



ECTS კრედიტის აკუმულირებას მათ ძირითად სპეციალიზაციაში და დარგის სფეციფიკური 
მოდულის არჩევანს მაინორად. იმ შემთხვევაში, როცა სტუდენტები ირჩევენ მაინორს, მათ აღარ 
შეუძლიათ კრედიტების დამატება ძირითად სპეციალობაზე, რითაც ვეღარ უზრუნველყოფენ 
ძირითადი სპეციალობის 120 ECTS მოთხოვნის დაკმაყოფილებას.

 არ არსებობს მტკიცებულება, რომ პროგრამის სწავლის შედეგები ადეკვატურადაა დაფარული 
პროგრამის სტრუქტურაში ჩართული კურსების მიერ. ეს კონკრეტულად ეხება იმ პროგრამებს, 
რომლებშიც ლაბორატორიული მუშაობა არის აუცილებელი კომპონენტი. წარმოდგენილი 
სილაბუსები მცირე მტკიცებულებას იძლევა იმის შესახებ, თუ როგორ ხდება ლაბორატორიული 
სამუშაოების მიწოდება და შეფასება, თუმცა დოკუმენტში პრაქტიკული მუშაობისთვის საკონტაქტო 
საათები გამოყოფილია. ეს იწვევს განსაკუთრებულ შეშფოთებას, რადგან უნივერსიტეტს არ გააჩნია 
შიდა ლაბორატორიები და ინფრასტრუქტურა იმისათვის, რომ       ასეთი კურსების მიწოდების 
მხარდაჭერა უზრუნველყოს შესაბამისი რესურსებით.

 სწავლებისა და სწავლის მეთოდები არაა შერჩეული აკადემიური პროგრამისა და მისი სწავლის 
შედეგების სპეციფიკის საფუძველზე. კურიკულუმის დოკუმენტები მოიცავს ამ მეთოდების 
მეტწილად იდენტურ ჩამონათვალს.

 საგანმანათლებლო პროგრამა სთავაზობს ძალიან ცოტა არჩევით კურსს. საგანმანათლებლო 
პროგრამები უმეტესწილად მოიცავს აუცილებელ კურსებს. არჩევითი კურსები სპაციალიზაციის 
დარგში მეტად მწირია (მაგ. საბაკალავრო პროგრამა "სურსათის ტექნოლოგია").

თვითშეფასების     ანგარიშში     მოწოდებული     მონაცემები     მეტყველებს,     რომ     უნივერსიტეტი     აგროვებს 
სტუდენტების მიერ პროგრამის დასრულებისა და გარიცხვის თაობაზე მონაცემებს. თუმცა, მონაცემები არაა 
ინფორმატიული და ვერ აღწერს ზუსტად თუ როგორ ამთავრებენ სტუდენტები მათ პროგრამებს. 
მეთოდოლოგია უნდა იყოს უფრო დახვეწილი და უნივერსიტეტის ადმინისტრაციას აძლევდეს საშუალებას, 
პროგრამის ხელმძღვანელებს და სხვა დაინტერესებულ მხარეებს, რომ გამოთვალონ სტუდენტთა მიერ 
პროგრამების დასრულების კოეფიციენტი სტანდარტული დროის მონაკვეთებში. ასევე, არ არსებობს 
მტკიცებულება იმისა, რომ ეს მონაცემები გამოიყენება აკადემიური პროგრამებისა და სტუდენტთა 
მომსახურებების გასაუმჯობესებლად.

აკადემიურ პერსონალთან, პროგრამის ხელმძღვანელებთან და მოწვეულ მასწავლებლებთან ინტერვიუების 
მსვლელობაში აშკარა გახდა, რომ არ არსებობს მკაფიო გაგება იმის შესახებ, თუ როგორ შემუშავდება და 
გამოიყენება პროგრამის სწავლის შედეგები. ხშირად რესპონდენტები ურევენ ერთმანეთში პროგრამისა და 
კურსის სწავლის შედეგებს. ისინი ავლენენ, რომ არ ესმით     მკაფიოდ თუ როგორაა პროგრამის შედეგები 
დაკავშირებული პროგრამის სტრუქტურასთან და როგორ ხდება მათი გაზომვა.

სტუდენტებთან ინტერვიუებისას ისინი აღნიშნავენ, რომ მათი აკადემიური პროგრამების ფა რგ ლე ბ შ ი 
არჩევითი კურსების ძალიან შეზღუდულ არჩევანია. იმ შემთხვევებში, როდესაც მათთვის სასურველი არჩევითი 
კურსები შევსებულია (რეგულირება ზღუდავს სტუდენტთა რაოდენობას თითოეული კურსისათვის 15-ით), 
ადმინისტრაცია მათ ავტომატურად არეგისტრირებს სხვა არსებულ კურსზე. ეს უკანასკნელი პროცედურა 
მოცემულია "საგანმანათლებლო პროგრამების შემუშავების, ნაწილობრივი ცვლილებების, ინიცირების, 
მიმოხილვის, დამტკიცების/ გაუქმების წესებში".

აკადემიური     პროგრამები,     ისევე     როგორც     უნივერსიტეტის     რეგულაციები     (მაგ.     "საგანმანათლებლო 
პროგრამების შემუშავების, ნაწილობრივი ცვლილებების, ინიცირების, მიმოხილვის, დამტკიცების/ გაუქმების 
წესები") აწესებენ მკაფიო მოთხოვნებს სტუდენტთა მიღებაზე. კერძოდ, სამაგისტრო დონეზე ყველა სტუდენტს 
მოეთხოვება ინგლისური ენის ცოდნის დემონსტრირება B2 დონეზე. მიუხედავად ამისა, ადგილობრივ და 
საერთაშორისო სტუდენტებთან ინტერვიუებისას ნათელი გახდა, რომ ეს მოთხოვნა არ არის სათანადოდ 
დაცული მიღების პროცესში.

უნივერსიტეტს, ასევე, მიღებული ჰყავს საერთაშორისო სტუდენტები ქართულენოვან აკადემიურ 
პროგრამებზე. ინტერვიუების დროს ამ სტუდენტებმა გამოავლინეს ქართული ენის უცოდინრობა ან ძალიან 
საბაზისო უნარები. კითხვაზე, თუ როგორ ახერხებენ სწავლას, სტუდენტები ამბობენ, რომ მათ გამოეყოთ 
მთარგმნელი      (მთარგმნელი ესწრებოდა ერთ-ერთ ინტერვიუს სტუდენტებთან). საერთაშორისო 
სტუდენტებისთვის მთარგმნელის გამოყოფის პრაქტიკა უნივერსიტეტის ადმინისტრაციის მიერ გაცხადებული 
იყო რიგ შემთხვევებშიც. ზოგიერთმა სტუდენტმა და მასწავლებელმა აღნიშნა, რომ იმ შემთხვევებში, როდესაც 
არ იყო მთარგმნელი, საკლასო მეცადინეობებისა და დავალებების შესრულების დროს, ადგილობრივი 
სტუდენტები ეხმარებოდნენ საერთაშორისო სტუდენტებს თარგმნაში. ჯგუფმა ვერ მიიღო მკაფიო პასუხი 
კითხვებზე, თუ როგორ ახერხებენ ადგილობრივი სტუდენტები სწავლას საერთაშორისო სტუდენტების

დახმარების პარალელურად.

ინტერვიუებისას პროგრამების ხელმძღვანელები, ფაკულტეტის წევრები და მოწვეული მასწავლებლები 
აღწერდნენ მათ ძალისხმევას დაბალი აკადემიური მოსწრების მქონე სტუდენტთა მოსწრების გაუმჯობესების 
მიმართულებით. თუმცა, უნივერსიტეტს დიდწილად აკლია სისტემური მიდგომა ამგვარი რისკის მქონე 
სტუდენტების იდენტიფიცირებისათვის. "ინდივიდუალური სასწავლო გეგმის შემუშავების მეთოდოლოგია", 
ასევე, ვერ აკმაყოფილებს აკადემიური მოსწრების საფუძველზე სტუდენტთა სწავლების საჭიროებებს.     ეს 
დეფიციტი კიდევ უფრო     გამწვავდა ინტერვიუების დროს უნივერსიტეტის     ადმინისტრაციის მიერ 
დემონსტრირებული ინდივიდუალური სასწავლო გეგმების შემუშავების სახელმძღვანელო პრინციპების 
უცოდინრობის გამო.

უნივერსიტეტმა წარმოადგინა მისი პროგრამების კატალოგი თვითშეფასების ანგარიშთან ერთად. თუმცა, 
უნივერსიტეტის ვებგვერდზე ინფორმაცია პროგრამების თაობაზე ფრაგმენტულია, ზოგჯერ აკლია პროგრამის 
არსებითი დეტალები (მაგ. პროგრამის სწავლის შედეგები, კვალიფიკაცია/ხარისხი და სხვ.).

მტკიცებულებები/ინდიკატორები

ინდივიდუალური სასწავლო გეგმის შემუშავების მეთოდოლოგია.
საგანმანათლებლო პროგრამების შემუშავების, ნაწილობრივი ცვლილებების, ინიცირების, მიმოხილვის, 
დამტკიცების/ გაუქმების წესები.
სტუდენტთა მონაცემები (თვითშეფასების ანგარიშთან ერთად წარმოდგენილი პროგრამის დამთავრების, 
გარიცხვის კოეფიციენტები)
აკადემიური პროგრამის პაკეტები.
ინტერვიუები პერსონალთან და სტუდენტებთან.

რეკომენდაციები:

უზრუნველყავით, რომ სტუდენტები ჩაირიცხონ პროგრამებზე პროგრამაზე მიღების მოთხოვნების 
შესაბამისად.
გადახედეთ პროგრამების სტრუქტურასა და შინაარსს და შეიმუშავეთ სწავლის შედეგები 
სტუდენტთა და ინდუსტრიის მოთხოვნების შესაბამისად.
შეიმუშავეთ ეფექტური ხარისხის უზრუნველყოფის მექანიზმი, რომელიც საშუალებას მისცემს 
ყველა დაინტერესებულ მხარეს მონაწილეობა მიიღოს სწავლის შედეგების სრულყოფაში. 
უზრუნველყავით პროგრამის ხელმძღვანელები, აკადემიური პერსონალი და მოწვეული 
პედაგოგები ხელშეწყობით, რაც დაეხმარება მათ პროგრამისა და კურსის შედეგების დიზაინში, 
შესაბამისი სწავლების, სწავლისა და შეფასების მეთოდების შემუშავებაში.
უზრუნველყავით, რომ სწავლება და სწავლა განავითარებდეს პროგრამის შედეგების შესაბამის 
სტუდენტთა ცოდნასა და უნარებს, ასევე, რომ უზრუნველყოფილი იყოს შესაბამისი რესურსებით. 
უზრუნველყავით ეფექტური მექანიზმის არსებობა სტუდენტთა დატვირთვის შესატყვისობისა და 
მისი განაწილების შესაბამისობის განსასაზღვრად კურსის ფარგლებში და კურსებს შორის. 
უზრუნველყავით, რომ უნივერსიტეტმა შეაგროვოს მონაცემები, რომლებიც ზუსტად აღწერს 
პროგრამის დასრულების კოეფიციენტს. უნივერსიტეტმა, ასევე, უნდა უზრუნველყოს ისეთი 
მექანიზმების დიზაინი, რომლებიც გამოიყენებენ ამ მონაცემებს მათი აკადემიური პროგრამებისა და 
სტუდენტური მომსახურებების გასაუმჯობესებლად.
უზრუნველყავით, რომ არსებობდეს სისტემატური მიდგომა სტუდენტთა საჭიროებების 
იდენტიფიცირებისადმი, დაფუძნებული მათ აკადემიურ მიღწევებზე.
თანამიმდევრული და განახლებადი პროგრამების კატალოგები, რომლებიც მოიცავენ 
პროგრამის არსებით დეტალებს, უნდა ქვეყნდებოდეს უნივერსიტეტის ვებგვერდზე და 
ხელმისაწვდომი იყოს დაინტერესებულ მხარეთათვის (სტუდენტებისათვის, ინდუსტრიის 
წარმომადგენლებისათვის, პარტნიორებისა და პროფესიული ორგანიზაციებისათვის).

რჩევები: 
არ არის

საუკეთესო პრაქტიკა (ები) (ასეთის არსებობის შემთხვევაში):

არ არის

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

o x☐ არ შეესაბამება მოთხოვნებს
3.3 სწავლის შედეგების შეფასება

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტის მიერ წარმოდგენილ პროგრამის დოკუმენტებზე დაყრდნობით ნათელია, რომ:
 სტუდენტთა შეფასების მეთოდები არაა შერჩეული აკადემიური პროგრამის სპეციფიკის საფუძველზე. 

არც კურსის შედეგებთან არის შესაბამისობაში. ისინი დიდწილად იმეორებენ უნივერსალური 
შეფასების     წესებს,     მოცემულს     "საგანმანათლებლო     პროგრამების     შემუშავების,     ნაწილობრივი 
ცვლილებების, ინიცირების, მიმოხილვის, დამტკიცების/ გაუქმების წესებში" (მაგ. შუალედური და 
საბოლოო შეფასების 70-30 ქულების განაწილებას, ტესტებს, როგორც დომინირებულ ინსტრუმენტს, 
წინასწარ განსაზღვრულ კრიტერიუმებს შეფასების თითოეული კომპონენტისათვის).

 უნივერსიტეტს შემუშავებული აქვს "სწავლის შედეგების შეფასების სისტემა". თუმცა, იგი ძირითადად 
იმეორებს მინისტრის #3 ბრძანებით განსაზღვრულ რეგულირებებს ECTS-სა და სტუდენტთა 
შეფასებაზე. იგი არ იძლევა პროგრამის ხელმძღვანელის, აკადემიური და მოწვეული 
პერსონალისათვის სახელმძღვანელო მითითებებს მათი შეფასების დიზაინის თაობაზე პროგრამისა 
და კურსის სწავლის შედეგებზე დაყრდნობით;

 კურსების სილაბუსების ანალიზი აჩვენებს, რომ არ არსებობს შეფასების კრიტერიუმი, რომელიც 
უშუალოდ ზომავს კურსის სწავლის შედეგებს. ეს ნაკლი ხელს უშლის შეფასების სისტემას, რომ იყოს 
სამართლიანი და გამჭვირვალე და მიაწოდოს სტუდენტებს კონსტრუქციული გამოხმაურება 
შედეგებზე.

ინტერვიუებისას აკადემიურ და მოწვეულ პერსონალს არ ესმოდა, თუ როგორ იყო სწავლის შედეგები 
ასოცირებული შეფასების მეთოდებთან. ამ გაგების ნაკლებობა ასახულია პროგრამის დოკუმენტებში, 
რომლებშიც თითქმის არ არსებობს თანმიმდევრულობა სწავლის შედეგებსა და სტუდენტის შეფასებას შორის. 
ხშირად სწავლის შედეგების შეფასება კონკრეტული კურსების ფარგლებში მიუღებელია გამოყოფილი 
კრედიტების რაოდენობისა და კურსის ხანგრძლივობისათვის.

ინტერვიუს დროს სტუდენტები, პროგრამის ხელმძღვანელები, აკადემიური და მოწვეული პედაგოგები 
მოიხსენიებდნენ სტუდენტების მიერ აპელაციის პრაქტიკას. რესპონდენტების მიერ მოწოდებული 
მტკიცებულებების საფუძველზე სტუდენტთა საჩივრები იხილება დროულად და სათანადო წესით. არ 
არსებობს არანაირი მტკიცებულება იმისა, რომ პროცედურა სრულდება დარღვევებით. აქვე უნდა აღინიშნოს, 
რომ სტუდენტებისათვის ხელმისაწვდომი კურსების სილაბუსები მოიცავს შეფასების მეთოდებსა და 
კრიტერიუმებს.

მტკიცებულებები/ინდიკატორები

საგანმანათლებლო პროგრამების შემუშავების, ნაწილობრივი ცვლილებების, ინიცირების, მიმოხილვის, 
დამტკიცების/ გაუქმების წესები.
სწავლის შედეგების შეფასების სისტემა. 
პროგრამის პაკეტები.
ინტერვიუები პერსონალთან და სტუდენტებთან.

რეკომენდაციები

შეიმუშავეთ შეფასების სისტემები, რომლებიც მორგებული იქნება თითოეული აკადემიური პროგრამისა და 
კურსის სპეციფიკურ საჭიროებებზე.
უზრუნველყავით შეფასების მკაფიო კრიტერიუმები, რომლებიც უშუალოდ გაზომავენ სწავლის შედეგებს და 
მიაწვდიან სტუდენტს კონსტრუქციულ გამოხმაურებას მათი ცოდნის თაობაზე.
უზრუნველყავით პროგრამის ხელმძღვანელები, აკადემიური პერსონალი და მოწვეული პედაგოგები 
ხელშეწყობით, რაც დაეხმარება მათ პროგრამებისა და კურსების სწავლის შედეგების შესაბამისი შეფასების 
მეთოდების დიზაინში.

რჩევები: 
არ არის

საუკეთესო პრაქტიკა (ები) (ასეთის არსებობის შემთხვევაში):

არ არის

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

o ☒ არ შეესაბამება მოთხოვნებს

4. უსდ-ს პერსონალი
უსდ უზრუნველყოფს, რომ ინსტიტუციაში დასაქმებული პერსონალი (აკადემიური, სამეცნიერო, მოწვეული, 
ადმინისტრაციული, დამხმარე) არის მაღალკვალიფიციური იმდენად, რომ შეუძლია ეფექტურად მართოს 
განათლება, მეცნიერება და ადმინისტრაციული პროცესები და მიაღწიოს ინსტიტუციის სტრატეგიული გეგმით 
დასახულ მიზნებს. თავის მხრივ, ინსტიტუცია მუდმივად უზრუნველყოფს მის პერსონალს პროფესიული 
განვითარების შესაძლებლობებითა და გაუმჯობესებული შრომის პირობებით.

4.1. პერსონალის მართვა

o უსდ-ს განსაზღვრული აქვს პერსონალის მართვის პოლიტიკა და პროცედურები, რაც უზრუნველყოფს 
საგანმანათლებლო პროცესის     და     სტრატეგიული     გეგმით განსაზღვრული სხვა     აქტივობების 
განხორციელებას.

o უსდ უზრუნველყოფს აკადემიური/სამეცნიერო/მოწვეული/ადმინისტრაციული/დამხმარე პერსონალის 
პოზიციებზე სათანადო კვალიფიკაციის მქონე კადრების დასაქმებას.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უსდ ვალდებულია გააჩნდეს პერსონალის მართვის პოლიტიკა და პროცედურები, რომლებიც უზრუნველყოფენ 
საგანმანათლებლო პროცესისა და მისი სტრატეგიული გეგმით განსაზღვრული სხვა აქტივობების 
განხორციელებას. პერსონალის მართვის პოლიტიკა უნდა მოიცავდეს კადრების მოზიდვის, შერჩევის, დანიშვნის 
და პროფესიული განვითარების მექანიზმებს, ასევე, შრომის ანაზღაურებისა და წახალისების პრინციპებს, 
რომელიც ითვალისწინებს დასაქმებულის საქმიანობის შეფასების შედეგებს. უნივერსიტეტი უნდა იყენებდეს 
პერსონალის შეფასებისა და კმაყოფილების კვლევის შედეგებს პერსონალის მართვის პროცესში. პერსონალი უნდა 
იყოს ჩართული გადაწყვეტილების მიღების პროცესებში. უსდ-ს აქვს აკადემიური საბჭო, რომელიც წარმოადგენს 
მმართველ ორგანოს, გარკვეული აკადემიური პერსონალი აირჩევა აკადემიურ საბჭოში და ამგვარად ისინი 
ჩართულნი არიან გადაწყვეტილების მიღების პროცესში. ამ პროცედურის მიხედვით აკადემიური პერსონალი 
ნაწილობრივ ჩართულია გადაწყვეტილების მიღების პროცესში.
თვითშეფასების ანგარიშის მიხედვით უსდ-ს ყავს 22 აფილირებული აკადემიური პერსონალი, 107 მოწვეული 
ლექტორი, რომლებიც ჩართულნი არიან სწავლების პროცესში და 590 აქტიური სტუდენტი. აფილირებული 
პერსონალის დიდი რაოდენობა უზრუნველყოფს პროგრამების მდგრადობას. ზემოაღნიშნული თანაფარდობის 
გამო - ძნელი იქნება ამ მიზნის მიღწევა. 590 სტუდენტს ემსახურება 45 ადმინისტრაციული და დამხმარე 
პერსონალი. უნდა აღინიშნოს, რომ უსდ-ს აქვს ორი ფაკულტეტი, რომელთაგან თითოეულს ჰყავს თავისი 
მენეჯერი, რომელიც აგვარებს სტუდენტთა საკითხებს. ასევე, მხოლოდ ერთი პირია პასუხისმგებელი სასწავლო 
პროცესზე. დამატებით, სიღნაღში არის ორი ადამიანი, რომლებიც, ასევე, პასუხისმგებლები არიან სწავლის 
საკითხებზე (დეკანის მოადგილე/სასწავლო პროცესების დეპარტამენტის სპეციალისტი. პერსონალის ეს 
რაოდენობა უმნიშვნელოა სტუდენტებისათვის ეფექტური მომსახურებების გაწევისათვის.
თვითშეფასების ანგარიში შესაბამისად უნივერსიტეტს შემუშავებული აქვს დოკუმენტი, რომელიც მოიცავს 
მართვის მეთოდოლოგიასა და სტრატეგიას, პერსონალის განვითარებაზე ორიენტირებული პერსონალის მართვის 
ზოგად პრინციპებსა და წესებს. ეს დოკუმენტი წარმოდგენილ იქნა მხოლოდ ადგილზე ვიზიტის დროს. ამ 
დოკუმენტის გარდა წარმოდგენილ იქნა ასევე სხვა დოკუმენტებიც, რომლებიც ეხება იგივე საკითხებს. ესენია: 
ადამიანური რესურსების დეპარტამენტის დებულება, პერსონალის სამეცნიერო საქმიანობის შეფასების სისტემა, 
აკადემიური პერსონალის არჩევის წესი, დასაქმებულთა შერჩევისა და მათი კვალიფიკაციის განსაზღვრის წესი. 
აღნიშნული დოკუმენტების გაანალიზების შედეგად ცალკეული საკითხები იქნა გამოვლენილი. აკადემიური 
პერსონალის არჩევის წესი და ადამიანური რესურსების მართვის პოლიტიკა არ შეესაბამება ერთმანეთს. წესის 
შესაბამისად (მუხლი 2.2.) აკადემიური საბჭო განსაზღვრავს საკონკურსო კომისიის წევრთა რაოდენობას 
(არანაკლებ 5-ისა), რაც მტკიცდება რექტორის მიერ. იგივე წესის მიხედვით (მუხლი 4.2.) კომისიის თავმჯდომარე 
აირჩევა კომისიის შემადგენლობიდან. ეს საკითხები ადამიანური რესურსების მართვის პოლიტიკის მიერ 
რეგულირდება განსხვავებულად. მუხლი 5.3. ამბობს: საკონკურსო კომისიის წევრთა რაოდენობა განისაზღვრება

და მტკიცდება რექტორის მიერ. კომისია შედგება 6 წევრისაგან, კომისიის თავმჯდომარეს ნიშნავს რექტორი. 
ადამიანური რესურსების მართვის პოლიტიკის მე-8, მე-10 და 34-ე გვერდებზე დაფიქსირებულ იქნა აბრავიატურა 
"გთუნი". ეს აღმოჩნდა შემოკლებულად "გურამ თავართქილაძის სასწავლო უნივერსიტეტი". შემოწმდა ეს 
ვებგვერდი     და     მისი     ადამიანური     რესურსების     მართვის სტრატეგია http://gttu.edu.ge/ge/about-us/legal-
directory/regulationsinstructions. ამ ორი დოკუმენტის შედარდა და აღმოჩნდა, რომ თბილისის სასწავლო 
უნივერსიტეტს პლაგიარიზებული ჰქონდა ადამიანური რესურსების მართვის პოლიტიკა. პერსონალის 
საქმიანობის შეფასების სისტემა, კითხვარებიც კი იგივეა, აკადემიური პერსონალის არჩევის საკონკურსო კომისიის 
განსაზღვრის პროცედურები იგივეა და ამ რეგულირებების გამეორებამ გამოიწვია განსხვავება აკადემიური 
პერსონალის არჩევის წესსა და ადამიანური რესურსების მართვის პოლიტიკას შორის. პერსონალის მოტივაციის 
სისტემაც იგივეა. თბილისის სასწავლო უნივერსიტეტის სტრატეგიული გეგმა არ შეესატყვისება პლაგიარიზებულ 
ადამიანური რესურსების მართვის პოლიტიკას. პოლიტიკაში აღნიშნულია, რომ უნივერსიტეტი პერიოდულად 
უნდა მიმოიხილავდეს შრომის ანაზღაურების სისტემას. ეს საკითხი არაა გათვალისწინებული თბილისის 
სასწავლო უნივერსიტეტის არც სტრატეგიული გეგმით და არც უნივერსიტეტის ბიუჯეტით.

პლაგიარიზებული     ადამიანური     რესურსების     მართვის     პოლიტიკის     შესაბამისად (მუხლი     2,     გვ.     9) 
ადმინისტრაციული პერსონალი ინიშნება რექტორის მიერ, მაგრამ უსდ-ს შიდა რეგულაციების მიხედვით 
(დასაქმებულთა შერჩევისა და მათი კვალიფიკაციის განსაზღვრის წესი - მუხლი 1), კანდიდატი უნდა იქნეს 
არჩეული შესაბამის პოზიციაზე კონკურსისა და ვაკანსიის გამოქვეყნების შედეგად. ეს ორი რეგულაცია 
შეუსაბამოა.

უნივერსიტეტის წესდების მიხედვით (მუხლი 7.7.) დირექტორი ნიშნავს რექტორს. ადამიანური რესურსების 
სამსახურთან ინტერვიუების პროცესში პერსონალის დანიშვნა/არჩევის პროცედურების შესახებ, მათ გვიპასუხეს, 
რომ უნივერსიტეტს არ გააჩნია რექტორის დანიშვნის შესახებ რეგულაცია. მათ, ასევე, დაესვათ შეკითხვა სამუშაო 
გარემოში ახალი თანამშრომლების ინტეგრაციისა და მათი სამუშაო პროცესში ეფექტური ჩართვის მექანიზმების 
თაობაზე, ასევე, პერსონალის შეფასების განხორციელების პროცესის შესახებ და კმაყოფილების კვლევის 
შედეგების პერსონალის მართვის პროცესში ასახვის თაობაზე. ინტერვიუებისა და დოკუმენტაციის თანახმად 
უნივერსიტეტს აღნიშნული მექანიზმები არ გააჩნია. უნივერსიტეტმა წარმოადგინა პერსონალის კვლევები (2016-
2017 წწ., 2017-2018 წწ.) საგანმანათლებლო მომსახურების ხარისხის თაობაზე. ეს საკმარისი არ იყო იმის 
დასადგენად, თუ როგორ იქნა გამოყენებული ეს შედეგები პერსონალის განვითარებასა და მართვაში. სიღნაღის 
კამპუსის დეკანის სამსახურის, დეკანის მოადგილის და მენეჯერის ინტერვიუირებისას მათ დაესვათ კითხვები 
ადამიანური რესურსების მართვის პოლიტიკის თაობაზე (მოზიდვა, შეფასება, წახალისება). სამწუხაროდ, ისინი არ 
იცნობენ ამ დოკუმენტს. პერსონალის მართვის პოლიტიკა და რეგულირებები არაა ხელმისაწვდომი და 
დაინტერესებული მხარეები არ არიან ინფორმირებულნი ამ საკითხებზე.

აკადემიური და მოწვეული პერსონალი (სიღნაღის კამპუსში) გამოიკითხა პერსონალის სამეცნიერო ეფექტიანობის 
შეფასების სისტემის შესახებ. ისინი არ იცნობენ ამ სისტემას. უნივერსიტეტის წესდების მიხედვით (მუხლი 14) 
საზოგადოებასთან     და საზღვარგარეთთან     ურთიერთობების სამსახური     პასუხისმგებელია პერსონალის 
სამეცნიერო ეფექტიქნობის შეფასებაზე. პრორექტორი საერთაშორისო ურთიერთობების საკითხებში გამოკითხულ 
იქნა ამ საკითხზე და გვიპასუხა, რომ აკადემიური პერსონალი ფასდება კითხვარების შესაბამისად, მაგრამ ვერ 
შეძლო ინფორმაციის მოწოდება ამის შედეგების შემდგომი იმპლემენტაციის თაობაზე. პერსონალის სამეცნიერო 
ეფექტიანობის შეფასება განსაზღვრავს აკადემიური პერსონალისადმი მოთხოვნებს; აღსანიშნავია, რომ ეს 
მოთხოვნა შესაძლოა გამოყენებულ იქნეს ადმინისტრაციული პერსონალისათვის, მაგრამ სპეციფიკური პირობების 
გამო შეუძლებელია ადმინისტრაციული პერსონალის შეფასება.

უნივერსიტეტს არ შეუმუშავებია წახალისების სამართლიანი და გამჭვირვალე სისტემა, რომელიც უნდა 
ემყარებოდეს პერსონალის საქმიანობის შეფასების შედეგებს. უნივერსიტეტში არ არის განსაზღვრული 
გამჭვირვალე და ობიექტური პროცედურები ადმინისტრაციული და დამხმარე პერსონალის დანიშვნისათვის 
(არჩევის / დანიშვნის), რომელიც უზრუნველყოფს კვალიფიციურ თანამშრომელთა მოზიდვასა და დაქირავებას. 
ჯგუფმა გამართა ინტერვიუ თვითშეფასების გუნდთან და დაინტერესდა აკადემიური პერსონალის მოზიდვის 
პროცედურებით. ამ ინტერვიუების მიხედვით მთავარი მიზეზები, რაც იზიდავს აკადემიურ პარსონალს არის: 
შრომის ანაზღაურება, აკადემიური თავისუფლება, კვლევითი პროექტების დაფინანსება. უნივერსიტეტი, ასევე, 
აფინანსებს არააფილირებულ პერსონალს. ბიუჯეტის თანახმად მხოლოდ 7000 ლარია გათვალისწინებული 
კვლევითი აქტივობებისათვის, რაც არ გამოიყურება ადეკვატურად.

უნივერსიტეტს შეიმუშავებული აქვს აფილირების პირობები. ჯგუფმა ინტერვიუ ჩაატარა ადამიანური რესურსების 
სამსახურთან და პრორექტორთან სამიზნე ნიშნულის თაობაზე აფილირებულ პერსონალთან. მათი პასუხი იყო, რომ 
არსებული რაოდენობა (22) საკმარისია და რომ უნივერსიტეტს არ აქვს სამიზნე ნიშნულები.

თვითშეფასების ანგარიშის თანახმად უნივერსიტეტი განსაკუთრებულ ყურადღებას უთმობს ადამიანური 
რესურსების განვითარებას და ხელს უწყობს პერსონალს პროფესიულ განვითარებაში - კვალიფიკაციის ამაღლებასა 
და     გადამზადებაში.     უნდა     აღინიშნოს,     რომ     ტრენინგებისა     და     სასერტიფიკატო     პროგრამების     ცენტრი

უზრუნველყოფს ტრენინგების/კურსების/ სემინარების ორგანიზებას შესაბამისი კვალიფიკაციების ასამაღლებლად. 
ადამიანური რესურსების სამსახური და პრორექტორი საზოგადოებასთან და საზღვარგარეთთან ურთიერთობების 
საკითხებში გამოიკითხნენ ზემოხსენებულ ცენტრთან დაკავშირებით. ცენტრმა დაიწყო ფუნქციონირება 5 თვის წინ 
და ამ პერიოდში რამოდენიმე ლექტორი იყო მომზადებული პროექტების მენეჯმენტში. უნივერსიტეტს არ გააჩნია 
პერსონალის პროფესიული განვითარების სტრატეგია. ბიუჯეტის თანახმად მხოლოდ 2500 ლარია გამიზნული 
ტრენინგსა და კვალიფიკაციის ამაღლებაზე.

უსდ-ს ავტორიზაციის სტანდარტების შესაბამისად სავალდებულოა, რომ ჰქონდეს საკვალიფიკაციო მოთხოვნები 
აკადემიური/სამეცნიერო/მოწვეული/ადმინისტრაციული/დამხმარე პერსონალისათვის, მათი სამუშაოს 
აღწერილობისა და ფუნქციებიდან გამომდინარე. პერსონალის კვალიფიკაციები უნდა ემთხვეოდეს უნივერსიტეტის 
საკვალიფიკაციო მოთხოვნებს.
უნივერსიტეტს შემუშავებული აქვს სამუშაოს აღწერილობა ადმინისტრაციული/დამხმარე პერსონალისათვის და 
საკვალიფიკაციო მოთხოვნები აკადემიური პერსონალისათის და ეს წარმოდგენილია "დასაქმებულთა შერჩევისა 
და მათი საკვალიფიკაციო მოთხოვნების წესში". ამ წესის თანახმად განსაზღვრულია მხოლოდ ზოგადი 
საკვალიფიკაციო მოთხოვნები, მაგ. მუხი 1.3-ის შესაბამისად საკვალიფიკაციო მოთხოვნებია: უმაღლესი 
განათლება, სამუშაო გამოცდილება არანაკლებ 2 წლისა, საოფისე პროგრამების ცოდნა. შეუძლებელია იმის 
იდენტიფიცირება, თუ როგორ არჩევს უნივერსიტეტი შესაფერის კანდიდატებს ვაკანსიებისათის ამ ზოგადი 
მოთხოვნების მიხედვით. ჯგუფი გაესაუბრა ადამიანური რესურსების სამსახურს საკვალიფიკაციო მოთხოვნების 
თაობაზე. პასუხი იყო, რომ უნივერსიტეტს არ განუსაზღვრია სპეციფიკური მოთხოვნები თითოეული 
პოზიციისათვის.
წარმოდგენილი სამუშაოს აღწერილობები არაა გამჭვირვალე და ბევრ შემთხვევაში ფუნქციები დუბლირებულია, 
რასაც მივყავათ არაეფექტურ მენეჯმენტთან. მაგალითად: სასწავლო დარგში პრორექტორის სამუშაოს 
აღწერილობის თანახმად იგი პასუხისმგებელია მოწვეული ლექტორების დანიშვნის ბრძანების პროექტების 
მომზადებაზე. ამავდროულად, პერსონალის მართვის სამსახური, ასევე, პასუხისმგებელია ადამიანური 
რესურსების საკითხებზე ბრძანების პროექტების მომზადებაზე (დანიშვნა, დასჯა). სტუდენტთა რეესტრის 
წარმოებისა და კურსდამთავრებულებთან ურთიერთობის სამსახურის მენეჯერის სამუშაოს აღწერილობის 
მიხედვით იგი აწარმოებს დასაქმებულ კურსდამთავრებულთა სტატისტიკას. მენეჯერთან ამ საკითხზე ჯგუფის 
ინტერვიუს შედეგად გამოვლინდა, რომ მან არ იცოდა ამ ფუნქციის შესახებ. საზოგადოებასთან და 
საზღვარგარეთთან     ურთიერთობების დარგში     პრორექტორის     სამუშაოს     აღწერილობის თანახმად,     იგი 
პასუხისმგებელია თანამშრომლების დენადობის შეფასებაზე. ინტერვიუს დროს ექსპერტთა ჯგუფი დაინტერესდა 
მის მიერ ამ ფუნქციის შესრულებით. აღმოჩნდა, რომ მას არ ჰქონდა ინფორმაცია მისი ამ ფუნქციის შესახებ. 
საკვალიფიკაციო მოთხოვნების არარსებობის გამო შეუძლებელი აღმოჩნდა უნივერსიტეტის საკვალიფიკაციო 
მთხოვნებთან პერსონალის კვალიფიკაციების შესაბამისობის დადგენა.

მტკიცებულებები/ინდიკატორები

ადამიანური რესურსების მენეჯმენტის პოლიტიკა 

პერსონალის სამეცნიერო საქმიანობის შეფასების სისტემა 

აკადემიური პერსონალის არჩევის წესი

დასაქმებულთა შერჩევის და მათი საკვალიფიკაციო მოთხოვნების განსაზღვრის წესი 

სამუშაოს აღწერილობები

ინტერვიუები პერსონალთან 

უსდ-ს წესდება 

აფილირების წესი 

თვითშეფასების ანგარიში

რეკომენდაციები:

შეიმუშავეთ უნივერსიტეტისათვის სპეციფიკური ადამიანური რესურსების მართვის პოლიტიკა (მათ შორის, 
პერსონალის მოზიდვის, სელექციის, დაქირავებისა და პროფესიული განვითარების მექანიზმების ჩათვლით) და 
უზრუნველყავით, რომ მთელი პერსონალი იცნობდეს მის შინაარსსა და საკუთარ როლს მასში.
შეიმუშავეთ გამჭვირვალე სამუშაოს აღწერილობები სპეციფიკური დეტალური საკვალიფიკაციო მოთხოვნებით 
თითოეული პოზიციისთვის.
სამენეჯმენტო პროცესებში გამოიყენეთ პერსონალის შეფასებისა და კმაყოფილების კვლევის შედეგები.

23



რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

☒ არ შეესაბამება მოთხოვნებს

4.2. აკადემიური/სამეცნიერო და მოწვეული პერსონალის დატვირთვა

უსდ-ის აკადემიური/სამეცნიერო და მოწვეული პერსონალის რაოდენობა და დატვირთვა უსდ-ში 
განხორციელებული საგანმანათლებლო პროგრამების/სამეცნიერო- კვლევითი/შემოქმედებითი საქმიანობისა და 
სხვა მათზე დაკისრებული ფუნქციების ადეკვატურია.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

აკადემიური/სამეცნიერო და მოწვეული პერსონალის დატვირთვა უნდა იყოს უსდ-ს საგანმანათლებლო 
პროგრამებისა და სამეცნიერო-კვლევითი აქტივობების, და ასევე, მათთვის დადგენილი სხვა ფუნქციების 
ადეკვატური.     უნივერსიტეტს უნდა ჰქონდეს აკადემიური და მოწვეული პერსონალის დატვირთვის სქემა და 
აკადემიური, სამეცნიერო და მოწვეული პერსონალის რაოდენობის განსაზღვრის მეთოოდოლოგია აკადემიურ 
პროგრამებთან დაკავშირებით.
თვითშეფასების ანგარიშისა და აკადემიურ პერსონალის კონტრაქტების თანახმად, უნივერსიტეტის აკადემიური 
პერსონალის დატვირთვა აუცილებლად უნდა მოიცავდეს: სასწავლო აქტივობებს, კვლევით აქტივობებს, 
კონსულტაციებს, გრანტებზე მოშაობას და უნივერსიტეტის საქმიანობაში მონაწილეობას. კონტრაქტებისა და 
ადამიანური რესურსების სამსახურთან ინტერვიუების თანახმად აკადემიური პერსონალი იღებს ხელფასს 
მხოლოდ სასწავლო აქტივობებისათვის, არა თვიურად, არამედ საათობრივად - თითოეული ჩატარებული 
ლექციისათვის. მხოლოდ აფილირებული პერსონალი იღებს თვიურად ხელფასს. უნდა აღინიშნოს, რომ 
აკადემიურ და მოწვეულ პერსონალს აქვს ერთი და იგივე შრომის ანაზღაურების სისტემა და აკადემიური 
პერსონალი არ იღებს ხელფასს სამეცნიერო საქმიანობისათვის. ფაქტიურად, უნივერსიტეტს ჰყავს "მოწვეული" 
აკადემიური პერსონალი, რომელიც პასუხისმგებელია მხოლოდ ლექციების ჩატარებაზე. ამ ანაზღაურების 
სისტემის თანახმად სამეცნიერო აქტივობების განხორციელება შესაძლოა დადგეს კითხვის ნიშნის ქვეშ. 
უნივერსიტეტი უზრუნველყოფს დატვირთვის სქემას, რომელიც მოიცავს სასწავლო აქტივობებს და არ მოიცავს 
სამეცნიერო/კვლევით/შემოქმედებით/საშემსრულებლო და სხვა აქტივობებს.
ამ სქემის მიხედვით გარკვეული საკითხები წამოიჭრა:

1. ინგლისური ფილოლოგიის აფილირებული პროფესორი იმავდროულად იკავებს ადმინისტრაციულ 
თანამდებობას. სამუშაოს აღწერილობის თანახმად, სამუშაო საათებია 10:00 დან 19:00 სთ-მდე (ორშაბათი-
პარასკევი). ყოველკვირეული დატვირთვა შეადგენს 24 საათს. ამავდროულად, ეს პირი არის პროგრამის 
ხელმძღვანელი და პროფესორი, ჩართული სამეცნიერო/კვლევით საქმიანობაში.

2. სამართლის პროგრამის ასოცირებული პროფესორის ყოველკვირეული დატვირთვა შეადგენს 34 საათს, 
ასევე აქვს ვალდებულება, რომ მონაწილეობდეს კვლევით საქმიანობაში და საუნივერსიტეტო 
აქტივობებში.

3. სამართლის პროგრამის მოწვეულ ლექტორს აქვს 40 საათიანი დატვირთვა.
4. სამართლის პროგრამის ასოცირებული პროფესორი იკავებს 2 ადმინისტრაციულ პოზიციას. სამუშაოს 

აღწერილობის თანახმად, სამუშაო საათებია 10:00 დან 19:00 სთ-მდე (ორშაბათი-პარასკევი). ეს პირი ასევე 
არის პროგრამის ხელმძღვანელი და ყოველკვირეული დატვირთვა აქვს 26 საათი. ასევე, აქვს 
ვალდებულება, რომ ჩართული იყოს კვლევით აქტივობებში და სხვა საუნივერსიტეტო საქმიანობაშიც.

5. ბიზნესის ადმინისტრირების პროგრამის ასოცირებულ პროფესორს აქვს 31 საათიანი დატვირთვა. ასევე, 
აქვს ვალდებულება, რომ ჩართული იყოს კვლევით აქტივობებში და სხვა საუნივერსიტეტო 
საქმიანობაშიც. ეს უზარმაზარი დატვირთვა ვერ მისცემს ამ ადამიანს მისი ვალდებულებების 
შესრულების საშუალებას.

6. ბიზნესის ადმინისტრირების პროგრამის აფილირებული პროფესორი იკავებს რექტორის/დირექტორის 
თანამდებობებს. ამავდროულად მისი ყოველკვირეული დატვირთვა არის 8 საათი და როგორც 
პროფესორი ჩართულია სამეცნიერო/კვლევით საქმიანობაში.

7.  აფილირებული ასისტენტ პროფესორი იმავდროულად იკავებს ადმინისტრაციულ პოზიციას. სამუშაოს 
აღწერილობის     თანახმად,     სამუშაო     საათებია     10:00     დან     19:00     სთ-მდე     (ორშაბათი-პარასკევი). 
ყოველკვირეული დატვირთვა აქვს 12 საათი და აქვს ვალდებულება რომ მონაწილეობდეს კვლევით 
აქტივობებში და საუნივერსიტეტო საქმიანობაში. ასევე, ეს პირი არის სასწავლო პროცესის დეპარტამენტის 
უფროსი და ერთადერთი პირი, პასუხისმგებელი ამ საქმიანობაზე.

8. აფილირებული ასოცირებული პროფესორი იმავდროულად იკავებს ადმინისტრაციულ პოზიციას. 
სამუშაოს აღწერილობის თანახმად, სამუშაო საათებია 10:00 დან 19:00 სთ-მდე (ორშაბათი-პარასკევი). 
ამავდროულად, ყოველკვირეული დატვირთვა აქვს 18 საათი და როგორც პროფესორი ჩართულია 
კვლევით აქტივობებში.

ჯგუფმა ინტერვიუები ჩაატარა, სადაც ადამიანური რესურსების და იურიდიული სამსახურის დეპარტამენტებთან 
შეხვედრისას დაისვა კითხვა: აქვს თუ არა უნივერსიტეტს რაიმე შეზღუდვები აკადემიური პერსონალისადმი, 
რომლებიც იმავდროულად იკავებენ ადმინისტრაციულ თანამდებობებს. აღმოჩნდა, რომ უნივერსიტეტს ამგვარი 
რამ არ შეუმუშავებია, თუმცა ადამიანური რესურსების სამსახურმა აღნიშნა, რომ შეზღუდვები უნდა 
განისაზღვროს.
პერსონალის დატვირთვა უნდა იყოს ადეკვატური და შეესაბამებოდეს არსებული კანონმდებლობის მოთხოვნებს. 
უნივერსიტეტში ამჟამად არსებული პერსონალის დატვირთვა არაა ადეკვატური და ამას შესაძლოა მივყავდეთ 
საბოლოოდ მოვალეობების შეუსრულებლობამდე.
უნივერსიტეტს შემუშავებული აქვს აკადემიური/მოწვეული პერსონალის რაოდენობის განსაზღვრის 
მეთოდოლოგია. ეს დოკუმენტი ძალიან ზოგადია და შეუძლებელია იმ მიზეზების იდენტიფიცირება, რომლებმაც 
გამოიწვია პროფესორის თუ ასოცირებული პროფესორის მიკუთვნება თითოეული პროგრამისათის. პროგრამის 
მდგრადობის     უზრუნველსაყოფად,     აკადემიური,     სამეცნიერო     და     მოწვეული     პერსონალის     რაოდენობის 
დაგეგმვამდე, ინსტიტუციამ უნდა განიხილოს არსებული და მომავალი სტუდენტების რაოდენობა თითოეულ 
პროგრამაზე, პროგრამის სპეციფიკა და საუკეთესო საერთაშორისო გამოცდილება. უსდ-ს არა აქვს მსგავსი 
რეგულაციები.
ადგილზე ვიზიტისას სასწავლო პროცესის შესამოწმებლად ჯგუფმა მოსთხოვა უნივერსიტეტს მომავალი სემესტრის 
განრიგების წარმოდგენა როგორც თბილისში, ისე სიღნაღში. ამ განრიგების თანახმად მნიშვნელოვანი საკითხები 
გამოვლინდა. ლექციები თბილისსა და სიღნაღში დაგეგმილია რომ ჩაატაროს ერთი და იგივე პერსონალმა, ერთი და 
იგივე დროს. მაგალითად:
1. სამშაბათს ლექტორი ატარებს ლექციას სიღნაღში 12:00 დან 14:50 საათამდე. იმავე დღეს იგი ატარებს ლექციას 
თბილისში 13:00 დან 16:50 საათამდე.
2. ორშაბათს ლექტორი ატარებს ლექციას სიღნაღში 10:00 დან 12:50 საათამდე. იმავე დღეს იგი ატარებს ლექციას 
თბილისში 11:00 დან 13:50 საათამდე.
3. ორშაბათს ლექტორი ატარებს ლექციას სიღნაღში 10:00 დან 12:50 საათამდე. იმავე დღეს იგი ატარებს ლექციას 
თბილისში 13:00 დან 15:50 საათამდე.
4. პარასკევს ლექტორი ატარებს ლექციას სიღნაღში 13:00 დან 14:50 საათამდე. იმავე დღეს იგი ატარებს ლექციას 
თბილისში 10:00 დან 12:50 საათამდე.
ჯგუფმა ინტერვიუ ჩაატარა სიღნაღში დეკანის სამსახურში და დაინტერესდა სასწავლო პროცესის ოპერირებით, 
განსაკუთრებით თბილისიდან ჩამავალი ლექტორების მიერ ლექციების ჩატარების სისტემით. დეკანატში 
უპასუხეს, რომ პერსონალი არ აცდენს ლექციებს და ლექციები ტარდება ცოცხლად, ელექტრონული სწავლების 
სისტემის გამოყენების გარეშე. ამ განრიგებისა და ინტერვიუების თანახმად, სასწავლო პროცესი ამ სემესტრის 
განმავლობაში ვერ იქნება ეფექტურად განხორციელებული.
ზემოაღნიშნული დოკუმენტების მიხედვით აკადემიური და მოწვეული პერსონალის რაოდენობა და დატვირთვა 
უნივერსიტეტის საგანმანათლებლო პროგრამებისათვის არაადეკვატურია და მათთვის მინიჭებული სხვა 
ფუნქციებისა და საგანმანათლებლო პროგრამების განხორციელება არ არის უზრუნველყოფილი.

მტკიცებულებები/ინდიკატორები 

კონტრაქტები

განრიგები

ინტერვიუები პერსონალთან

პერსონალის ინდივიდუალური დატვირთვის სქემა 

სამუშაოს აღწერილობები

თვითშეფასების ანგარიში

აკადემიური/მოწვეული პერსონალის რაოდენობის დაგეგმვის მეთოდოლოგია

რეკომენდაციები:
შეიმუშავეთ აკადემიური და მოწვეული პერსონალის დატვირთვის დეტალური გამჭვირვალე მეთოდოლოგია და 
გეგმა, რომელიც თავიდან აგაცილებთ გრაფიკში გაუგებრობებს და საშუალებას მოგცემთ სხვა აქტივობების 
განახორციელოთ ეფექტურად.
გაზარდეთ აფილირებული აკადემიური პერსონალის რაოდენობა და შექმენით ადექვატური შეფარდება 
აკადემიურ და მოწვეულ პერსონალს შორის.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

☒ არ შეესაბამება მოთხოვნებს

5. Ⴑტუდენტები და მათი მხარდაჭერის ღონისძიებები
უსდ უზრუნველყოფს სტუდენტზე ორიენტირებულ გარემოს შექმნას, სთავაზობს შესაფერის მომსახურებებს, 
მათ შორის კარიერაში დახმარების მექანიზმებს; იგი, ასევე, უზრუნველყოფს სტუდენტთა ცნობიერებას 
მაქსიმალურად ამაღლებას, ახორციელებს მრავალფეროვან საქმიანობას და ხელს უწყობს სტუდენტების ჩართვას 
ამ აქტივობებში. უსდ იყენებს სტუდენტთა კვლევის შედეგებს სტუდენტების დახმარების სერვისების 
გასაუმჯობესებლად

5.1. სტუდენტის სტატუსის მოპოვების, ცვლილებებისა და განათლების აღიარების წესი და სტუდენტთა უფლებები

o უსდ-ს თითოეული საგანმანათლებლო საფეხურისათვის შემუშავებული აქვს სტუდენტის სტატუსის 
მოპოვების, შეჩერებისა და შეწყვეტის, მობილობის, კვალიფიკაციის მინიჭების, საგანმანათლებლო 
დოკუმენტის გაცემის, ასევე სწავლის პერიოდში მიღებული განათლების აღიარების წესები.

o უსდ უზრუნველყოფს სტუდენტების უფლებებისა და კანონიერი ინტერესების დაცვას.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტი იცავს საერთო სასწავლო პროცესის მარეგულირებელ პროცედურებს, რომლებიც განსაზღვრავენ 
სტუდენტის     სტატუსის     მინიჭებას,     შეჩერებასა     და     შეწყვეტას,     მობილობას,     კვალიფიკაციის     მინიჭებას, 
საგანმანათლებლო დოკუმენტის გაცემას, ისევე როგორც სწავლის პერიოდში მიღებული განათლების აღიარებას. 
უნივერსიტეტს გააჩნია სტუდენტის სტატუსის მინიჭების, შეჩერებისა და შეწყვეტის, ასევე მობილობის, 
კვალიფიკაციის მინიჭების, საგანმანათლებლო დოკუმენტის გაცემის,     განათლების აღიარების რეგულაციები. 
როგორც ეს განცხადებულია თვითშეფასების დოკუმენტში და როგორც ეს გადამოწმდა ვებგვერდის მეშვეობით, 
მთელი ინფორმაცია სასწავლო პროცესის რეგულირებების შესახებ საჯაროა და ხელმისაწვდომია 
სტუდენტებისათის. მიუხედავად ამისა, სიღნაღის კამპუსში სტუმრობისას აზერბაიჯანელი სტუდენტების 
აღიარების ოფიციალური დოკუმენტები იქნა მოთხოვნილი. წარმოდგენილი დოკუმენტები არ იყო ხელმოწერილი 
უნივერსიტეტის ან თავად სტუდენტის მიერ. უნივერსიტეტმა წარმოადგინა მხოლოდ ერთი დოკუმენტი, თანაც 
სამუშაო დღის ბოლოს, რამაც აღძრა ეჭვი ხომ არ იყო იგი ხელმოწერილი იმ დღეს.

სტუდენტთა უფლებები განსაზღვრულია სტუდენტის კონტრაქტში. ვებგვერდი იძლევა ინფორმაციას ყველა 
მარეგულირებელ პროცედურაზე, ასევე, სწავლის გადასახადსა და პირობებზე. სტუდენტებს აქვთ შესაძლებლობა 
რომ ნახონ ინფორმაცია ნებისმიერ საკითხზე, რომელიც დაკავშირებულია მათი სწავლის პროცესის მენეჯმენტთან. 
მართალია უფლებები განსაზღვრულია დოკუმენტებით და დოკუმენტები ადგილზე იყო ვიზიტის განმავლობაში, 
სტუდენტებთან ინტერვიუებმა, განსაკუთრებით საერთაშორისო სტუდენტებთან (აზერბაიჯანიდან) გამოავლინა, 
რომ მათ არ იციან საკუთარი უფლებები და უნივერსიტეტი არ იცავს მათ სრულად, როგორც უნდა იცავდეს.

თვითშეფასების ანგარიშის თანახმად, სტუდენტების უფლებები და კანონიერი ინტერესები დაცულია 
უნივერსიტეტის     წესდებით,     შიდა     სამართლებრივი     აქტების     შინაარსით     და     სტუდენტთა     სერვისების 
განმახორციელებელი სტრუქტურული ერთეულებით. გარდა ამისა, თითეული სტუდენტი უფლებამოსილია, რომ 
მიმართოს     უნივერსიტეტს     საჩივრით     და     მოითხოვოს     რეაგირება     მათ     მოსაზრებებზე.     განსხვავებული 
სტრუქტურული ერთეულები, როგორებიცაა თვითმმართველობა, სტუდენტთა დასაქმებისა და ინიციატივების 
მხარდამჭერი სამსახური (SEIS) მუშაობენ სტუდენტებთან მათი ინტერესების დასაკმაყოფილებლად.

თბილისი კამპუსში სტუდენტებთან ინტერვიუები შედეგად გამოვლინდა, რომ სტუდენტებმა იციან საკუთარი 
უფლებები და იციან სად და როგორ უნდა მიმართონ იმ შემთხვევაში თუ აქვთ საჩივარი. ზოგიერთმა სტუდენტმა 
მოიყვანა მაგალითად, რომ როდესაც მათ ჰქoნდათ გარკვეული საჭიროებები (მაგ. ესაჭიროებოდათ მეტი 
კომპიუტერი და წიგნები ბიბლიოთეკაში) და უნივერსიტეტმა დააკმაყოფილა მათი თხოვნა.

უნივერსიტეტს ჰყავს 218 უცხოელი სტუდენტი ორივე კამპუსში - თბილისსა და სიღნაღში (აზერბაიჯანიდან, 
ნიგერიიდან, ირანიდან, თურქეთიდან, სირიიდან). სტუდენტებთან ინტერიუს შედეგად გამოვლინდა, რომ მათ 
შეუძლიათ მხოლოდ რამოდენიმე სიტყვის თქმა ქართულად ან ინგლისურად, თუმცა სწავლობენ ქართულ და 
ინგლისურენოვან საგანმანათლებლო პროგრამებზე. როგორც უცხოელმა სტუდენტებმა, ისე ადმინისტრაციულმა 
პერსონალმა აღიარა, რომ მათ ჩააბარეს მიმდინარე სემესტრის გამოცდები და გადაიხადეს სწავლის საფასური. 
თუმცა, მათ ჯერ არ მიუღიათ შესაბამისი ECTS კრედიტები. ქართული ენის კომპეტენციასთან და სასწავლო 
პროცესის ცოდნასთან დაკავშირებული შემთხვევის თანახმად ჩვენ შეგვიძლია დავასკვნათ, რომ უცხოელ 
სტუდენტთა ინტერესები და უფლებები უნივერსიტეტში სათანადოდ არაა დაცული.

სიღნაღის კამპუსში სიტუაცია განსხვავებულია იმიტომ, რომ იქ მხოლოდ ქართველი სტუდენტები სწავლობენ. 
ინტერვიუსას გამოვლინდა, რომ მათ არ იციან თუ როგორ იღებენ კრედიტებს და როგორ უნდა დარეგისტრირდნენ 
კურსზე.

თვითშეფასების     ანგარიშის     თანახმად     სტუდენტური     თვითმმართველობა     არჩეულია     ღია     კენჭისყრით, 
საყოველთაო, თანასწორი და პირდაპირი არჩევნების საფიძველზე. თუმცა, ინტერვიუებმა გამოავლინა, რომ 
მოქმედი თვითმმართველობა დანიშნულია თავად რექტორის მიერ. მეორეს მხრივ, სტუდენტთა ხმა როგორც სჩანს 
უნივერსიტეტში ისმის, იმ ფაქტის გამო, რომ სტუდენტებს ჰყავთ წარმომადგენელი აკადემიურ საბჭოში.
მტკიცებულებები/ინდიკატორები

თბილისის სასწავლო უნივერსიტეტის თვითშეფასების ანგარიში 

სტუდენტის კონტრაქტი

უნივერსიტეტის რეგულაციები 

სასწავლო პროცესის რეგულირების წესი 

კრედიტების აღიარების წესი

ვებ-გვერდი (http://tu.edu.ge/)
ინტერვიუები თბილისისა და სიღნაღის კამპუსებში

რეკომენდაციები:

შეიმუშავეთ საერთაშორისო სტუდენტების უფლებების დაცვის პროცესი.
უზრუნველყავით სტუდენტური თვითმმართველობის დამოუკიდებლობა სტუდენტთათვის არჩევის უფლების 
მიცემით.
უზრუნველყავით საერთაშორისო სტუდენტები ქართული ენის კომპეტენციით თუ ისინი ირიცხებიან 
ქართულენოვან პროგრამებზე.
უზრუნველყავით სტუდენტთა ეფექტური ჩართვა ინსტიტუციის ორივე კამპუსში გადაწყვეტილებების მიღების 
პროცესში.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

ნაწილობრივ შეესაბამება მოთხოვნებს

x არ შეესაბამება მოთხოვნებს

5.2 სტუდენტთა მხარდაჭერის ღონისძიებები

o უსდ-ს აქვს სტუდენტთა კონსულტირების სერვისი იმისათვის, რომ დაიგეგმოს საგანმანათლებლო 
პროცესი და გაიუმჯობესოს აკადემიური მოსწრება.

o უსდ-ს აქვს კარიერული დახმარების სერვისი, რომელიც უზრუნველყოფს სტუდენტებს შესაბამისი 
კონსულტაციებითა და დახმარებით დასაქმებასა და კარიერულ განვითარებაში.

o უსდ უზრუნველყოფს სტუდენტთა ცნობიერების ამაღლებას და ჩართულობას სხვადასხვა 
საუნივერსიტეტო დონის, ადგილობრივ და საერთაშორისო პროექტებსა და ღონისძიებებში, და ხელს 
უწყობს სტუდენტურ ინიციატივებს.

o უსდ-ს აქვს მექანიზმები, მათ შორის ფინანსური მექანიზმები, რომ დაეხმაროს დაბალი სოციალ-
ეკონომიკური სტატუსის მქონე სტუდენტებს.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

თვითშეფასების ანგარიშის თანახმად სტუდენტთა დახმარების აქტივობები წარმოდგენილია სასწავლო 
უნივერსიტეტის სამართლებრივ აქტებში დეკლარირებული პროცედურებითა და პრინციპებით. უნივერსიტეტი 
უზრუნველყოფს სტუდენტებს კონსულტაციებითა და დახმარებით სასწავლო პროცესისა და აკადემიური 
მიღწევების გასაუმჯობესებლად. საკონსულტაციო დღეები და საათები წარმოდგენილია თითოეულ სილაბუსში 
და გამოქვეყნებულია საინფორმაციო დაფებზე. ინფორმაცია დადასტურდა უნივერსიტეტის წარმომადგენლებთან 
ინტერვიუების პროცესში და ნაწილობრივ სტუდენტებთან ინტერვიუებისას. უნდა აღინიშნოს, რომ ყველა 
სტუდენტმა არ იცოდა, თუ როგორ უნდა დარეგისტრირებულიყო კურსზე სემესტრის დასაწყისში. ზოგიერთი 
მათგანის მიხედვით კურსის შერჩევაში მათ თითოეულ სემესტრში ფაკულტეტი ეხმარებოდა, თუმცა 
უნივერსიტეტს გააჩნია ელექტრონული პორტალი, რომელიც საშუალებას უნდა აძლევდეს უნივერსიტეტს, რომ 
შეუქმნას სტუდენტს კურსის შერჩევისა და მასზე რეგისტრაციის შესაძლებლობა.

როდესაც საკითხი ეხება უცხოელ სტუდენტებს (საერთო ჯამში 218) კვლავ უნდა აღინიშნოს, რომ სწავლის 
პროცესში ისინი განიცდიან მნიშვნელოვან სირთულეებს.     ადმინისტრაციის წარმომადგენლებმა ახსნეს, რომ 
უცხოელ სტუდენტებს ჰყავთ მთარგმნელი, რომელიც ეხმარება კურსის გაგებაში. მიუხედავად ამისა, გაუგებარია 
თუ როგორ შეუძლიათ მათ განახორციელონ ინდივიდუალური სამუშაო და თუნდაც იურთიერთონ ქართველ 
თანატოლებთან. გარდა ამისა, სიღნაღის კამპუსის ვიზიტის შედეგები უნდა იქნეს გააზრებული - იქ 159 უცხოელი 
სტუდენტია (აზერბაიჯანიდან). ენის ცოდნის კუთხით მათ აქვთ მნიშვნელოვანი პრობლემები. ბიზნესის 
ადმინისტრირების ერთ-ერთ ლექტორთან ინტერვიუს დროს გამოვლინდა, რომ კურსზე, რომელსაც იგი ასწავლის 
ქართველ და აზერბაიჯანელ სტუდენტებს ერთად, ქართველი სტუდენტები ასრულებენ ინდივიდუალურ 
სამუშაოს, მაშინ როდესაც აზერბაიჯანელ სტუდენტებს საერთოდ არა აქვთ ინდივიდუალური სამუშაო. საკლასო 
მეცადინეობის დროს აზერბაიჯანელ სტუდენტებს ჰყავთ მთარგმნელი, რომელიც ეხმარება მათ.

სხვა შემთხვევაში, სტუდენტებმა იციან სად უნდა მიიღონ დახმარება, როდესაც მათ აქვთ კითხვები. მათ აქვთ 
მჭიდრო კონტაქტი ადმინისტრაციასთან და შეუძლიათ ნებისმიერი საჭირო ინფორმაციის მიღება.

უნივერსიტეტს აქვს კარიერული დახმარების სამსახური, სტრუქტურული ერთეული სტუდენტთა დასაქმებისა და 
ინიციატივების მხარდამჭერი ცენტრი (SEIS), რომელიც უწევს სტუდენტებს ისეთ კარიერულ სერვისებს, 
როგორებიცაა - ტრენინგი CV და სამოტივაციო წერილების შედგენაში, სხვადასხვა გარეშე სტუმრებთან 
შეხვედრები და ა.შ. თუმცა, ცენტრი ძირითადად გამოიყენება გარე მომწოდებლების მიერ და ასეთ შემთხვევებში 
ტრენინგები ფასიანია, მართალია თავისი სტუდენტებისათვია უნივერსიტეტის ადმინისტრაცია აკეთებს 
გარკვეულ ფასდაკლებას. ყოველივე ეს დამოწმებულ იქნა ადმინისტრაციისა და სტუდენტების მიერ. ერთადერთი 
ის არის, რომ ცენტრი, როგორც ჩანს ახალია და ოდნავ რთულია სამოქმედო გეგმის ან განვითარების მექანიზმის 
დანახვა, რომლებიც უზრუნველყოფდა სტუდენტებისთვის სათანადო კარიერულ კონსულტაციებს. საჭიროებების 
ანალიზი გაკეთდა სტუდენტებთან არაფორმალურ შეხვედრებსა და დისკუსიებზე. უფრო მეტიც, სტანდარტების

მიხედვით კარიერულ ცენტრს უნდა ჰქონდეს საკონსულტაციო მომსახურებები, რისი შემოწმებაც ვერ გახდა 
შესაძლებელი ვიზიტის დროს.

უნდა აღინიშნოს, რომ უნივერსიტეტს აქვს ხელშეკრულება AIESEC-თან, რომელიც წარმოადგენს მოხალისეთა 
მომსახურების უმსხვილეს ქსელს მსოფლიოში. ამ ორგანიზაციას აქვს საკუთარი ოთახი უნივერსიტეტში და 
ინტერვიუების თანახმად აქტიურად თანამშრომლობს ადმინისტრაციასთან და სტუდენტებთან.

უნივერსიტეტის ბევრ კურსში სწავლებასთან ინტეგრირებულია პრაქტიკის კომპონენტი და მემორანდუმების 
შესაბამისად სტუდენტებს აქვთ შესაძლებლობა პრაქტიკისათვის წავიდნენ სახვადასხვა დამსაქმებლებთან.

სტუდენტებისათვის უნივერსიტეტი ორგანიზებას უკეთებს სხვადასხვა აქტივობებს, როგორებიცაა 
კონფერენციები, კულტურული და სპორტული ღონისძიებები. თვითმმართველობა ახდენს საინფორმაციო 
შეხვედრების ორგანიზებას სტუდენტებთან იმისათვის, რომ დაადგინოს მათი ინტერესები და შეასრულოს 
უნივერსიტეტის ადმინისტრაციასთან მოდერატორის როლი. ჯერჯერობით რამდენიმე კულტურული და 
სპორტული ღონისძიება აქვთ ორგანიზებული. ამჟამად, სტუდენტური თვითმმართველობა მუშაობს სხვა 
უნივერსიტეტების თვითმმართველობებთან პროექტზე, რომელიც ეხება გარემოს დაცვას. თუმცა, სტუდენტებთან 
და თვითმმართველობის პრეზიდენტთან ინტერვიუების დროს მათი მონაწილეობა გადაწყვეტილების მიღების 
პროცესში არ იყო დადასტურებული. ერთადერთი ამ კუთხით არის ის, რომ სტუდენტებს ჰყავთ წარმომადგენელი 
აკადემიურ საბჭოში.

სამწუხაროდ, სიღნაღის კამპუსის ვიზიტისას გამოვლინდა, რომ სტუდენტები არიან იზოლირებულნი იმისაგან, 
რაც ხდება ან იგეგმება თბილისის კამპუსში. სტუდენტებმა როგორც აღმოჩნდა არც კი იცოდნენ, რომ 
უნივერსიტეტში არსებობდა კარიერული სერვის ცენტრი. სიღნაღის კამპუსში არის ცალკე სტუდენტური 
თვითმმართველობა, რომელსაც მხოლოდ ერთი წარმომადგენელი ჰყავს, თუმცა არ გამოვლინდა, რომ მას 
თბილისის კამპუსის თვითმმართველობასთან აქვს კავშირები.

თვითშეფასების     ანგარიშისა     და     ადმინისტრაციასთან     ინტერვიუების     თანახმად     უნივერსიტეტი     იღწვის 
სტუდენტთა ინტერნაციონალიზაციისკენ. მაგრამ ადგილზე ვიზიტმა და სტუდენტებთან ინტერვიუებმა 
გამოავლინა მხოლოდ რამოდენიმე შემთხვევა, როდესაც სტუდენტებს ჰქონდათ საზღვარგარეთ წასვლის შანსი. 
ასევე, არ დადგინდა ძალიან სისტემატური მიდგომა სტუდენტთა საერთო ინტერნაციონალიზაციისადმი.

თვითშეფასების ანგარიშის თანახმად, უნივერსიტეტს აქვს სოციალურ-ეკონომიკურად დაუცველი სტუდენტები 
დახმარების სისტემა, მათ შორის ფინანსური დახმარების მექანიზმები, რაც გამოიხატება ერთჯერად დახმარებასა 
და სწავლის გადასახადის 10%-20%-ით შემცირებაში. ასევე, უნივერსიტეტში მოქმედებს სწავლის საფასურის 
თანდათანობითი გადახდის სისტემა. გასაუბრების დროს სტუდენტებმა აღიარეს, რომ სწავლის საფასური 
წარმოადგენს ამ უნივერსიტეტში ჩარიცხვის ერთ-ერთ ძირითად მიზეზს.

მტკიცებულებები/ინდიკატორები

თბილისის სასწავლო უნივერსიტეტის თვითშფასების ანგარიში 

მემორანდუმები დამსაქმებლებთან

განხორციელებული და დაგეგმილი აქტივობების ნუსხა 

სტუდენტური თვითმმართველობის რეგულაციები

სტუდენტთა მომსახურებების განმახორციელებელი სტრუქტურული ერთეულების რეგულაციები 

სასწავლო პროცესის რეგულირების წესი

ვებ-გვერდი (http://tu.edu.ge/) 6
ინტერვიუები თბილისისა და სიღნაღის კამპუსებში

რეკომენდაციები:
მიაწოდეთ სწორი კონსულტაცია სტუდენტებს სავალდებულო და არჩევითი კურსების შერჩევისას. 
შეიმუშავეთ გადაწყვეტილების მიღების პროცესში სტუდენტთა ჩართულობისადმი სისტემატური მიდგომა.
გადახედეთ სტუდენტთა სერვისებს, რათა მოიცვათ სტუდენტთა ვალიდური საჭიროებების ანალიზის პროცესები. 
კარიერული მომსახურებების მისაწოდებლად განავითარეთ სისტემატური მიდგომა და მექანიზმები. 
სტუდენტთა ინტერნაციონალიზაციისთვის განავითარეთ სისტემატური პროცესი.

შეიმუშავეთ პროცესი, სადაც სტუდენტებს ექნებათ თანაბარი ხელმისაწვდომობა სტუდენტურ სერვისებზე 
თბილისისა და სიღნაღის კამპუსებში.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

☐ არ შეესაბამება მოთხოვნებს

6. კვლევა, განვითარება და/ან სხვა შემოქმედებითი საქმიანობა
უმაღლესი სასწავლო დაწესებულება, მისი ტიპიდან და დარგის სპეციფიკიდან გამომდინარე, მუშაობს საკუთარი 
კვლევითი ფუნქციის განმტიცებაზე, სლველითი აქტივობებისათვის სათანადო პირობების უზრუნველყოფაზე და 
კვლევითი საქმიანობის ხარისხის სრულყოფაზე.

6.1 კვლევითი საქმიანობა

o უსდ, სახისა და დარგის სპეციფიკიდან გამომდინარე, ახორციელებს კვლევით/შემოქმედებით საქმიანობას. 
o სადოქტორო კვლევების ხელმძღვანელობის ეფექტურობის უზრუნველყოფა.
o უსდ-ს აქვს დარგის სპეციფიკის შესაბამისი სადისერტაციო ნაშრომის შეფასებისა და დაცვის საჯარო, 

გამჭირვალე და სამართლიანი პროცედურები.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტის მისია საერთოდ არ მოიხსენიებს კვლევით საქმიანობას, ვარაუდობს რა, რომ კვლევა არ არის 
უნივერსიტეტის პრიორიტეტი. გარდა ამისა, მისი წესდებისა და სპეციფიკის თანახმად, უნივერსიტეტს არა აქვს 
დოქტორანტურის საფეხური, ხოლო სწავლებისა და კვლევის ინტეგრაცია ხდება მხოლოდ მაგისტრატურის 
დონეზე. მიუხედავად ამისა, საუნივერსიტეტო მარეგულირებელი დოკუმენტები, ისევე, როგორც მისი სტრატეგია 
და სამოქმედო გეგმა ხაზს უსვამს, რომ უნივერსიტეტი ხელს უწყობს კვლევის განვითარებას და მხარს უჭერს თავის 
აკადემიურ პერსონალს კვლევით აქტიობებში ჩართვას. სამეცნიერო საქმიანობა მითითებულიც კი არის ერთ-ერთ 
კრიტერიუმად უნივერსიტეტის პერსონალის საქმიანობის შეფასებაში. მიუხედავად ამისა, ამ დოკუმენტებში არაა 
აღინიშნული კვლევის მიმართულება / პრიორიტეტი, რომელსაც უნივერსიტეტი ხელს უწყობს, ან თუ როგორ 
შეუწყობს ხელს კვლევით საქმიანობას, ფინანსურად თუ ტექნიკურად. ეს სტრატეგიული დოკუმენტი მხოლოდ 
მოიხსენიებს მემორანდუმებს რიგ პარტნიორებთან ერთობლივი კვლევების ჩატარების თაობაზე, თუმცა, 
ჯგუფისათვის წარმოდგენილი მემორანდუმები მეტწილად ეხება პერსონალის/სტუდენტების გაცვლას ან 
ინტერნატურის შესაძლებლობებს. სხვა სიტყვებით, უნივერსიტეტს არა აქვს კვლევების ხელშეწყობის სტრატეგია.
მიუხედავად იმისა, რომ კვლევაზე ყურადღება ფოკუსირებულია, ამ მიმართულებით უნივერსიტეტის საქმიანობა 
საკმაოდ მწირია. კვლევის მხარდასაჭერად უნივერსიტეტის ერთ-ერთ ძირითად საქმიანობას წარმოადგენს 
ქართულენოვანი აკადემიური ჟურნალის "მეცნიერება და ცხოვრება" გამოცემა. ჟურნალის სარედაქციო კოლეგია 
შედგება ქართველი და უცხოელი მკვლევრებისგან. თუმცა, უცხოელ წევრთა ჩართულობა სარედაქციო კოლეგიაში 
შეზღუდულია: სტატიები ძირითადად ქვეყნდება ქართულ ენაზე, ინგლისური და რუსული რეზუიმეებით. ზოგ 
შემთხვევაში სტატიები გამოქვეყნებულია რუსულად და ძალიან იშვიათად - ინგლისურად. ჟურნალის 
კოორდინატორის თანახმად, სტატიები ითარგმნება ინგლისურად მხოლოდ იმ შემთხვევაში თუ კოლეგიის 
უცხოელი წევრი ინტერესდება და ითხოვს ნაშრომის გადათარგმნას. უმეტეს შემთხვევაში, სტატიების მიმოხილვა 
წარმოებს ადგილობრივად, სარედაქციო საბჭოს მიერ; ვერ იქნა გამოვლენილი ბრმად მიმოხილვის პროცესი, 
რომელიც უზრუნველყოფდა სტატიის ხარისხის ობიექტურ შეფასებას. გარდა ამისა, სარედაქციო კოლეგიის 
წევრები რეგულარულად აქვეყნებენ საკუთარ ნაშრომებს ჟურნალში, რომ კიდევ უფრო ამცირებს სტატიების 
ობიექტური განხილვის შესაძლებლობას.
უნივერსიტეტი იძლევა ინფორმაციას სამაგისტრო ნაშრომების შესახებ, რომლებიც დაცულ იქნა უნივერსიტეტის 
ბაზაზე, რაც ხაზს უსვამს, რომ მაგისტრანტების ზედამხედველობა უნივერსიტეტის ერთ-ერთი ვალდებულებაა. ამ 
მიზნით, წარმოდგენილ იქნა შესაბამისი პროცედურები და დოკუმენტები. უნივერსიტეტს შემუშავებული აქვს

მარეგულირებელი დოკუმენტი, თუ როგორ უნდა იქნეს სამაგისტრო ნაშრომი ჩამოყალიბებული ვიზუალურად და 
არსებითად. თუმცა, სამაგისტრო დისერტაციები, რომელთა მონიტორინგიც განხორციელდა ადგილზე ვიზიტისას, 
აჩვენებს, რომ აღნიშნული რეგულაციები რჩება ქაღალდზე, ვინაიდან ნაშრომები აშკარად ვერ აკმაყოფილებენ 
მოთხოვნებს, ძალიან გავსხვავდება ერთანეთისაგან ვიზუალურად და აკადემიური წერის წესის მიხედვით. 
მაგალითად, მიუხედავად იმისა, რომ უნივერსიტეტს მიღებული აქვს საკუთარი ციტირების მეთოდი, 
სადისერტაციო ნაშრომებში ციტირების სხვადასხვა ფორმებია გამოყენებული; ხშირ შემთხვევაში, ნაშრომების 
სტრუქტურა არ ემთხვევა უნივერსიტეტის წესებს.

მტკიცებულებები/ინდიკატორები

თვითშეფასების ანგარიში 

სტრატეგია და სამოქმედო გეგმა

პერსონალის სამეცნიერო პროდუქტიულობის შეფასების მარეგულირებელი დოკუმენტი 

აკადემიური ჟურნალი

სამაგისტრო ნაშრომის მომზადებისა და შეფასების კრიტერიუმები და პროცედურები 

ინტერვიუები პერსონალთან და სტუდენტებთან

სამაგისტრო ნაშრომები

რეკომენდაციები:
უზრუნველყავით, რომ აკადემიური ჟურნალის გარე ექსპერტული მიმოხილვის პროცესს მოსდევს სისტემატური 
და ეფექტური პროცესი.
უზრუნველყავით, რომ აკადემიური ჟურნალის საერთაშორისო საბჭო მუდმივად და არა ფრაგმენტულად იყოს 
ჩართული საგამომცემლო პროცესში.
გადახედეთ სამაგისტრო ნაშრომის დაცვის რეგულაციებს და დარწმუნდით, რომ იგი სათანადოდაა დადგენილი 
დაცვის პროცესში.



რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

☐ არ შეესაბამება მოთხოვნებს

6.2. კვლევის მხარდაჭერა და ინტერნაციონალიზაცია

o უსდ-ს გააჩნია კვლევის, განვითარებისა და სახელოვნებო-შემოქმედებითი საქმიანობის მხარდაჭერის 
ეფექტური სისტემა.

o ახალი კადრების მოზიდვა და ჩართვა კვლევით/სახელოვნებო საქმიანობაში.
o უსდ ზრუნავს კვლევითი/განვითარების/ შემოქმედებითი საქმიანობის ინტერნაციონალიზაციაზე.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტი, მისი სტრატეგიული და სამოქმედო გეგმები და თვითშეფასების ფორმა შეიცავს ინფორმაციას, რომ 
უნივერსიტეტი მხარს უჭერს მისი პერსონალის კვლევით საქმიანობას. ეს ძირითადად შემოიფარგლება 
აკადემიური ჟურნალის გამოქვეყნებით. გარდა ამისა, აღნიშნულია, რომ აკადემიური კვლევა მხარდაჭერილია 
დაფინანსების გამჭვირვალე და სამართლიანი პროცედურებით. თუმცა, კვლევის დაფინანსების ზუსტი 
პროცედურები არ არის განმარტებული. გარდა ამისა, არსებობს მცირე მტკიცებულება იმისა, რომ უნივერსიტეტი 
უზრუნველყოფს რესურსებით (მატერიალური ან ლაბორატორიების თვალსაზრისით და ა.შ.) თანამშრომლებს 
კვლევის ჩატარებისათვის და მათი კვლევის შედეგების სწავლების პროცესში ინტეგრირებისათვის. კვლევების 
ბიუჯეტი მეტად მწირია და 2018 წლისათვის შეადგენს 7000 ლარს, თანაც წინა წლებში გაცილებით ნაკლები იყო 
(1000-1500 ლარი 2016 წელს; 3000-5400 ლარი 2017 წელს). მიუხედავად იმისა, რომ უნივერსიტეტი განახორციელებს 
აკადემიურ პროგრამას აგროინჟინერიაში და სურსათის ტექნოლოგიაში, მას არ აქვს ლაბორატორიები ან ობიექტები

ამგვარი სფეციფიკური პროგრამებისათვის და ლაბორატორიებისადმი ხელმისაწვდომობის ერთადერთ ვარიანტს 
წარმოადგენს სხვა ორგანიზაციებთან გაფორმებული პარტნიორობის მემორანდუმები. თუმცა, იმ შემთხვევაშიც კი, 
თუ პერსონალს და სტუდენტებს ეძლევათ ამ ლაბორატორიებისადმი პერიოდული წვდომა, უნივერსიტეტში 
ამგვარი ობიექტების არარსებობა ხელს უშლის თანმიმდევრული და მუდმივი კვლევების ჩატარებას. გარდა ამისა, 
არ არსებობს მტკიცებულება იმისა, რომ უნივერსიტეტი უზრუნველყოფს პერსონალის კვლევებს შიდა გრანტებით: 
ითვალისწინებს მხოლოდ მატერიალურ დახმარებას სახელმძღვანელოების მოსამზადებლად და არაა სახსრები 
გამოყოფილი იმ საველე სამუშაოების დასაფინანსებლად, რომლებიც აუცილებელია უნივერსიტეტში არსებული 
მრავალი დისციპლინისათვის. გარდა ამისა, კვლევითი სახსრების განაწილების სქემა ბუნდოვანია და ძნელია იმის 
განსაზღვრა, თუ რის საფუძველზე ხდება მათი განაწილება. უფრო მეტიც, არ არსებობს იმის მტკიცებულება, რომ 
უნივერსიტეტი ეხმარება ან ახალისებს მის პერსონალს კვლევითი გრანტების მოპოვებაში უნივერსიტეტის 
ფარგლებს გარეთ (გარე დონორების მეშვეობით). პროექტები, რომლებსაც გეგმავს უნივერსიტეტი ეხება მხოლოდ 
გაცვლით ან სასწავლო მიზნებს და არა კვლევას.

უნივერსიტეტში არ არსებობს სტრატეგია და გარკვეული ღონისძიებები მზარდი და ახალგაზრდა მეცნიერების 
მოსაზიდად. თუმცა, უნივერსიტეტის სპეციფიკის გათვალისწინებით (დოქტორანტურის არარსებობა), ეს ასპექტი 
არ შეიძლება შეფასდეს. მიუხედავად ამისა, ასევე, არაა ნათელი, თუ როგორ არიან მაგისტრანტები ჩართულნი 
კვლევაში, გარდა იმისა, რომ მუშაობენ თავიანთ ნაშრომებზე, რაც ისედაც აკადემიური პროგრამის ნაწილია. 
თვითშეფასების ანგარიში ხაზს უსვამს, რომ უნივერსიტეტი ყოვეწლიურად ორგანიზებას უწევს სტუდენტთა 
კონფერენციებს. უნივერსიტეტის ვებგვერდი მოიცავს გარკვეულ ინფორმაციას მომავალი სტუდენტური 
კონფერენციების თაობაზე, თუმცა არ არის ზუსტი ინფორმაცია თემატიკაზე, რეგულარობაზე ან რაიმე სხვა 
დეტალი უკვე ჩატარებული კონფერენციების შესახებ.

უნივერსიტეტს არ გააჩნია კვლევების ინტერნაციონალიზაციის სტრატეგია. ამ მიმართულებით 
განხორციელებული ერთადერთი საქმიანობაა ყოველწლიურად საერთაშორისო კონფერენციის ჩატარება, თუმცა 
წარმოდგენილი დოკუმენტები და თვითშეფასების ფორმა ასახავს მხოლოდ 2017 წელს ჩატარებულ ერთ 
საერთაშორისო კონფერენციას. სხვა კონფერენციებზე ინფორმაცია არ იყო წარმოდგენილი არც თვითშეფასების 
დოკუმენტებში და არც ადგილზე ვიზიტისას. არ არსებობს მტკიცებულება იმისა, რომ უნივერსიტეტი 
განახორციელებს რაიმე კვლევით პროექტს საერთაშორისო პარტნიორებთან ერთობლივიად. კიდევ ერთხელ, 
უნივერსიტეტის ერთადერთი საქმიანობა საერთაშორისო პარტნიორების ჩართვით არის მობილობის პროექტები. 
უნივერსიტეტმა წარმოადგინა მემორანდუმები რიგ ორგანიზაციებთან, მათ შორის უცხოურ ორგანიზაციებთანაც, 
როგორებიცაა AIESEC და Mevlana Exchange პროგრამები, რომელიც გულისხმობს სტუდენტებისა და პერსონალის 
გაცვლის ხელშეწყობას. უნივერსიტეტი მონაწილეობს Erasmus+ რიგ პროექტებში და ამგვარად, ხელს უწყობს 
უნივერსიტეტის ჩართულობას საერთაშორისო ქსელებში. უნივერსიტეტმა წარმოადგინა რიგ ადგილობრივ და 
საერთაშორისო       უნივერსიტეტებთან თანამშრომლობაზე ხელშეკრულებებისა       და       ურთიერთგაგების 
მემორანდუმების ნუსხა, როგორებიცაა ორადეას უნივერსიტეტი, რუმინეთის აკადემია - ტიმისოარას ფილიალი, 
ვარშავის ფინანსებისა და მენეჯმენტის უნივერსიტეტი და სხვ. მათი უმეტესობა მხარს უჭერს მეცნიერული 
აზროვნების     გაცვლას,     ერთობლივი     კვლევითი     პროექტების     ჩატარებას,     ერთობლივ     ფორუმებისა     და 
კონფერენციების ორგანიზებას, ასევე თანამშრომლების და სტუდენტთა გაცვლას. მიუხედავად ერთობლივი 
აკადემიური კვლევებისა და კვლევის ინტერნაციონალიზაციის ხელშეწყობის მემორანდუმების რაოდენობისა, 
ნაკლებად ცხადია, რომ ეს საქმიანობა პრაქტიკაში ხორციელდება. უნივერსიტეტმა არ წარმოადგინა რაიმე 
ინფორმაცია საერთაშორისო პარტნიორებთან მიმდინარე ან დაგეგმილი კვლევითი საქმიანობის შესახებ. გარდა 
ამისა, ამ ხელშეკრულებების უმეტესობა გაფორმებულია ბოლო ერთი წლის განმავლობაში, რის გამოც მათი 
პრაქტიკული შედეგები და გამოყენება ნაკლებად ცხადია.

მტკიცებულებები/ინდიკატორები

უნივერსიტეტის ვებგვერდი (www.tu.edu.ge) 
2016, 2017 და 2018 წლების ბიუჯეტები
სტრატეგიული განვიტარებისა და სამოქმედო გეგმები 

ობიექტების ვიზუალური ინსპექცია ადგილზე ვიზიტის დროს 

ინტერვიუები პერსონალთან და სტუდენტებთან 

ურთიერთგაგების მემორანდუმები რიგ პარტნიორებთან

რეკომენდაციები:

კვლევითი აქტივობების დასახმარებლად გადახედეთ კვლევების ბიუჯეტს და გაანაწილეთ შიდა გრანტები. 
დახმარება გაუწიეთ აკადემიურ პერსონალს გარე დონორებისათვის მიმართვაში

შექმენით ობიექტები/ლაბორატორიები იმ დისციპლინებისათვის, რომლებიც საჭიროებენ ამგვარ დაწესებულებებს 
(კერძოდ, აგროინჟინერია და სურსათის უვნებლობა).
დაადგინეთ კრიტერიუმები კვლევების ფონდის განაწილებაზე.
გახადეთ აკადემიური ქსელური ღონისძიებები და კონფერენციები უფრო სისტემატური და ხშირი. 
შექმენით კვლევის ინტერნაციონალიზაციის მკაფიო სტრატეგია და შესაბამისი სამოქმედო გეგმა.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

ნაწილობრივ შეესაბამება მოთხოვნებს

☒ არ შეესაბამება მოთხოვნებს

6.3. კვლევითი საქმიანობის შეფასება

უსდ-ს გააჩნია კვლევითი/შემოქმედებითი საქმიანობის ხარისხის, სამეცნიერო-კვლევითი ერთეულებისა და 
აკადემიური/სამეცნიერო პერსონალის სამეცნიერო პროდუქტიულობის შეფასებისა და ანალიზის სისტემა.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტი უზრუნველყოფს სამეცნიერო საქმიანობის შეფასებისა და აკადემიური პერსონალის აკადემიური 
აქტივობის შეფასების პროცედურებისა და კრიტერიუმების წესებსა და რეგულაციებს. კვლევა ითვლება 
აკადემიური პერსონალის ერთ-ერთ ძირითად ვალდებულებად, რომელიც უნდა იკავებდეს მათი დატვირთვის 
გარკვეულ ნაწილს. შესაბამისად, საუნივერსიტეტო რეგულაციებს აქვთ ამ საქმიანობის შეფასების კრიტერიუმები, 
მათ შორის მიმდინარე კვლევითი პროექტების რაოდენობა, საგრანტო პროექტები, აკადემიური პუბლიკაციები და 
სხვ. თუმცა, შეფასების ეს სისტემა არ შეიცავს კონკრეტულ დეტალებს იმაზე, თუ რა შეიძლება ჩაითვალოს 
აკადემიურ პროდუქტიულობად: არაა ინფორმაცია პუბლიკაციების რაოდენობაზე საერთაშორისო/ადგილობრივ 
რეფერირებად ან იმპაქტ-ფაქტორის მქონე ჟურნალებში, ციტირების ინდექსსა ან რაიმე რელევანტურ შეფასების 
კრიტერიუმზე. გარკვეული ინფორმაცია მოთხოვნების თაობაზე მოცემულია დოკუმენტში აკადემიური 
პერსონალის შერჩევის პროცედურების შესახებ, თუმცა არა მათთვის, ვინც უკვე იკავებს აკადემიურ 
თანამდებობებს.
მკაფიო კრიტერიუმების არარსებობასთან დამატებით, უნივერსიტეტმა ვერ წარმოადგინა სათანადო 
მტკიცებულება უნივერსიტეტის პერსონალის აკადემიური საქმიანობისა და პერსონალის მონიტორინგის თაობაზე, 
როგორიცაა ერთობლივი ან ინდივიდუალური კვლევითი პროექტების ან მოპოვებული გრანტების ნუსხა. ამ 
კუთხით წარმოდგენილი ერთადერთი მტკიცებულება არის აკადემიური პერსონალის პუბლიკაციების სია; თანაც 
ამ სიის თითქმის აბსოლუტური უმრავლესობა შედგება     ქართულენოვანი პუბლიკაციებისაგან ადგილობრივ 
გამოცემებში, კერძოდ, კი უნივერსიტეტის დაქვემდებარებაში არსებულ აკადემიურ ჟურნალში. პერსონალისთვის 
ციტირების ინდექსი არ არის გათვალისწინებული. უნივერსიტეტის სამეცნიერო საქმიანობის ანალიზი არ კეთდება 
და არ ქვეყნდება, ამგვარად, უნივერსიტეტის მენეჯმენტს არ შეუძლია მისი სამეცნიერო საქმიანობის ძლიერი ან 
სუსტი მხარეების დადგენა, პრიორიტეტული პროექტების პროგნოზირება ან კვლევით საქმიანობასთან 
დაკავშირებით სამომავლო ძალისხმევის დაგეგმვა.
მიუხედავად ზემოაღნიშნული ფაქტისა, რომ რეგულაციების თანახმად, პერსონალის აკადემიური საქმიანობა, 
ასევე უნდა მოიცავდეს კვლევით კომპონენტს, ადგილზე ვიზიტმა ნათელი გახადა, რომ ეს დებულება პრაქტიკაში 
არ მუშაობს. აკადემიური პერსონალი გათვითცნობიერებულია იმაში, რომ მათ ასევე მოეთხოვება კვლევების 
წარმოება, თუმცა მათი შრომის ანაზღაურება დამოკიდებულია მხოლოდ მათ მიერ ჩატარებული სწავლების 
საათებზე. აქედან გამომდინარე, ფორმალური რეგულაციები არ არის ამოქმედებული.

მტკიცებულებები/ინდიკატორები

მარეგულირებელი დოკუმენტი "პერსონალის აკადემიური პროდუქტიულობის შეფასების სისტემა" 
ინტერვიუები პერსონალთან და სტუდენტებთან

რეკომენდაციები:
უფრო მკაფიოდ განსაზღვრეთ აკადემიური საქმიანობის კრიტერიუმები, მათ შორის, მოთხოვნა საერთაშორისო 
აღიარებულ ჟურნალებში გამოქვეყნებაზე.
განიხილეთ კვლევითი საქმიანობის ჩართვა აკადემიური პერსონალის შრომის ანაზღაურების პოლიტიკაში.
შეაგროვეთ და გააანალიზეთ სამომავლო პროგნოზირებისა და დაგეგმვისათვის აკადემიური პერსონალის 
სამეცნიერო საქმიანობის მონაცემები.

რჩევები:

კვლევითი საქმიანობის შეფასებაში ჩართეთ ციტირების ინდექსი

საუკეთესო პრაქტიკა (ები) (ასეთის არსებობის შემთხვევაში):

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

☐ არ შეესაბამება მოთხოვნებს

7. მატერიალური, საინფორმაციო და ფინანსური რესურსები
უსდ-ის მატერიალური, საინფორმაციო და ფინანსური რესურსები უზრუნველყოფს დაწესებულების მდგრად, 
სტაბილურ, ეფექტიან და ეფექტურ ფუნქციონირებას და სტრატეგიული განვითარების გეგმით განსაზღვრული 
მიზნების მიღწევას.

7.1 მატერიალური რესურსები

o უსდ-ს საკუთრებაში ან მფლობელობაში აქვს მატერიალური რესურსი (უძრავი და მოძრავი ქონება), 
რომელიც გამოიყენება დაწესებულების მისიით განსაზღვრული მიზნების მისაღწევად, სათანადოდ 
პასუხობს საგანმანათლებლო პროგრამებისა და კვლევითი საქმიანობის მოთხოვნებს და შეესაბამება 
არსებულ და/ან დაგეგმილ სტუდენტთა რაოდენობას.

o დაწესებულებაში     არის     საგანმანათლებლო     საქმიანობის     განსახორციელებლად     საჭირო     გარემო: 
სანიტარიული კვანძები, ბუნებრივი განათების შესაძლებლობა და გათბობის ცენტრალური სისტემა.

o დაწესებულებაში დაცულია პერსონალისა და სტუდენტთა უსაფრთხოება და ჯანმრთელობა.

o დაწესებულებას აქვს ადაპტირებული გარემო სპეციალური საჭიროებების მქონე პირებისთვის.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:
თვითშეფასების ანგარიში აფიქსირებს, რომ სასწავლო უნივერსიტეტის საერთო ფართი განთავსებულია შემდეგ 
მისამართებზე და ინფრასტრუქტურის ძირითადი მახასიათებლებია:

სასწავლო უნივერსიტეტის ძირითადი შენობები N1 და N2 მდებარეობს თბილისში, ეგნატე ნინოშვილის ქ. N55-ში. 
მიწის (უძრავი ქონების) საკადასტრო კოდია 01.16.01.014.017. შენობა N1 - ფართია 1204.18 კვ.მ.; შენობა N2 -
მშენებარეა და 133.35 კვ.მ. ფართისაა. მშენებლობა მალე დასრულდება. სასწავლო უნივერსიტეტი 2016-2017 
აკადემიური წლიდან სწავლების მიზნებისათვის იყენებს სიღნაღის სასწავლო შენობას მისამართზე: სიღნაღის 
რაიონი, საქობო, უნივერსიტეტის ქუჩა N32; მიწის საკადასტრო კოდი (უძრავი ქონების) 56.03.57.046; არსებული 
ფართი - 2136 კვ.მ. შენობა სამსართულიანია. საგანმანათლებლო პროცესი მიმდინარეობს მე-2 და მე-3 
სართულებზე.

N1 შენობის განკარგვაში ქონა (ნინოშვილის ქ. N55) დამოწმებულია საჯარო რეესტრიდან ამონაწერით 
(განკარგვაშია 10 წლით, 2028 წლამდე, ლიზინგის კონტრაქტით) საჯარო რეესტრიდან ამონაწერის თანახმად 
დავით ჯანგულაშვილი არის N2 შენობის მესაკუთრე, რომელიც ჯერ მშენებლობის პროცესშია. ხარისხის 
უზრუნველყოფის სამსახურის უფროსმა ახსნა, რომ დავით ჯანგულაშვილმა გადასცა უძრავი ქონების (N2 
შენობის) მართვის უფლება თბილისი სასწავლო უნივერსიტეტს და ეს გაფორმებულია კონტრაქტით. კონტრაქტი

34



არაა გაფორმებული საჯარო რეესტრში და უძრავი ქონების ფლობა არაა სერტიფიცირებული საჯარო რეესტრიდან 
ამონაწერით.
უნივერსიტეტმა წარმოადგინა კონტრაქტი, რომელსაც ვადა გასდის 2018 წლის დეკემბერში და ამ კონტრაქტის 
თანახმად უნივერსიტეტი განკარგავს სიღნაღში მდებარე შენობას. ეს კონტრაქტი არ შეესაბამება ავტორიზაციის 
მოქმედ სტანდარტებს, რადგან ფიქსირებული აქტივების განკარგვაზე ხელშეკრულება უნდა ვრცელდებოდეს 
სულ ცოტა მისანიჭებელი ავტორიზაციის ვადაზე. უნივერსიტეტის დირექტორმა წარმოადგინა 2018 წლის 25 
აპრილს ხელმოწერილი კონტრაქტი, რომლის თანახმად სიღნაღში მდებარე უძრავი ქონება უნივერსიტეტის 
განკარგვაშია 10 წლით. ეს კონტრაქტი არაა რეგისტრირებული საჯარო რეესტრში, ამდენად დირექტორმა ვერ 
შესძლო საჯარო რეესტრიდან ამონაწერის წარმოდგენა. მან ახსნა, რომ საჯარო რეესტრმა უარი თქვა ახალი 
კონტრაქტის რეგისტრაციაზე სანამ არსებულ კონტრაქტს არ გაუვა ვადა.
თვითშეფასების ანგარიშში აღნიშნულია, რომ აუდიტორიები განლაგებულია სასწავლო უნივერსიტეტის 
ძირითად შენობაში, ეგნატე ნინოშვილის ქუჩა N55, თბილისში და აღჭურვილია სასწავლო დანიშნულების 
მერხებით (59 სამადგილიანი, 468 ორადგილიანი და 15 - ოთხადგილიანი), სკამებით (1470), დაფებით - 23; 
სასწავლო უნივერსიტეტის ძირითად შენობაში მდებრაეობს 3 კომპიუტერული კლასი, აღჭურვილი შესაბამისი 
პროგრამებით. კომპიუტერული კლასები უზრუნველყოფილია, როგორც ბუნებრივი, ისე ხელოვნური განათებით.

საერთო ჯამში უნივერსიტეტი ფლობს 102 კომპიუტერს. ამ კომპიუტერიდან 74-ს აქვს ძლიერი პარამეტრები. 
უნივერსიტეტის მიერ წარმოდგენილი დოკუმენტებით არ     დასტურდება ზემოაღნიშნული სკამების, 
კომპიუტერებისა და მერხების ფლობა. დოკუმენტაციის თანახმად უნივერსიტეტი ფლობს: 13 კომპიუტერს, 650 
სკამსა და 65 მერხს.
საგანმანათლებლო ფართი არაა აღჭურვილი საგანმანათლებლო პროგრამებისათვის აუცილებელი 
სიმძლავრეებით, უნივერსიტეტს არ გააჩნია მნიშვნელოვანი სასწავლო/ სამეცნიერო-კვლევითი ლაბორატორიები. 
ბევრი საკლასო ოთახი თბილისსა და სიღნაღში აღჭურვილია მხოლოდ დაფებით. თბილისის შენობას აქვს: 
იმიტირებული სასამართლო და ახალი ამბების ოთახები, რომლებიც ძალიან პრიმიტიულია. ადგილზე ვიზიტისას 
აღმოჩნდა, რომ კომპიუტერული კლასები აღჭურვილია 36 კომპიუტერით, სიღნაღში კი მხოლოდ 10 კომპიუტერია 
და 203 სტუდენტი ჩართული სასწავლო პროცესში. უნივერსიტეტს ჰყავს 590 აქტიური სტუდენტი. თვითშეფასების 
ანგარიში აფიქსირებს, რომ სტუდენტთა მაქსიმალური რაოდენობაა 1300. წარმოდგენილი დოკუმენტაციისა და 
ინფორმაციის მიხედვით უნივერსიტეტს არ გააჩნია 1300 სტუდენტის საგანმანათლებლო პროცესის ადეკვატური 
მატერიალური რესურსები.
უნივერსიტეტმა     წარმოადგინა     10     ხელშეკრულება     გაფორმებული     პრაქტიკის     ობიექტებთან,     ერთი     ამ 
ხელშეკრულაბათაგან (შპს რადიო იმედი) იყო ვადააგასული. ზოგი ხელშეკრულება პრაქტიკის ობიექტებთან 
საერთად არ იქნა წარმოდგენილი, მაგალითად, სამართლისა და საჯარო ადმინისტრირების პროგრამებისათვის.

ადგილზე ვიზიტისას აღმოჩნდა, რომ სანიტარული კვანძები არ იყო დასუფთავებული და სათანადოდ 
ორგანიზებული, განსაკუთრებით სიღნაღში. სანიტარული კვანძები ვერ აკმაყოფილებენ სანიტარულ-ჰიგიენურ 
პირობებს. სანკვანძებს სიღნაღში არა აქვს ფანჯრები და არც სავენტილაციო სისტემა, შეუძლებელი აღმოჩნდა 
შესასვლელი კარების დახურვა. ორივე შენობაში არის გათბობის სისტემები, თუმცა არაა სავენტილაციო სისტემები. 
სიღნაღში ძალიან ცხელოდა და ასეთ პირობებში შეუძლებელია ეფექტურად სწავლა. რაიმე მტკიცებულება 
არსებული სავენტილაციო სისტემის განახლებისა და მისი ამოქმედების ვადების შესახებ არ იქნა წარმოდგენილი. 
ადგილზე ვიზიტისას უნივერსიტეტმა წარმოადგინა სანიტარულ ნორმებთან მისი შესაბამისობის დოკუმენტი. 
კონტრაქტი ხელმოწერილი იყო 2018 წლის 20 ივნისს. უნივერსიტეტმა წარმოადგინა მეორე სანიტარულ ნორმებთან 
შესაბამისობის დოკუმენტი (2018 წლის 1 იანვარი), მაგრამ მხოლოდ თბილისში.
წარმოდგენილ იქნა ევაკუაციის დამტკიცებული გეგმა, უწყვეტი ელექტრო-ენერგიის მოწოდების სისტემასთან, 
ელექტრობის,     წყლის     და     ბუნებრივი     აირის     მიწოდებასთან     დაკავშირებული     დოკუმენტები.     სახანძრო 
უსაფრთხოების დასკვნა წარმოდგენილ იქნა მხოლოდ თბილისის შენობასთან დაკავშირებით.
პერსონალისა და სტუდენტების ჯანმრთელობა და უსაფრთხოება ინსტიტუციაში დაცული არ არის. 
უნივერსიტეტმა წარმოადგინა დასკვნები უსაფრთხოებაზე, რომლებიც მომზადებულია 2018 წლის 20 ივნისს. 
უნივერსიტეტს არ გააჩნია უსაფრთხოების ვიდეო ჩაწერის სისტემა შენობის გარეთ, შენობის შიგნით დაყენებულია 
ვიდეო კამერების უმნიშვნელო რაოდენობა. თბილისის შენობის მე-5 სართულზე და სიღნაღის შენობის მე-3 
სართულზე კამერები საერთოდ არაა. სამედიცინო კაბინეტი სიღნაღში განთავსებულია საკლასო ოთახში, 
რომელიც არაა აღჭურვილი ვენტილირებით და არ მიეწოდება უწყვეტად ცივი და ცხელი წყალი. სამედიცინო 
კაბინეტი თბილისში არ იყო სათანადოდ აღჭურვილი, არ მიეწოდება ცხელი წყალი, ოთახი განთავსებულია 
პირველ სართულზე, რაც იწვევს სუნსა და ნესტს. შენობას არა აქვს საგანგებო გასასვლელები (სადაც კარებები იღება 
შიგნიდან გარეთ და არ უნდა იყოს რკინის).
თვითშეფასების ანგარიში აღნიშნავს, რომ უნივერსიტეტს შემუშავებული აქვს ხანძარსაწინააღმდეგო და 
უსაფრთხოების, პირველი დახმარების და შეკვეთის მექანიზმები და ამის დამადასტურებელი დოკუმენტები 
წარმოდგენილ იქნა. უნივერსიტეტს აქვს შრომითი ხელშეკრულებები უსაფრთხოებაზე პასუხისმგებელ და 
სამედიცინო დახმარების პერსონალთან.

თვითშეფასების ანგარიში აღნიშნავს, რომ სასწავლო დანიშნულების ფართები უნივერსიტეტის ორივე შენობაში 
ნაწილობრივ ადაპტირებულია განსაკუთრებული საგანმანათლებლო საჭიროებების მქონე სტუდენტებისადმი, 
კერძოდ, სასწავლო ფართები უზრუნველყოფილია პანდუსებით, რომლებიც აძლევენ განსაკუთრებული 
საჭიროებების მქონე სტუდენტებს დამოუკიდებლად გადაადგილების შესაძლებლობას. ამ მიმართულებით 
ინფრასტრუქტურის გაუმჯობესება დაწყებულია. ადგილზე ვიზიტისას აღმოჩნდა, რომ უნივერსიტეტს სიღნაღში 
არ აქვს ადაპტირებული გარემო განსაკუთრებული საჭიროებების მქონე ადამიანებზე, თბილისის უნივერსიტეტში 
იყო სპეციალური აღჭურვილობა კიბეებზე, თუმცა იყო გამოუსადეგარი და შეუძლებელი იყო მისი გამოყენება 
დამოუკიდებლად.

სტუდენტებს განსაკუთრებული საგანმანათლებლო საჭიროებებით არა აქვთ ბიბლიოთეკისა და ადაპტირებულ 
სანიტარულ კვანძებისადმი ხელმისაწვდომობა. შეუძლებელია პანდუსებით სარგებლობა დამოუკიდებლად. 
უნივერსიტეტის რექტორმა განაცხადა, რომ იგი მზად იყო შეეძინა ლიფტი, თუმცა ბიუჯეტმა არ მისცა ამის 
საშუალება.

როგორც ეს თვითშეფასების ანგარიშშია აღწერილი, სტრატეგიისა და შესაბამისი სამოქმედო გეგმის თანახმად 
შენობების ადაპტაცია განსაზღვრულია; აღნიშნული პროცესი გათვალისწინებულია ორ ეტაპად:
პროექტირების ეტაპი: უნივერსიტეტის მიერ მოწვეული იყვნენ დიზაინერები, რათა შეისწავლათ შენობის 
კონსტრუქციული მახასიათებლები და წარმოედგინათ შესაბამისი დასკვნა და პროექტი უნივერსიტეტს 2018 წლის 
1 აპრილამდე. მე-2 ეტაპი ადაპტაცია: წარმოდგენილი ადაპტაციის პროექტის შესაბამისად, უნივერსიტეტი 
უზრუნველყოფს ორივე შენობის საუკეთესო ადაპტაციას პროექტის მიხედვით დადგენილ ვადებში. სამოქმედო 
გეგმის თანახმად უნივერსიტეტს უნდა ჰქონდეს ადაპტირებული გარემო განსაკუთრებული საჭიროებების მქონე 
პირებისათის 2018 წლის ბოლოსთვის, თუმცა ბიუჯეტში ფინანსირება ამ საქმიანობისათვის არაა 
გათვალისწინებული.

მტკიცებულებები/ინდიკატორები

უძრავი ქონების განკარგვის დამადასტურებელი დოკუმენტები, კონტრაქტები, საჯარო რეესტრიდან ამონაწერი 

ინვენტარის შეძენის დამადასტურებელი დოკუმენტები.
პრაქტიკის ობიექტებთან გაფორმებული ხელშეკრულებები.
ელექტროენერგიის, წყლისა და ბუნებრივი აირის საფასურის გადახდის ქვითრები 

სანიტარულ ნორმებთან შესაბამისობის დამადასტურებელი დოკუმენტი.
ხანძარსაწინააღმდეგო და უსაფრთხოების, პირველი დახმარებისა და შეკვეთის მექანიზმები/დოკუმენტაცია. 
ევაკუაციის გეგმების დამტკიცების დამადასტურებელი დოკუმენტები.
ხანძარსაწინააღმდეგო და სამედიცინო ინვენტარის ფლობის დამადასტურებელი დოკუმენტები. 
სამოქმედო გეგმა.
ბიუჯეტი. 
თვითშეფასების ანგარიში

ინტერვიუები პერსონალთან და სტუდენტებთან. 
ტური ობიექტებზე.
სახანძრო უსაფრთხოების თაობაზე დასკვნა

შრომითი ხელშეკრულებები უსაფრთხოებაზე პასუხისმგებელ და სამედიცინო დახმარების პერსონალთან.

რეკომენდაციები:

უზრუნველყავით, რომ უნივერსიტეტის გარემო ადაპტირებული იყოს განსაკუთრებული საჭიროებების მქონე 
ადამიანებზე.
სრულად აღჭურვეთ შენობები უსაფრთხოების კამერებით. 
უზრუნველყავით უნივერსიტეტი საჭირო რაოდენობის კომპიუტერებით.
უზრუნველყავით სან-ჰიგიენური კვანძებით უნივერსიტეტის მთელი პერსონალი და სტუდენტები. 
უზრუნველყავით, რომ უნივერსიტეტის შენობა საკმარისად იყოს ვენტილირებული.
შექმენით უნივერსიტეტის საჭიროებების შესაბამისი სამეცნიერო-კვლევითი ლაბორატორიები. 
უზრუნველყავით შესაბამისი სამედიცინო კაბინეტი უნივერსიტეტის საჭიროებებისათვის.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

☒ არ შეესაბამება მოთხოვნებს

7.2. საბიბლიოთეკო რესურსები

ბიბლიოთეკაში არსებული გარემო, რესურსები და მომსახურება ხელს უწყობს სასწავლო და კვლევითი 
საქმიანობის ეფექტურ განხორციელებას და უსდ მუდმივად ზრუნავს მის განვითარებაზე.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

თვითშეფასების ანგარიში აღნიშნავს, რომ უნივერსიტეტის ორივე კამპუსში, თბილისსა და სიღნაღში, არის 
ბიბლითეკა. ბიბლიოთეკა უზრუნველყოფს სტუდენტებს, პროფესორებსა და ადმინისტრაციულ პერსონალს 
წიგნებით, ჟურნალებით, პერიოდული გამოცემებით, ელექტრონული რესურსებით და მონაცემთა ბაზებით. 
ამჟამად ბიბლიოთეკის წიგნადი ფონდი საერთო ჯამში შეადგენს 12,980 წიგნს, რომელთაგან 123 შეძენილია 2016-
2017 წლებში. ამის გარდა, სიღნაღის კამპუსში ბიბლიოთეკას აქვს 700 ნაბეჭდი და 450 ელექტრონული წიგნი. 
ბიბლიოთეკას აქვს ხელმისაწვდომობა ქსელ "Open Biblio”-სადმი. ბიბლიოთეკის პერსონალი აღჭურვილია 
სათანადო უნარებითა და ცოდნით. იგი ღიაა სტუდენტებისა და პერსონალისათის6 კვირაში არანაკლებ დღე, 60 
საათის განმავლობაში, როგორც ესაა განსაზღვრული ბიბლიოთეკის ინსტრუქციასა და კონტრაქტებში 
ბიბლიოთეკარებთან. ორივე კამპუსში ბიბლიოთეკას აქვს პრინტერი, ასლის გადამღები მანქანა და სკანერი - ერთი 
თითოეულში. თუმცა, სიღნაღის კამპუსში ეს შესაძლებლობები ხელმისაწვდომია პერსონალის კუთვნილ ფართში. 
სტუდენტებმა უნდა სთხოვონ ბიბლიოთეკის პერსონალს ნებართვა ამ ტექნიკის გამოყენებაზე.

ბიბლიოთეკით სარგებლობის რეგულირებები შემუშავებულია და გამოქვეყნებული ვებ-საიტზე, თუმცა 
ინტერვიუებმა ვერ აჩვენა რაიმე მტკიცებულება იმისა თუ, რამდენად თანაბრად იღებენ სტუდენტები 
ბიბლიოთეკის გამოყენებაზე ინფორმატიულ დახმარებას თბილისის ან სიღნაღის კამპუსებში.

ადგილზე ვიზიტმა და ბიბლიოთეკის რესურსების ყურადღებით შესწავლამ გამოავლინა, რომ ბიბლიოთეკის 
რესურსები შეზღუდულია და წარმოდგენილია მხოლოდ 7 კომპიუტერით. ოთახი ასევე, არც თუ ისე დიდია და 
არა აქვს იზოლირებული ან დამოუკიდებელი ჯგუფის სამუშაო ფართი. ბიბლიოთეკის პერსონალი აღნიშნავს, 
რომ ბიბლიოთეკა ღიაა კვირაში 54 საათის განმავლობაში 60 საათის ნაცვლად. ბიბლიოთეკის წარმომადგენლების 
განმარტებით მათ აქვთ ხელმისაწვდომობა ელექტრონულ რესურსებთან, რომლებსაც აწვდის საქართველოს 
ეროვნული სამეცნიერო ბიბლიოთეკა, მაგრამ ჟურნალებზე ხელმისაწვდომობა ლიმიტირებულია, ანუ ზოგიერთი 
ჟურნალი ხელმისაწვდომია მხოლოდ რეზიუმეების და არა სრული ტექსტების დონეზე. ბიბლიოთეკის 
პერსონალი აცხადებს, რომ მათ შეუძლიათ მოითხოვონ სტატისტიკური მონაცემების გამოყენება, თუმცა ეს მათ 
ჯერ არ გაუკეთებიათ. წიგნები უმეტესად ქართულ ენაზეა და მხოლოდ მცირე რაოდენობაა ინგლისურ ენაზე. 
სიღნაღის კამპუსში წიგნადი რესურსი უაღრესად ლიმიტირებულია. უფრო მეტიც, შესაძლებლობები სამუშაო 
ფართისა და კომპიუტერების კუთხით სიღნაღის კამპუსში უარესია.

სიღნაღის კამპუსის ბიბლიოთეკის ვიზიტისას გამოვლინდა, რომ ბიბლიოთეკის პერსონალმა არ იცის 
რესურსებით სარგებლობა, კერძოდ - წვდომა ელექტრონულ ჟურნალებთან.

ბიბლიოთეკის პერსონალის თანახმად ისინი ყიდულობენ წიგნებს სტუდენტებისა და აკადემიური პერსონალის 
მოთხოვნის საფუძველზე. მათ აღნიშნეს, რომ ატარებენ სტუდენტებთან საინფორმაციო შეხვედრებს იმის 
თაობაზე, თუ როგორ უნდა ისარგებლონ მასალებით.
ზოგადად უნივერსიტეტის ხარისხის უზრუნველყოფის სამსახური აფასებს ბიბლიოთეკის რესურსების ხარისხს, 
პერსონალისა და სტუდენტთა კმაყოფილებას, თუმცა ბიბლიოთეკის პერსონალმა არ იცის თუ როგორ გამოიყენოს 
ეს ინფორმაცია ან სხვა სტატისტიკური მონაცემები გაუმჯობესების მიზნისათვის.

სტუდენტებთან ინტერვიუებისას მათ აღნიშნეს, რომ საბიბლიოთეკო რესურსები წარმოადგენს ერთ-ერთ სფეროს, 
რომელიც უნდა გამოსწორდეს უნივერსიტეტში. გამოსასწორებელი ერთი სფეროა წიგნადი ფონდი. სტუდენტებმა 
ასევე აღნიშნეს, რომ წიგნადი ფონდი უნდა გაფართოვდეს.

მტკიცებულებები/ინდიკატორები 

თვითშეფასების ანგარიში

ინტერვიუები პერსონალთან და სტუდენტებთან თბილისისა და სიღნაღის კამპუსებში. 
ელექტრონული კატალოგი.
კონტრაქტი OpenBiblio-ს თაობაზე 

ელექტრონული მონაცემთა ბაზები 

სხვა საბიბლიოთეკო რესურსები.

რეკომენდაციები:
უზრუნველყავით ბიბლიოთეკა საკმარისი რაოდენობის უახლესი რესურსებით (წიგნები, ელექტრონულ 
ჟურნალებზე ხელმისაწვდომობა, კეთილმოწყობილობა).
უზრუნველყავით, რომ ბიბლიოთეკის თანამშრომლებმა შეძლონ ხარისხის უზრუნველყოფის სისტემის მიერ 
მიწოდებული ინფორმაციის გამოყენება სამომავლო გაუმჯობესებისთვის.
დარწმუნდით, რომ ბიბლიოთეკის თანამშრომლები სათანადოდ არიან მომზადებულნი ელექტრონული 
რესურსებით სარგებლობისათვის.
ბიბლიოთეკის თანამშრომლები უნდა აწარმოებდნენ სტატისტიკურ კვლევებს, თუ როგორ გამოიყენება 
რესურსები.
სტუდენტებს უნდა ჰქონდეთ სამუშაო ჯგუფისათვის იზოლირებული სივრცე და ობიექტების თავისუფალი 
ხელმისაწვდომობა.
ბიბლიოთეკა უნდა უზრუნველყოფდეს სტუდენტების დამხმარე და საინფორმაციო სერვისებს.

რჩევები: 
არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☒ ნაწილობრივ შეესაბამება მოთხოვნებს

☐ არ შეესაბამება მოთხოვნებს

7.3 საინფორმაციო რესურსები

o უსდ-ს შექმნილი აქვს საინფორმაციო ტექნოლოგიების ინფრასტრუქტურა და მისი ადმინისტრირება და 
ხელმისაწვდომობა უზრუნველყოფილია

o ელექტრონული მომსახურებისა და ელექტრონული მენეჯმენტის სისტემები დანერგილია და მათი 
მუდმივი სრულყოფის მექანიზმები შემუშავებული

o უსდ უზრუნველყოფს საქმიანობის უწყვეტობას
o უსდ-ს აქვს მოქმედი ვებგვერდი ქართულ და ინგლისურ ენებზე.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

უნივერსიტეტს აქვს IT-ს მენეჯმენტის პოლიტიკა და პროცედურები, რომელიც ორ ფურცლიანი დოკუმენტია და 
იძლევა ზოგად ინფორმაციას IT მომსახურების ფუნქციების შესახებ. პოლიტიკა და პროცედურები უფრო 
დეტალურად უნდა იყოს დაწერილი, მითითებული დანიშნულება, სტრატეგია, დეტალური პროცედურები, 
დაინტერესებული მხარეები და სხვა. პოლიტიკა განსაზღვრავს თუ რამდენად უზრუნველყოფს IT მომსახურება 
უსაფრთხოებას, როგორ უნდა მიუდგნენ უსაფრთხოებას თანამშრომლები და სტუდენტები, და როგორ 
გაკონტროლდება გარკვეული სიტუაციები.

IT-ს რისკები არ შეფასებულა დამოუკიდებელი კონსულტანტების მიერ.

უნივერსიტეტი გეგმავს ელექტრონული სერვისების და ელექტრონული მენეჯმენტის სისტემების დანერგვას, რაც 
უზრუნველყოფს სერვისებისა და პროცესების მენეჯმენტის ეფექტურობას, ეფექტიანობასა და ხელმისაწვდომობას. 
IT-ს სამსახურს უკვე დაწყებული აქვს მოლაპარაკება მომსახურების მომწოდებელთან.
ჯგუფმა აღნიშნა, რომ ინტერნეტი არაა ყველა ოთახში და ყოველთვის ხელმისაწვდომი.

ოფიციალური ვებ-გვერდის ინგლისური ვერსია არ არის სრულად განახლებული, ზოგიერთ შემთხვევაში 
თარგმანი განსხვავდება ქართული ვერსიისგან, მაგალითად - მისიის განაცხადი.

უნივერსიტეტმა წარმოადგინა IT მენეჯმენტის დოკუმენტაცია, როგორიცაა IT დეპარტამენტის საწესდებო 
დოკუმენტები,     ფუნქციები     და     IT     მენეჯმენტის     პოლიტიკა.     დოკუმენტები     მოიცავს     ინფორმაციას     IT 
ინფრასტრუქტურის დაცვისა და უსაფრთხოების ზომებზე, აღჭურვილობის დაცვაზე, ბექ-აფ მომსახურებაზე, 
ინფრასტრუქტურულ მოდერნიზებაზე.
უნივერსიტეტი, განსაკუთრებით თბილისის კამპუსი აღჭერვილია ელექტრონული აღჭურვილობით, კერძოდ, 
შეხვედრების ოთახები, საკონფერენციო დარბაზები, ბიბლიოთეკა, ადმინისტრაციული ოფისები აღჭურვილია 
კომპიუტერებით, პროექტორებითა და სხვა მასალით, თუმცა კლასების უმრავლესობა მხოლოდ თეთრი დაფებითაა 
აღჭურვილი, რაც ხელს უშლის პროფესორებს მულტიმედიური ან სხვა თანამედროვე ონლაინ სწავლების 
საშუალებების გამოყენებაში. აქ არის კომპიუტერული კლასები სტუდენტთათვის, თუმცა კომპიუტერთა 
რაოდენობა არაა სტუდენტთა მთელი რაოდენობის პროპორციული. კომპიუტერები შედარებით ახალია, 
სავარაუდოდ მხოლოდ ელემენტარული პროგრამული (არალიცენზირებული) უზრუნველყოფით, როგორიცაა MS 
Office და Adobe Photoshop-ი.
სიღნაღის კამპუსში IT-ს ინფრასტრუქტურასთან დაკავშირებით მეტი პრობლემებია. აქ ბიბლიოთეკაში არ არის 
კომპიუტერები, კომპიუტერულ კლასში ძალიან ცოტა კომპიუტერია. საკლასო ოთახების უმეტესობაში მხოლოდ 
დაფაა და სხვა არავითარი არჭურვილობა.

უნივერსიტეტს აქვს ხელშეკრულება ერთ-ერთ ადგილობრივ IT მომსახურების პროვაიდერთან (ini.ge), რომელთაც 
უკვე შექმნილი აქვთ სტუდენტთა აღრიცხვის მენეჯმენტის სისტემა, თუმცა მისი არაეფექტურობის გამო სისტემა 
პრაქტიკულად არ გამოიყენება არც სტუდენტებისა და არც პროფესორების მიერ. სისტემა მოდიფიცირებულ იქნა 
პროვაიდერის მიერ.     ახალი სისტემა მოახდენს არა მხოლოდ სტუდენტთა აღრიცხვის კომბინირებას, არამედ 
გადათარგმნის მთელი უნივერსიტეტის მენეჯმენტის სისტემას ონ-ლაინ ვერსიაში. პროცესი ჯერ არაა 
დამთავრებული; ამიტომ მისი ეფექტიანობის შეფასება შეუძლებელია. გეგმის თანახმად, სტუდენტთა და 
პერსონალის პირადი მონაცემები შენახული იქნება Cloud სერვერებზე მონაცემთა დაცვის უზრუნველსაყოფად. 
უნივერსიტეტის IT-ს შიდა სამსახური მეტწილად პასუხისმგებელია პერსონალისა და სტუდენტებისათვის 
ძირითადი დახმარების გაწევაზე სისტემით სარგებლობის თვალსაზრისით.

უნივერსიტეტს აქვს ორენოვანი ვებგვერდი, რომელიც "მეგობრული" და იოლად საორიენტაციოა. ქართული ვერსია 
მოიცავს მთელ შესატყვის ინფორმაციას, მათ შორის მისიას, სტრატეგიასა და უნივერსიტეტის განვითარების გეგმას, 
აკადემიური პროგრამების (საბაკალავრო და სამაგისტრო) ჩამონათვალსა და აღწერილობას, დაშვების პირობებს, 
პროფესიებისა და სტუდენტების ქცევის ნორმებს, ინფორმაციას პლაგიარიზმზე, ნაშრომების დაცვის წესებს, 
პროფესორთა სიებს ფაკულტეტების მიხედვით (თუმცა, პერსონალის საკონტაქტო დეტალების გარეშე), 
ინფორმაციას ბიბლიოთეკის რესურსებზე და სხვა რესურსებზე, განრიგებს, ინფორმაციას გაცვლითი პროგრამები 
შესახებ და სხვა მასალას. ვებ-გვერდი გთავაზობს აკადემიური პერსონალის სიას, თუმცა არ არის მათი საკონტაქტო 
ინფორმაცია.
ქართული ვებგვერდისაგან განსხვავებით, ინგლისური ვერსია ნაკლებად ინფორმატიულია, თუმცა უნივერსიტეტს 
150-ზე მეტი უცხოელი სტუდენტი ჰყავს იგი შეიცავს ძირითად ინფორმაციას მიღების პირობებისა და 
პროცედურების, სავიზო პროცედურების, ინფრასტრუქტურისა და საერთო საცხოვრებლის შესახებ (რომელიც ჯერ 
არ ფუნქციონირებს). ინგლისურ ვებ-საიტზე არაა მეტი ინფორმაცია, მაგალითად, ქცევის წესებზე, სხვადასხვა 
დეპარტამენტის დებულებებზე, ინფორმაცია პლაგიარიზმზე და ა.შ.

მტკიცებულებები/ინდიკატორები

უნივერსიტეტის ვებგვერდი (www.tu.edu.ge) 
თვითშეფასების ანგარიში

ინტერვიუები თბილისისა და სიღნაღის კამპუსებში 

ხელშეკრულება ini.ge -სთან

ინტერვიუები პერსონალთან და სტუდენტებთან თბილისისა და სიღნაღის კამპუსებში.

შეფასება

☐ სრულად შეესაბამება მოთხოვნებს 

☐ მეტწილად შეესაბამება მოთხოვნებს

☒ ნაწილობრივ შეესაბამება მოთხოვნებს 

☐ არ შეესაბამება მოთხოვნებს

რეკომენდაციები:

უზრუნველყავით საკმარისი რაოდენობა კომპიუტერებისა ჩარიცხულ სტუდენტებთან მიმართებაში.
გააუმჯობესეთ სიღნაღის კამპუსის საინფორმაციო ტექნოლოგიების ინფრასტრუქტურა, რათა გახდეს თბილისის 
კამპუსის მსგავსი.

მოახდინეთ ინგლისური ვებგვერდის სინქრონიზირება ქართულთან და განაახლეთ რეგულარულად.

რჩევები:

სტუდენტებთან და პოტენციურ თანამშრომლებთან კომუნიკაციის ხელშეწყობის მიზნით აჩვენეთ ვებგ ვ ე რდზე 
აკადემიური პერსონალის საკონტაქტო ინფორმაცია.

საუკეთესო პრაქტიკა (ები) (ასეთის არსებობის შემთხვევაში): 

არა

7.4 ფინანსური რესურსები

o უსდ-ის ბიუჯეტით გათვალისწინებული ფინანსური რესურსების გამოყოფა ეკონომიკურად მიღწევადია. 
o უსდ-ის ფინანსური მდგომარეობა უზრუნველყოფს სტრატეგიული განვითარებისა და სამოქმედო

გეგმებში გაწერილი აქტივობების შესრულებას.
o უსდ-ის ფინანსური რესურსები ორიენტირებულია დაწესებულების ძირითადი საქმიანობის ეფექტურ 

განხორციელებაზე.
o უსდ-ის ბიუჯეტში გათვალისწინებულია სამეცნიერო კვლევებისა და ბიბლიოთეკის ფუნქციონირება-

განვითარების დაფინანსება.
o უსდ-ში არსებობს ანგარიშვალდებულების, ფინანსური მართვისა და კონტროლის ეფექტური სისტემა.

სტანდარტის კომპონენტის მოთხოვნებთან შესაბამისობის აღწერითი მიმოხილვა და ანალიზი:

თვითშეფასების ანგარიში აფიქსირებს, რომ ბიუჯეტი შემუშავებულია უნივერსიტეტის პრიორიტეტების 
შესაბამისად და სტრუქტურულ ერთეულებთან კონსულტაციების შედეგად. ნათქვამია, რომ ბიუჯეტი შემდეგ 
ექვემდებარება მონიტორინგს და ანგარიშგება ხდება გამჭვირვალედ. პროცესი იმართება სტრატეგიული დაგეგმვის, 
საფინანსო და მატერიალური რესურსების მართვის სამსახურის მიერ. თვითშეფასების ანგარიში, ასევე, აფიქსირებს, 
რომ უნივერსიტეტს გააჩნია მნიშვნელოვანი სახსრები რათა აწარმოოს სასწავლო პროცესი, მოაგვაროს ყველა 
პრობლემა, რამაც შესაძლოა ხელი შეუშალოს ამას, ისევე, როგორც განახორციელოს მათი მოკლე და გრძელვადიანი 
სტრატეგიული გეგმები. თვითშეფასების ანგარიშში ნათქვამია, რომ აქ არის მენეჯმენტის ანგარიშვალდებულება 
ფინანსებზე და რომ ანგარიშები შემოწმდება აუდიტის კომპანიის მიერ.
სტრატეგიული გეგმა აცხადებს, რომ უნივერსიტეტის მთავარი მიზანია, რომ ჰქონდეს ხარისხიანი, ხელმისაწვდომი 
აკადემიური პროგრამები ეფექტური მენეჯმენტით და გაზრდილი სტუდენტთა რაოდენობით, ასევე, რომ 
განავითარონ კახეთის კამპუსი. თუმცა, ჯგუფისათვის არ არის ნათელი თუ როგორ გეგმავენ ისინი ამის გაკეთებას.

2016 და 2017 წლების წარმოდგენილი ბიუჯეტი მეტად მოკლე შინაარსისაა, მაგრამ აჩვენებს შემოსავლების კლებას. 
2018 წლის პროგნოზი ითვალისწინებს შემოსავლების მცირედ ზრდას, თუმცა უცნობია შესაძლებელია თუ არა ამის 
მიღწევა. სტუდენტთა რაოდენობა კლებულობს, რადგან ამჟამად დაახლოებით 700 სტუდენტია 1300-ის ნაცვლად. 
ასევე, პროგრამებზე არის სწავლის გაგრძელების (რეტენციის) დაბალი კოეფიციენტი, მაგალითად, სამაგისტრო 
პროგრამებს მხოლოდ 17% ამთავრებს.

ბიუჯეტი დგება ყოველწლიურად, თუმცა პერსონალთან შეხვედრამ გამოააშკარავა, რომ ისინი არ უკავშირებენ 
ბიუჯეტს სტრატეგიულ გეგმას და არ ი ყ ო და გ ე გ მ ი ლი     გრძელვადიანი სტარტეგია, რომ ბიუჯეტს 
უზრუნველეყო სტრატეგიულ გეგმაში გათვალისწინებული აქტივობების მხარდაჭერა.     განაწილებული სახსრები, 
მაგალითად, 7,000 ლარი კვლევებზე, 2,500 ლარი კონფერენციებზე, 9,000 ლარი ბიბლიოთეკის რესურსებზე, 9,000 
ლარი კომპიუტერებზე და 8,500 ლარი მარკეტინგზე, არის სრულიად არარეალისტური სტრატეგიული გეგმის 
მისაღწევად. როგორც ჩანს, თანამშრომლებს აქვთ არარეალური მოლოდინი იმის თაობაზე, თუ რისი მიღწევაა 
შესაძლებელი ამ არსებული ფინანსებით. პერსონალის კომენტარი ხშირად იყო: "ჩვენ ჯერჯერობით ვახერხებდით" 
ან "იმედი გვაქვს, რომ მოვახერხებთ მომავალში". მაგალითია, აგროინჟინერიის საბაკალავრო პროგრამაზე 
სტუდენტთა მოზიდვის გაზრდის გეგმები. პერსონალმა თქვა, რომ სექტემბერში იმედოვნებენ 30 სტუდენტის 
მოზიდვას, მაგრამ მათ არა აქვთ ინფორმაცია იმის თაობაზე, თუ რას აკეთებს უნივერსიტეტი ამის მისაღწევად. 
ანალოგიურად, უნივერსიტეტი იმედოვნებს უცხოელი სტუდენტების მოზიდვას, მაგრამ არც რეალისტური 
სტრატეგია ან დამხმარე დაფინანსები ამის განსახორციელებლად არა აქვს. ასევე, გამოვლინდა ფინანსურ 
საკითხებში გამჭვირვალობის ნაკლებობა, რადგან პერსონალმა ვერ მოგვაწოდა საიმედო ინფორმაცია არსებულ 
ბიუჯეტზე და ხშირად იმეორებდნენ, რომ თუ ესაჭიროებათ რაიმე დაფინანსება - თხოვნით უნდა მიმართონ 
რექტორს. ჯგუფმა ვერ დაინახა ფინანსური ანგარიშგების, მენეჯმენტის და კონტროლის ეფექტური სისტემის 
არსებობის რაიმე მტკიცებულება, განსხვავებული იმისაგან, რომ ყველაფერს განაგებს უშუალოდ რექტორი. გუნდმა 
შეისწავლა დოკუმენტი სახელად "ფინანსური მენეჯმენტისა და კონტროლის სისტემა", მაგრამ ვერ აღმოაჩინა მისი 
შინაარსის პრაქტიკაში განხორციელების რაიმე მტკიცებულება.

საერთო ჯამში, სტუდენტთა რაოდენობა და შემოსავალი დაბალია და სავარაუდოდ გააგრძელებს კლებას, არ 
არსებობს რეალისტური გეგმები შემოსავლის გაზრდისა და ბიუჯეტი ვერ ეხმარება სტრატეგიული და სამოქმედი 
გეგმების განხორციელებას. როგორც ჩანს, არის სუსტი ფინანსური მენეჯმენტი და დაგეგმვა, თანამშრომლების 
უმრავლესობა ამ გადაწყვეტილების მიღების პროცესში არ მონაწილეობს, ადგილი აქვს ფინანსური 
გამჭვირვალობის ნაკლებობას და მფლობელი / დირექტორი თავად იღებს უმეტეს ფინანსურ გადაწყვეტილებებს. 
როგორც ჩანს, ადგილი აქვს რისკის შეუფასებლობას, რომ გეგმები არ იქნება მიღწეული და არც საქმიანობის 
გაგრძელების გეგმა არსებობს.

მტკიცებულებები/ინდიკატორები 

თვითშეფასების ანგარიში

2016, 17 და 18 წლების ბიუჯეტები
სტრატეგიული განვითარებისა და სამოქმედო გეგმები 

ინტერვიუები პერსონალთან

რეკომენდაციები:

უზრუნველყავით, რომ ფინანსური დაგეგმვა მკაფიოდ იყოს დაკავშირებული სტრატეგიულ და სამოქმედო 
გეგმებთან და იყოს მიღწევადი.
გაანაწილეთ ფინანსები უნივერსიტეტის ძირითად აქტივობებზე.
უზრუნველყავით,     რომ     ბიუჯეტი     იძლეოდეს     საკმარის     დაფინანსებას     სამეცნიერო     კვლევებისათვის     და 
ბიბლიოთეკის ფუნქციონირებისა და განვითარებისათვის.
დანერგეთ ეფექტური სისტემა ანგარიშგებისათვის, ფინანსური მენეჯმენტისა და კონტროლისათვის.

რჩევები:

არა

საუკეთესო პრაქტიკა (ები) (ასეთის არსებობის შემთხვევაში): 

არა

შეფასება

☐ შეესაბამება მოთხოვნებს

☐ მეტწილად შეესაბამება მოთხოვნებს 

☐ ნაწილობრივ შეესაბამება მოთხოვნებს

☒ არ შეესაბამება მოთხოვნებს

